
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

2080 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐸᑎᑯᓗᒃ 
ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐅᖃᖅᑎ 
ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ 
ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ 
ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 
ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ 
ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 9:00ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᑐᒃᓯᐊᓂᒃᑯᑦ 
ᐱᒋᐊᖅᑎᓚᐅᖅᑎᒍᑦ, ᒥᔅᑐ ᓇᑦᓯᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᓯᖅ. ᓯᕗᓕᖅᑎ, 
ᒪᓕᒐᓕᐅᖅᑎᐅᖃᑎᒃᑲ ᐅᓪᓛᒃᑯᑦ, ᐅᓪᓗᑦᑎᐊᖅ. 
ᓄᓇᕗᒻᒥᐅᖑᖃᑎᕗᑦ ᑏᕖᒃᑯᑦ ᑕᐅᑐᒃᑐᑦ 
ᓈᓚᐅᑎᒃᑯᑦ ᑐᓵᔪᑦ ᑲᑎᒪᕕᖁᑎᔅᓯᓐᓄᑦ  
ᑐᓐᖓᓱᒋᔅᓯ, ᑐᓐᖓᓱᖃᑦᑕᒋᑦᑎᓗ.  
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᒫᓐᓇ ᑲᑎᒪᔾᔪᑎᒃᓴᑎᓐᓄᑦ ᑲᔪᓯᓚᐅᖅᑕ. ᒥᓂᔅᑕᐃᑦ 
ᐅᖃᐅᓯᖏᑦ, ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 
ᐊᖓᔪᖅᑳᑉ ᐅᖃᐅᓯᖓ 146 - 5(2): ᕿᑎᕐᒥᐅᓂ 

ᐊᒪᖅᑯᓂᒃ ᖃᐅᔨᓴᒐᒃᓴᓂᒃ ᑲᑎᖅᓱᐃᓂᕐᒧᑦ 
ᐱᓕᕆᐊᖅ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᒃᑲ. (ᑐᓵᔨᑎᒍᑦ) 
ᐅᖃᖅᑏ, ᑖᒃᑯᐊ ᐅᓪᓗᒥ ᒫᓐᓇᒨᓕᖅᑐᑦ ᑖᒃᑯᐊ 
ᑐᓂᔪᒪᔭᒃᑲ ᐱᓕᕆᐊᖑᔪᑦ ᐊᕙᑎᓕᕆᔨᒃᑯᓂᑦ 
ᐃᑲᔪᖅᑐᕈᑏᑦ, ᐊᖑᓇᓱᖕᓂᕐᒧᑦ ᐱᓕᕆᐊᑦ.  
ᑖᒃᑯᐊ ᐅᖃᖅᑏ, ᐱᓕᕆᕕᒐ ᐊᐅᓚᔾᔭᐃᒋᐊᓚᐅᕐᒪᑦ 
ᐊᒪᕈᓕᕆᓂᕐᒧᑦ ᑲᑎᑦᑎᓂᖅ ᐆᑦᑐᖅᑕᐅᔪᖅ 
ᕿᑎᕐᒥᐅᓂᑦ ᑖᓐᓇ ᑐᓂᓯᔪᑦ $300.000 
ᐅᑎᖅᑎᑦᑎᓂᕐᒥᒃ ᓄᓇᓕᓐᓂ ᐊᖑᓇᓱᑦᑎᓄᑦ, 
ᐊᒻᒪᓗ ᐆᖅᑐᖅᑕᐅᔪᑦ ᑕᒪᒃᑯᐊ ᖃᐅᔨᓴᖅᑕᑦ 
ᐱᑕᖅᑕᐅᔪᑦ ᐊᒪᕈᐃᑦ ᐊᒻᒪᓗ ᑐᖁᑕᐅᓯᒪᔪᑦ 
ᒥᒃᓵᓄᑦ, ᐊᒻᒪᓗ ᐆᒪᔪᐃᑦ.  
 
ᐱᓕᕆᔨᒃᑯᑦ ᐊᒡᓚᕝᕕᖓᑦ ᕿᑎᕐᒥᐅᓂ ᑲᑎᑕᐅᓯᒪᔪᑦ 
ᐊᒪᕈᓄᑦ ᖃᐅᔨᓴᕈᑎᐅᔪᑦ ᑕᐅᕙᓂ 
ᐃᑲᔫᑕᐅᓂᐊᖅᑐᑦ ᐊᐅᓚᑦᑎᓂᕐᒧᑦ 
ᐃᓱᒪᓕᐅᕈᑕᐅᓗᑎᒃ ᖃᐅᔨᓴᖅᑎᓄᓪᓗ 
ᐋᖅᑭᑉᐹᓕᕈᑕᐅᓗᑎᒃ ᖃᐅᔨᒪᓂᖏᓐᓂ. ᑖᒃᑯᐊᓗ 
ᖃᓄᐃᓐᓂᖏᑦ ᐋᖅᑭᑉᐹᓕᕈᑎᒋᓗᒋᑦ ᕿᑎᒥᐅᓂ, 
ᑕᒪᓐᓇ ᐱᓕᕆᐊᖑᔪᖅ ᓄᕖᕝᕙ 2018-ᒥ 
ᐅᖃᖃᑎᒌᒍᑕᐅᓚᐅᖅᑐᖅ, ᐋᒃᑲ ᐆᒪᔪᓕᕆᔨᒃᑯᓐᓄᑦ 
ᓄᓇᓕᓐᓂ ᐊᒻᒪᓗ ᑎᒥᐅᔪᓄᑦ.  
 
ᑖᒃᑯᐊ ᑲᑎᑕᐅᓯᒪᔪᑦ ᒪᐃᖑᑎᓪᓗᒍ 
ᐱᖏᐊᓚᐅᖅᑐᑦ, ᐊᒻᒪᓗ ᑖᒃᑯᐊ ᐅᖃᖅᑏ, 
ᐅᑉᐱᕈᓱᑦᑐᖓ ᐅᑎᑎᖅᑎᑕᐅᓂᐊᕐᒪᑕ ᓄᓇᓕᖕᓄᑦ 
ᐊᒻᒪᓗ ᐊᔪᕐᓇᓐᖏᑎᑦᑎᓗᑎᒃ ᐊᐅᔭᐅᖅᑐᕈᑕᐅᓗᑎᒃ 
ᐃᓕᓐᓂᐊᓂᕐᒧᑦ ᐊᒻᒪᓗ ᖃᐅᔨᒪᔭᑐᖃᐃᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓂᖅ ᖃᐅᔨᓴᕈᑕᐅᓗᑎᒃ. ᑖᒃᑯᐊᓗ 
ᐊᓪᓚᕝᕕᖏᓐᓂ ᐆᒪᔪᓕᕆᔨᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓂᑦ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᑉ ᐅᖃᐅᓯᖓ 147 - 5(2): 

ᐃᓕᓴᕆᔭᐅᓂᖏᑦ ᐃᖅᑲᓇᐃᔭᑯᑖᒃᓯᒪᔪᑦ 
(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓛᒃᑯᑦ. ᑕᐃᒃᑯᐊᓗ ᓴᓪᓕᕐᒥᐅᑕᐃᑦ ᐅᑉᓛᒃᑰᖅᐸᒃᑲ 
ᓇᐅᔮᕐᒥᐅᑕᐃᓪᓗ.  
 
(ᑐᓵᔨᑎᒍᑦ) ᐃᓄᓕᒫᓄᑦ ᐊᖏᕐᕋᕆᔭᐅᔪᓂ ᐊᒻᒪᓗ 
ᐱᓕᕆᔪᕐᔪᐊᖑᖃᑦᑕᖅᑐᑦ ᐅᑭᐅᑦ ᐊᒥᓱᒐᔅᓴᐃᑦ 
ᐊᒻᒪᓗ ᐱᒪᑐᒃᖠᐊᖅᓱᑎᒃ ᑖᒃᑯᐊ ᐱᓕᕆᔨᐅᔪᑦ 
ᐊᒻᒪᓗ ᖃᐅᔨᒪᓂᖏᑦ ᐅᑭᐅᓂ ᐊᒥᓱᓂᑦ 
ᐱᓕᕆᑎᓪᓗᒋᑦ ᑖᒃᑯᐊ ᐊᖏᕐᕋᕆᔭᐅᔪᓂ 
ᐱᔨᑦᑎᖅᑎᓪᓗᒋᑦ.  
 
ᑕᒪᒃᑯᐊ ᐃᓚᖏᑦ ᐃᒡᓗᓕᕆᔨᒃᑯᓐᓂ ᑲᒪᔨᐅᔪᑦ 
ᐅᓄᖅᑐᐊᓗᓐᓂᑦ ᐱᓕᕆᖃᑎᖃᖃᑦᑕᖅᓯᒪᒻᒪᑕ 
ᓇᖕᒥᓂᖅ ᐃᓪᓗᕐᔪᐊᖃᖅᑐᓂᑦ ᐊᒻᒪᓗ ᐆᒃᑐᖅᑐᓂᑦ 
ᐊᒻᒪᓗ ᑮᓇᐅᔭᓕᕆᔩᑦ ᑖᒃᑯᐊ 
ᓱᓕᓇᓱᐊᖃᑦᑕᕆᐊᖃᖅᑎᓪᓗᒋᑦ ᑖᒃᑯᐊᓗ 
ᑐᓂᓯᒪᒻᒪᕆᑦᑐᑦ. (ᑐᓵᔨᑎᒎᖏᑦᑐᖅ) 
ᓇᖏᖅᓯᔾᔪᑎᒋᒐᒃᑭᑦ ᐊᒥᓱᑯᓘᒻᒪᑕ 
ᕿᓄᐃᓵᑐᐃᓐᓇᕆᑦᑎ: 
 
ᖁᕐᓗᒃᑐᕐᒥ ᑖᓐᓇ ᐲᑕ ᑕᒃᑕᒑᓐ, 47-ᓂᑦ ᐊᕐᕌᒍᓂᑦ 
ᐃᖅᑲᓇᐃᔭᖅᑎᐅᓕᖅᑐᖅ; ᓘᓯ ᒪᓂᔪ ᑭᓇ, 39-ᓂ 
ᐊᕐᕌᒍᓂ ᐃᖅᑲᓇᐃᔭᒃᖤᖅᐳᖅ. ᑖᓂ ᑐᐱᓛᖅ, 30; 
ᔮᒃ ᑭᒻᒥᐊᖅ, 25-ᓂ ᐊᕐᕌᒍᓂ. ᔫᐱ ᖃᐃᕐᓂᖅ, 43-
ᓂᒃ ᐊᕐᕌᒍᓂ ᓴᓇᓕᖅᑐᕐᑕᐅ. 
ᐄᒎᖅ. ᐋᓕᒃᓵᓄ ᐃᓄᑐᐃᓐᓇᖅ ᑰᒑᕐᔪᒻᒥ, 43-ᓂᒃ  

ᐊᕐᕌᒍᓂᒃ. ᓇᐅᔮᓂ ᒥᓯᐅᓪ ᑯᐸᒃ, 39-ᓂᒃ ᐊᕐᕌᒍᓂ, 
ᐊᒻᒪ ᒨᓯᔅ ᓯᐅᓵᕐᓇᖅ, 31-ᓂᒃ ᐊᕐᕌᒍᓂ.  
 
ᑕᐃᑲᓂ ᐸᓐᓂᖅᑑᒥ ᐱᓕ ᓇᓴᓕᒃ, 34-ᓂᒃ 
ᐊᕐᕌᒍᓂᒃ; ᐅᐃᓕᐊᒻ ᐊᓕᕙᖅᑕᖅ, 33-ᓂᒃ ᐊᕐᕌᒍᓂ; 
ᑕᐃᕕᑎ ᕿᓚᕝᕙᖅ, 27-ᓂᒃ ᐊᕐᕌᒍᓂ. ᑎᑭᕌᕐᔪᐊᒥ 
ᑖᓂᐅᓪ ᐸᓂᑲᐅ , 33-ᓂᒃ ᐊᕐᕌᒍᓂ, ᐊᒻᒪ. ᐲᑕ 
ᐃᕕᒃᓴᖅ, 29-ᓂᒃ ᐊᕐᕌᒍᓂ. ᐃᖃᓗᓐᓂ, ᔪᓯᐱ 
ᓄᕙᖅᑭ, 32-ᓂ ᐊᕐᕌᒍᓂ ᐊᒻᒪᑦᑕᐅᖅ ᔫᓇ 
ᐃᕙᓗᐊᕐᔪᒃ, 28-ᓂᒃ ᐊᕐᕌᒍᓂᒃ ᐃᖅᑲᓇᐃᔭᓕᖅᐳᖅ.  
 
ᐅᖅᓱᖅᑑᒥ ᐃᒡᓗᓕᕆᔨᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᓕᕐᒥᔪᖅ 32-ᓂᒃ ᐊᕐᕌᒍᓂᒃ ᒧᐊᕆᔅ 
ᑐᖏᓕᒃ ᐊᒻᒪ ᔪᓯᐱ ᑕᕝᕙᓗᒃ 23-ᓂᒃ ᐊᕐᕌᒍᓂ. 
ᖃᒪᓂᑦᑐᐊᕐᒥ ᖃᒪᓂ’ᑐᐊᑦᑎᐊᕚᓗᖕᒥ. ᓄᐊᒪᑦ 
ᐃᖅᑳᒃ ᐊᖏᔪᖅᑎ 31-ᓂᒃ ᐊᕐᕌᒍᓂ, ᕕᒃᑐ 
ᕿᓪᓗᓛᖅ, ᑕᐃᓐᓇ ᕕᒃᑐ ᕿᓪᓗᓛᖅ 
ᐃᓕᓐᓂᐊᖃᑎᒋᓚᐅᖅᓯᒪᔭᕋ ᖃᒪᓂᑦᑐᐊᕐᒥ 
ᐃᓕᓐᓂᐊᕆᐊᖅᓯᒪᑎᓪᓗᖓ 28-ᓂᒃ ᐊᕐᕌᒍᓂᒃ 
ᐱᓕᕆᓕᕆᓪᓗᓂ ᐊᒻᒪ ᓂᒃ ᐱᖑᖁᖅᑐ, 
ᑕᐃᒫᑦᑎᐊᖅ ᐅᖃᑦᑎᐊᖅᑕᒃᓴᕆᒐᓗᐊᖅᐸᕋ, 25-ᓂᒃ 
ᐊᕐᕌᒍᓂᒃ. ᐊᕐᕕᐊᓂ ᔪᐃᔅ ᐊᖓᓕᒃ 29-ᓂᒃ 
ᐊᕐᕌᒍᓂᒃ ᐊᒻᒪ ᔭᐃᓴᓐ ᒋᐱᓐᔅ ᐊᕐᕌᒍᓂᒃ 27-ᓂᒃ 
ᐃᖅᑲᓇᐃᔭᒃᖤᓕᕆᕗᖅ ᐊᒻᒪ ᓴᓪᓕᕐᒥᐅᑕᐅᖃᑎᒐ 
ᑕᐃᓐᓇ ᓄᐊ ᒪᑐ 27-ᓂᒃ ᐊᕐᕌᒍᓂ 
ᐃᖅᑲᓇᔭᒃᖤᓕᕆᕗᖅ ᐊᒻᒪ ᑭᖑᓪᓕᖅᐹᒥ 
ᒥᑭᓛᖑᔾᕙᒐᓂ, ᐃᒡᓗᓕᒻᒥ ᔮᓂ ᒪᓕᑭ 23-ᓂᒃ 
ᐊᕐᕌᒍᓂ ᐃᖅᑲᓇᐃᔭᒃᖤᓕᕆᕗᖅ.  
 
ᐅᖃᖅᑏ, ᑖᒃᑯᐊ ᐅᐱᒋᔪᒪᓪᓗᒋᑦ ᓇᖏᖅᓯᖅᑲᐅᒐᒪ 
ᑖᒃᑯᐊ ᐱᓕᕆᑦᓯᐊᖃᑦᑕᕐᒪᑕ ᐊᒃᓱᐊᓗᒃ ᐅᐱᒋᕙᕗᑦ, 
ᖁᔭᓐᓇᒦᖅᑕᕗᑦ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᕙᖓᑦᑕᐅᖅ 
ᐅᖃᖅᑎᐅᓪᓗᖓ ᐃᓕᔅᓯᖕᓂᒃ ᐅᖃᕈᔾᔨᕗᖓ 
ᖁᔭᓐᓇᒦᖅᐸᕗᑦ ᑕᐃᒃᑯᐊ ᑕᒪᕐᒥᑦᑎᐊᖅ ᐊᒻᒪᓗ 
ᐊᓯᖏᑦ ᐱᔨᑦᑎᖃᑦᑕᕐᑐᑦ ᐅᕙᑦᑎᓐᓂᒃ ᓄᓇᓕᑦᑎᓐᓂ 
ᑖᒃᑯᐊᓗ ᐅᕙᓃᑦᑐᑦ. ᖁᔭᓐᓇᒦᖅᐳᒍᑦ 
ᓄᓇᕗᒻᒥᐅᑎᒍᑦ ᑕᒪᑦᑕᑦᑎᐊᖅ.  
 
>>ᐸᑦᑕᑐᖅᑐᑦ 
 
ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᓂᕐᒧᑦ, 
ᒥᓂᔅᑐ ᔪᐊᓇᓯ.  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎᒃᓴᐅᓂᕐᒧᑦ ᐱᓕᕆᐊᖑᔪᑦ 
ᑭᕙᓪᓕᕐᒥ ᐃᓕᓐᓂᐊᕕᓕᕆᔨᒃᑯᓐᓂ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᖃᑎᒃᑲ.  
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ, ᐅᐱᒍᓱᑉᐳᖓ 
ᑐᓴᖅᑎᑦᑎᔪᓐᓇᕋᒪ ᐃᖅᑲᓇᐃᔭᖅᑎᕗᑦ ᑭᕙᓪᓕᕐᒥ 
ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᕐᕕᔾᔪᐊᖓᓂ 
ᓯᕗᓕᖅᑎᔅᓴᐅᓂᕐᒧᑦ ᐃᓚᒋᔭᐅᖃᑕᐅᔪᓐᓇᖅᓯᒻᒪᑦ 
ᐱᓕᕆᐊᖑᔪᒥ ᑕᐃᑰᓇ ᓯᕗᓕᖅᑎᒃᓴᒃᑯᑎᒍ. ᑖᓐᓇ 
ᐄᕙ ᕿᕐᓂᖅ ᓄᐊ, ᐊᕐᕌᒍᓄᑦ ᒪᕐᕉᓄᒃ 
ᐃᓕᓐᓂᐊᓯᒋᐊᖅᐳᖅ 
ᐊᐅᓚᑦᑎᔨᒻᒪᕆᓐᖑᕆᐅᖅᓴᓂᓗᓂ ᐃᓕᓐᓂᐊᕐᕖᑦ 
ᐊᖓᔪᖅᑳᒻᒪᕆᖏᓐᓄᑦ ᐊᒻᒪᓗ ᐅᐱᒋᔪᒪᑦᓯᐊᐸᒃᑲ 
ᖁᔭᓐᓇᒦᕈᒪᓪᓗᒋᑦ ᓯᕗᓕᖅᑎᒋᔭᕗᑦ ᐊᒻᒪᓗ 
ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑖᓐᓇ 
ᓯᕗᓕᖅᑎᑦᓴᕈᓂᕐᒧᑦ ᐊᑐᐃᓐᓇᕈᑎᑦᑎᐊᖃᑦᑕᕐᒪᑕ.  
 
ᑖᓐᓇᓗ ᐃᓚᒋᖃᓯᐅᑎᓪᓗᓂᐅᒃ ᑕᒪᒃᑯᐊ 
ᐊᔾᔨᒌᓐᖏᑦᑐᐃᑦ ᐱᐅᔪᓂᒃ 
ᓴᖅᑮᒍᓐᓇᖅᓯᒍᑎᒋᔭᐅᖃᑦᑕᕐᒪᑕ 
ᐊᑐᕈᓐᓇᖅᑎᑕᐅᖃᑦᑕᖅᓱᑎᑦ ᐃᖅᑲᓇᐃᔮᒥᒍᑦ. 
ᑖᒃᑯᐊ ᐃᓕᓐᓂᐊᖅᓱᑎ 
ᓯᕗᓕᖅᑎᒋᔭᐅᖃᑦᑕᓂᐊᕐᒪᑕ ᐃᓄᐃᑦ ᓄᓇᕗᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓪᓗᒋᑦ.  
(ᑐᓵᔨᑎᒍᑦ) ᐅᑉᐱᕈᓱᒃᑐᖓ ᑖᒃᑯᐊ 
ᐊᐅᓪᓗᔾᔨᒋᐊᖃᕋᑦᑕ ᒪᓕᑦᑎᒋᑦᑎᐊᕐᓗᒋᑦ ᐃᓄᐃᑦ 
ᓯᕗᓕᖅᑎᐅᓂᕐᒧᑦ ᐱᓕᕆᔪᑦ ᐱᓕᕆᐊᑎᒍᑦ ᐊᒻᒪᓗ 
ᑲᑎᑎᓪᓗᒋᑦ ᐃᓕᓐᓂᐊᖅᑐᑯᓗᐃᑦ ᑖᒃᑯᐊ 
ᐃᑲᔪᕐᓗᒋᑦ ᓴᓂᐊᒍᑦ ᐃᓕᓴᖅᑐᑯᓗᐃᑦ 
ᐃᓕᑦᑎᑦᑎᐊᖁᓪᓗᒋᑦ ᐋᖅᑭᑦᓯᑦᑎᐊᓂᕐᒥᑦ 
ᐱᓕᕆᖃᑎᒌᖕᓂᕐᒥᒃ ᐊᒻᒪᓗ ᐱᔭᒃᓴᖏᓐᓂᑦ 
ᐱᖅᑲᓐᓂᕐᓗᑎᒃ ᐊᒻᒪᓗ ᐱᔭᒃᓴᖏᓐᓂᑦ ᐱᓪᓗᒋᑦ 
ᐱᓕᕆᕕᓐᓂ.  
 
ᐃᓚᐅᔪᑦ ᑖᒃᑯᐊ ᓯᕗᓕᖅᑎᒃᓴᒃᑯᓐᓂ ᐱᓕᕆᐊᑦ. 
ᐊᒻᒪᓗ ᐃᒪᓐᓇ ᐱᓕᕆᕕᒐ ᐃᑲᔪᖅᑐᕈᓐᓇᖅᑐᖅ 
ᐊᔭᐅᖅᑐᐃᓗᓂ ᐅᓄᖅᓯᒋᐊᖁᓪᓗᒋᑦ ᐃᓄᐃᑦ 
ᑭᒡᒐᖅᑐᐃᓂᔭᖏᑦ ᐊᐅᓚᑦᑎᓂᕐᒧᑦ ᐃᓂᖃᖅᑎᓪᓗᒋᑦ 
ᒐᕙᒪᒃᑯᓐᓂ ᓄᓇᕗᒥ ᑎᑭᐅᑎᓗᑎᓪᓗ ᑕᒪᒃᑯᐊ 
ᒐᕙᒪᒃᑯᑦ ᑐᕌᖅᑕᖏᓐᓂ ᓇᓗᓇᐃᔭᖅᓯᒪᔪᑦ 
“ᑐᕌᖅᑕᕗᑦ” ᑎᓕᔭᐅᓯᒪᔾᔪᑎᖏᓐᓂ ᐊᒻᒪᓗ  

ᐱᒻᒪᕆᐅᕗᖅ ᑕᒪᓐᓇ ᐱᔭᒃᓴᖏᓐᓂ ᐃᓛᒃᑰᖅᑐᖅ 23 
ᓄᓇᕗᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

ᓄᑲᑉᐱᐊᓄᓪᓗ ᐱᓕᕆᐊᖑᕙᓪᓕᐊᔪᒪᔪᑦ 
ᐊᐃᑦᑑᑎᑦ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓛᑦᓯᐊᕙᒃᑯᑦ.  
 
ᐅᓪᓗᒥᑦᑕᐅᖅ ᑕᕝᕗᖓ ᓂᑯᕕᑉᐳᖓ 
ᐃᓕᓴᖅᓯᒍᒪᑦᓱᖓ ᐃᖅᑲᐅᒪᖁᔨᑦᓱᖓ ᑖᒃᑯᐊ 
ᐊᖑᑎᕗᑦ ᓱᕈᓯᕗᑦ ᐱᒻᒪᕆᐅᒻᒪᑕ ᓄᓇᕗᒻᒥ. 
(ᑐᓵᔨᑎᒍᑦ) ᑖᒃᑯᐊ ᐅᖃᖃᑎᒌᒍᑎᒋᑎᓪᓗᑎᒍᑦ 
ᑖᒃᑯᐊ ᐋᓐᓂᖅᑎᕆᖃᑦᑕᕐᓂᕐᒧᑦ ᐱᑦᑎᐊᓐᖏᓐᓂᕐᒧᑦ 
ᐃᓚᒌᓐᓂ ᖃᑕᖑᑎᒌᑦ ᓄᓇᓕᖕᓂ.  
 
ᑖᒃᑯᐊ ᐃᓐᓇᐃᑦ ᐊᖑᑏᓪᓗ ᐊᐅᓚᔾᔭᑦᑕᐅᒋᐊᖅᓯᒪᔪᖅ 
ᑮᓇᐅᔭᖏᑦ ᐱᕕᐅᖃᑦᑕᖅᑐᑦ ᐃᓄᓕᕆᔨᒃᑯᓐᓂᑦ 
ᐱᔨᑦᑎᕋᕈᑎᓂ ᐊᒻᒪᓗ ᓄᓇᓕᒃ ᑐᓐᖓᔪᖅ ᑕᒪᓐᓇ 
ᐊᐅᓪᓗᑎᓪᓗᒍ ᐋᓐᓂᐊᑦᑕᐃᓕᒪᓂᕐᒧᑦ ᒪᒥᓴᕐᓂᕐᒧᑦ 
ᖃᓄᐃᖏᑦᑎᐊᖁᓪᓗᒋᑦ ᖃᐅᔨᓯᒪᓂᕐᒥᓂᒃ 
ᐋᓐᓂᖅᑐᖅᑕᐅᓂᒃᑯᑦ ᖁᐊᖅᓵᖅᑎᑕᐅᓂᒃᑯᓪᓗ. 
 
ᐊᕐᕌᒍ 2018−19−ᒥ ᐱᓕᕆᕕᒃ ᒪᕐᕈᐃᖅᑕᖅᖢᒍ 
ᑐᒃᓯᕋᕐᕕᐅᓚᐅᖅᐳᑦ ᐊᕐᕌᒎᓚᐅᖅᑕᖓᑕ 
ᑐᒃᓯᕌᖑᓚᐅᖅᑐᓂᒃ. ᐅᓄᖅᓯᒋᐊᒋᐊᕐᓂᖏᑦ 
ᓄᓇᓕᓐᓂᒃ ᑐᒃᓯᕌᖑᔪᑦ ᐱᐅᒐᓗᐊᖅᑎᓪᓗ, 
ᓴᖅᑭᑎᑦᑎᕗᖅ ᐊᒥᒐᑐᐃᓐᓇᕆᐊᓕᒻᒥᒃ ᐃᑲᔫᑎᓂᑦ 
ᐊᖑᑎᓄᑦ ᓄᑲᖅᐱᐊᓄᓪᓗ ᐊᒻᒪ 
ᕿᓂᕆᐊᖃᕐᓂᖏᓐᓂᒃ ᐃᑲᔫᑎᒃᓴᓂᑦ ᓄᓇᓕᓐᓂ 
ᑎᒥᐅᔪᓄᑦ.  
 
ᐅᑭᐅᒥ ᑖᒃᑯᐊ ᓯᑕᒪᐃᑦ ᐱᓕᕆᐊᑦ 
ᑲᔪᓯᑦᑎᐊᓚᐅᖅᑐᖅ ᐊᒻᒪᓗ ᑮᓇᐅᔮᖅᑖᖅᖢᑎᒃ 
ᐊᒻᒪᓗ ᐱᓕᕆᐊᑦ ᑕᐃᑲᓂ ᒥᑦᑎᒪᑕᓕᒻᒥ, 
ᓴᓂᑭᓗᐊᖅ, ᖁᕐᓗᖅᑐᒥ ᐊᒻᒪ ᖃᒪᓂᑦᑐᐊᒥ. 
ᐱᓕᕆᐊᑦ ᐃᓚᒋᔭᖏᑦ ᑖᒃᑯᐊ ᓴᓇᖃᑦᑕᕐᓂᖏᑦ 
ᓴᓇᕐᕈᑎᒃᓴᓂᑦ ᐊᒻᒪᓗ ᖃᓄᐃᓐᖏᑦᑎᐊᓂᕐᒧᑦ 
ᐱᓕᕆᐊᑦ, ᐊᖑᑏᓪᓗ ᑲᑎᖃᑦᑕᕐᓂᕆᔭᖏᑦ 
ᐃᓕᓐᓂᐊᖅᖢᑎᒃ ᐊᖑᓇᓱᖕᓂᕐᒧᑦ  

ᑲᑎᒪᕕᒋᖃᑦᑕᖅᑕᖓᑦ ᐱᓕᕆᐊᑦ, ᑖᒃᑯᐊ ᑐᓂᓯᔪᑦ 
ᐊᖑᑎᓂᑦ ᐊᒻᒪᓗ ᓄᑲᑉᐱᐊᓂᑦ 
ᐱᕕᒃᓴᖃᑦᑎᐊᖁᓪᓗᒋᑦ. ᐃᓕᖅᑯᓯᑐᖃᒃᑯᑦ 
ᐱᓕᕆᓂᕐᒥᑦ ᓴᖅᑭᑦᑎᓪᓗᑕ 
ᐱᓕᕆᖃᑎᒌᑦᑎᐊᕐᓂᕐᒥᑦ ᐃᑲᔪᖅᑐᐃᖃᑎᒌᓪᓗᑎᒃ 
ᓄᓇᓖᑦ ᐊᒻᒪᓗ ᐱᕕᖃᑦᑎᐊᕐᓗᑎᒃ 
ᐊᒥᖅᑳᕈᑎᖃᕐᓗᑎᒃ ᐅᓂᒃᑳᓂᑦ ᐅᖃᐅᓯᕆᓗᒋᑦ 
ᐊᒃᓱᕈᕐᓇᖅᑐᑦ ᐊᒻᒪᓗ ᐱᕕᐊᕐᓇᖅᑐᑦ, ᑖᒃᑯᐊ 
ᐊᑦᑕᓇᖏᑦᑐᒦᖁᓗᒋᑦ ᐃᓄᒥᐊᑦ.  
 
ᐅᖃᖅᑏ, ᑖᒃᑯᐊ ᐱᓕᕆᕕᕗᑦ ᑕᑯᔪᒪᑦᑎᐊᖅᑐᒍᑦ 
ᑲᔪᓯᓗᑕ ᓄᓇᓕᓐᓂ ᐃᑲᔪᖅᑐᕐᓗᒋᑦ ᑖᒃᑯᐊ 
ᐱᓕᕆᐊᑦ ᐊᒻᒪᓗ ᐊᖑᑏᑦ, ᐊᖑᑏᓪᓗ. ᐊᒻᒪ 
ᐃᓕᑕᕆᔪᒪᔭᒃᑲ ᑐᓂᓯᒪᓪᓚᕆᖃᑦᑕᖅᑐᑦ ᑖᒃᑯᐊ 
ᓄᓇᓕᖕᓂ ᐊᑭᓕᖅᑐᖅᑕᐅᒐᑎᒃ 
ᐃᖅᑲᓇᐃᔭᖃᑦᑕᖅᑐᑦ ᑕᖃᖃᑦᑕᕋᑎᒃ ᑖᒃᑯᐊ 
ᐊᐅᓚᔾᔭᑦᑕᐅᓯᒪᔪᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᓂᕐᒧᑦ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 150 - 5(2): 

ᐅᒃᑯᐃᖅᑕᐅᓂᖓ ᐅᒥᖕᒪᒃ ᐅᐸᒃᑲᑕᕐᕕᒃ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
ᐅᑉᓛᒃᑯᑦ, ᕼᐊᓘᖃᑉᓯ. 
 
(ᑐᓵᔨᑎᒍᑦ) ᐅᖃᖅᑏ, ᒪᑭᑦᑐᖓ ᐅᖃᕈᒪᓪᓗᖓ 
ᓴᖅᑭᑦᑎᓂᕐᒥ ᐅᒥᖕᒪᒻᒥᒃ ᐱᓕᕆᕝᕕᒃ ᑕᐃᓐᓇ 
ᐱᓕᕆᕕᐅᔪᖅ ᐃᓚᒋᔭᐅᔪᖅ ᓱᕈᓯᓄᑦ ᐊᒻᒪᓗ 
ᑭᐅᔾᔪᑕᐅᓗᓂ ᓱᕈᓯᓄᑦ 
ᖁᓄᔪᕐᓂᐊᖅᑕᐅᖃᑦᑕᖅᑐᓄᑦ. 
ᐃᓱᒪᒋᔭᐅᖃᑦᑕᓐᖏᑦᑐᖅ ᑕᒪᓐᓇ 
ᐊᐅᓚᔾᔭᒋᐊᖅᑕᐅᓯᒪᔪᖅ ᓯᕗᓕᖅᑎᐅᓪᓗᑎᒃ ᑖᒃᑯᐊ 
ᐅᑭᐅᖅᑕᖅᑐᒥ ᓱᕈᓯᓄᑦ ᐊᒻᒪ ᒪᒃᑯᑦᑐᓄᑦ 
ᐱᓕᕆᕝᕕᒃ ᐊᒻᒪᓗ ᐱᓕᕆᐊᑦ ᑖᒃᑯᐊ ᐱᓕᕆᕕᓂ, 
ᒐᕙᒪᒃᑯᓐᓂ, ᐃᖅᑲᖅᑐᐃᔨᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ 
,ᐋᓐᓂᐊᖅᑕᐅᓕᒪᓂᕐᒧᑦ, ᐃᓄᓕᕆᔨᒃᑯᓪᓗ ᑖᒃᑯᐊ 
ᐳᑭᖅᑕᓖᑦ, ᑐᓐᖓᕕᒃᑯᓪᓗ ᐊᒻᒪ ᑎᒥᐅᔪᑦ 7−ᖑᔪᑦ 
ᐊᑎᓕᐅᓚᐅᖅᑐᑦ ᑐᑭᓯᐅᒪᖃᑦᑕᐅᑎᑦᑎᐊᓂᕐᒧᑦ  

ᓇᓗᓇᐃᔭᖅᖢᑎᒃ ᐱᓕᕆᖃᑎᒌᓐᓂᕐᒧᑦ 
ᐱᓇᓱᐊᖅᑕᖏᓐᓂ ᑖᓐᓇ ᐄᐳᕈᓪ ᐅᑭᐅᒥ 
ᐅᒃᑯᐃᓂᐊᖅᑐᖅ.  
 
ᑖᓐᓇ ᓄᑖᖅ ᐃᓂ ᐱᕕᖃᖅᑎᑦᑎᓂᐊᖅᑐᖅ 
ᑕᒪᒃᑯᓄᖓ ᑕᖃᔪᓐᓇᖏᑦᑐᓄᑦ 
ᐱᓕᕆᖃᑎᒌᑦᑎᐊᕐᓗᑎᒃ ᑎᒥᒃᑯᑦ ᐊᒻᒪᓗ 
ᐱᒪᑐᑦᑎᐊᕐᓂᕐᒥᒃ ᐃᑲᔪᖅᑐᐃᓂᕐᒥᑦ. 
ᐊᒻᒧᑦᑎᒋᐊᕐᓗᒋᑦ ᑕᒪᒃᑯᐊ 
ᐊᐱᖅᓱᖅᑕᐅᖃᑦᑕᕐᓂᐅᔪᑦ ᐊᒻᒪᓗ 
ᖃᐅᔨᓴᖅᑕᐅᖃᑦᑕᖅᑐᑦ ᑕᒪᒃᑯᐊ ᖁᐊᖅᓵᖅᓯᒪᔪᑦ 
ᐊᒃᓱᕈᐊᓛᕿᔪᑦ ᐱᓪᓗᒋᑦ. 
 
ᑐᕌᖓᓂᖃᖅᐳᑦ ᓱᕈᓰᑦ ᐃᓚᔮᖏᓪᓗ 
ᐱᔨᑦᑎᖅᑎᖏᓪᓗ ᓴᐃᒪᓇᖅᑐᒦᖁᓪᓗᒋᑦ 
ᐱᔭᕆᐊᖃᕐᓂᖏᓐᓂ. ᑖᓐᓇ ᐃᓪᓗᕐᔪᐊᖅ ᑲᒪᕕᒃ 
ᑐᓐᖓᓇᑦᑎᐊᕐᓗᒋᑦ ᐊᐱᖅᓱᕐᑕᐅᖃᑦᑕᖅᑐᑦ ᐱᓪᓗᒋᑦ 
ᐊᒻᒪᓗ ᑎᒥᒃᑯᑦ ᖃᐅᔨᓴᐃᖃᑦᑕᓂᕐᒥᒃ ᐱᓕᕆᓗᑎᑦ 
ᑭᖑᓂᐊᒍᑦ ᐊᒻᒪ ᑕᑯᓇᒃᑕᐅᒋᐊᒃᑲᓐᓂᖃᑦᑕᕐᓗᑎᑦ 
ᑭᖑᓂᐊᒍᑦ ᑖᒃᑯᐊ ᓈᒻᒪᑎᐊᖅᑐᑎᒍᑦ 
ᐱᔨᑦᑎᕋᕈᑎᒍᑦ ᑲᔪᓯᑎᑕᐅᓗᑎᑦ.  
 
ᑖᓐᓇ ᐃᒡᓗᕐᔪᐊᖅ ᐊᐅᓚᔾᔭᑦᑕᐅᒋᐊᖅᑕᐅᓯᒪᔪᖅ 
ᐊᒃᓱᐊᓗᒃ ᖃᐅᔨᓴᖅᑕᐅᑎᐊᖅᖢᓂ ᐸᕐᓇᒃᑕᐅᓯᒪᔪᖅ 
ᑲᑐᔾᔨᓪᓗᑎᑦ ᐊᒻᒪᓗ ᓇᒡᓕᖕᓂᒃᑯᑦ ᓲᕐᓗᒃ 
ᐃᒃᐱᒍᓱᑦᑎᐊᓂᒃᑯᑦ ᐱᓇᓱᐊᖅᖢᑎᑦ. ᑕᒪᑦᓱᒧᖓ 
ᑖᓐᓇ ᑐᓂᓯᔪᖅ ᐊᐅᓚᑦᑎᐊᕐᓗᓂ ᓱᕈᓯᓂᒃ ᑲᒪᓗᑎᑦ 
ᐊᒻᒪᓗ ᖁᐊᖅᓵᖅᓯᒪᔪᑦ ᑐᓴᐅᒪᑦᑎᐊᕐᓗᑎᑦ 
ᐱᖅᑯᓯᖏᑎᒍᑦ ᑲᒪᔭᐅᓗᑎᑦ ᐃᑲᔪᖅᑐᕐᑕᐅᓗᑎᑦ 
ᓱᕈᓰᑦ ᐊᖅᑯᓵᖃᑦᑕᖅᑕᖏᓐᓄᑦ ᐃᒪᓐᓇ 
ᐱᑦᑎᐊᖅᑕᐅᖏᓐᓂᒃᑯᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔾᔪᑎᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ.  

ᑕᕆᐅᕐᔪᐊᖅ ᓴᐳᔾᔭᐅᖁᓪᓗᒍ 
ᐸᕐᓇᒃᑕᐅᕙᓪᓕᐊᔪᑦ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᓚᐅᓐᖏᓂᓐᓂ 
ᒫᓐᓇ ᓇᓪᓕᐅᑎᔪᒥᒃ ᐸᓂᓐᓄᑦ ᕼᐅᑉ ᐅᖃᖅᑳᕈᒪᒐᒪ  

ᐊᒻᒪᓗ ᒦᓚᒧᑦ, ᕼᐋᐱ ᕗᔅᑕᐃᕈᒪᒐᒪ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᖁᕕᐊᓱᓪᓚᕆᑦᑐᖓ ᑐᓴᖅᑎᑦᑎᒋᐊᔅᓴᖅ 
ᒪᓕᒐᓕᐅᕐᕕᒻᒥ ᐱᕙᓪᓕᐊᓂᕆᓯᒪᔭᖏᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑕᒪᒃᑯᓄᖓᐃᓛᒃ ᑐᓚᑦᑕᕐᕕᕈᓘᔭᕐᓄᑦ. ᒫᓐᓇ 
ᑏᓰᕝᕙᐅᓚᐅᖅᑐᒥ ᑖᓐᓇ ᒪᓕᒐᓕᐅᖅᑎᒻᒪᕆᒃ ᒫᒃ 
ᒑᓄ ᑲᓇᑕᐅᑉ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᕆᔭᖓ. 
ᐅᖃᓚᐅᖅᓯᒪᒻᒪᑦ ᒪᕐᕉᒎᖅ ᓄᓇᕗᒻᒥ 
ᑮᓇᐅᔭᖃᖅᑎᑕᐅᓂᐊᕐᖓᑎᒃ ᐱᓕᕆᓂᐅᔫᒃ 
ᑕᕝᕙᓐᖓᑦ ᒐᕙᒪᒃᑯᑦ ᐃᒪᕕᒻᒥ ᓴᐳᔾᔨᓂᕐᒧᑦ 
ᐸᕐᓇᐅᑎᖏᓐᓃᖓᖅᑐᓂᒃ.  
 
ᓯᕗᓪᓕᖅᐹᖅ ᑖᓐᓇ ᑮᓇᐅᔭᖃᖅᑎᑕᐅᓪᓗᓂ 
$2,545.200 ᓴᓇᒐᔭᖅᑐᑦ 70 ᑕᓐᓐᓂᒃ 
ᐅᖃᐃᒪᓐᓂᓕᓐᓂ ᐅᒥᐊᖅᔪᐊᕐᓄᑦ 
ᐱᑐᕝᕕᐅᒐᔭᖅᑐᓂ ᐅᖅᓱᐋᓗᓐᓂ 
ᑯᕕᓯᕕᐅᓕᕋᐃᑉᐸᑕ ᐱᑐᕝᕕᐅᖃᑦᑕᓂᐊᖅᑐᓂ 
ᐊᕐᕕᐊᕐᒥ, ᐅᖅᓱᕐᑑᒥ, ᐸᓐᓂᖅᑑᒥ, ᓴᓂᑭᓗᐊᕐᒥ 
ᐊᒻᒪ ᑕᓗᕐᔪᐊᕐᒥ.  
 
ᐊᐃᑉᐹ ᐱᓕᕆᓂᐅᔪᖅ ᑮᓇᐅᔭᖃᑦᑎᑕᐅᓐᖑᓱᑦᑐᓂ 
$2,185,000-ᓂᒃ ᑖᓐᓇ ᖃᐅᔨᓴᕐᓂᐅᒐᔭᖅᑐᖅ 
ᓄᓇᓕᓐᓂ ᖃᐅᔨᓴᕐᓗᑎᑦ ᑐᓚᑦᑕᕕᑦᑖᕆᐊᖃᕐᓂᐅᔪᓂᒃ 
ᐃᓘᓐᓇᑦᑎᐊᖏᓐᓂᒃ ᓄᓇᕗᒻᒥ ᓄᓇᓕᓐᓂ. ᑖᓐᓇ 
ᑕᕝᕙ ᖃᐅᔨᓴᕐᓂᓪᓚᕆᐋᓗᒐᔭᕐᖓᑦ ᐃᓗᓕᖅᑐᓗᓂ 
ᐊᒻᒪᑦᑕᐅᖅ ᖃᐅᔨᒋᐊᖃᑦᑕᓛᕆᓪᓗᑎ ᓄᓇᓕᓐᓂ 
ᖃᓄᖅ ᐃᓱᒪᖃᕐᒪᖔᑕ ᓄᓇᖏᓪᓗ 
ᕿᒥᕐᕈᔭᐅᖃᑦᑕᕐᓗᑎᑦ ᓇᓖᕌᕋᓴᓕᐅᕈᓘᔭᕐᓗᑎᓪᓗ.  
 
ᑕᐃᒪ ᐱᓕᕆᓕᖅᑲᑕ ᐋᖅᑭᑦᑎᕆᓛᖅᑐᐃᑦ 
ᓯᕗᓂᑦᑎᓐᓂ ᑐᓚᑦᑕᕐᕕᕈᓘᔭᕐᓂ 
ᐋᖅᑭᑦᑎᕆᓂᐅᒐᔭᖅᑐᓂᒃ ᑕᒪᒃᑯᓂᖓ ᓴᐴᓗᑕᕐᓂᑦ 
ᒪᓕᒻᒧᑦ ᐊᒻᒪᑦᑕᐅᖅ ᐱᑐᕝᕕᐅᔪᓐᓇᖅᑐᓂ 
ᑐᓚᕝᕕᐅᔪᓐᓇᖅᑐᓂ ᐊᒧᓯᕕᐅᔪᓐᓇᖅᑐᓂᒃ ᐊᒻᒪ 
ᐳᑑᕐᓛᓕᖅᑕᐅᒋᐊᖃᕐᓂᖅᑲᑕ 
ᖃᐅᒪᓕᖅᑕᐅᒋᐊᖃᕐᓂᖅᑲᑕᓗ ᑕᒪᒃᑯᐊ 
ᑐᓚᑦᑕᕐᕕᕈᓘᔭᐃᑦ.  
 
ᐅᖃᖅᑏ, ᖁᕕᐊᓱᓪᓚᕆᑦᑐᖓ ᒐᕙᒪᑐᖃᒃᑯᑦ 
ᐃᑲᔪᖅᓰᒻᒪᑕ ᑖᒃᑯᓂᖓ ᐱᒻᒪᕆᐊᓘᔪᓂᒃ 
ᐊᑕᖏᑦᑎᐊᕐᓗᑎᑦ ᑮᓇᐅᔭᖃᖅᑎᑕᐅᓛᕐᓗᑎᑦ 
ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᑉ ᐅᖃᐅᓯᖓ 152 - 5(2): 

ᐊᖏᓪᓕᒋᐊᖅᑕᐅᔪᑦ ᐋᓐᓂᐊᕐᕕᒻᒧᑦ 
ᐊᐅᓪᓚᖅᐸᒃᑐᓄᑦ ᐃᑲᔫᓯᐊᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓇ ᐅᖃᐅᓯᐅᖃᑦᑕᖅᓯᒪᔫᒐᓗᐊᖅ 
ᐊᑕᐅᓯᐊᕋᓂ ᑕᕝᕙᓂ ᐱᓇᓱᐊᕈᓯᕐᒥ. ᑕᕝᕙᓂ 
ᐅᖃᓕᒫᕈᒪᒐᒪ.  
 
ᖁᕕᐊᓱᓪᓚᕆᑦᑐᖓ ᓄᑖᒥᒃ ᑕᐃᒪ ᑕᐃᒃᑯᓄᖓ 
ᐃᑲᔫᑎᖃᒃᑲᓂᕐᓂᐊᓕᕋᑦᑕ ᕿᑐᕐᖓᖏᓐᓂ 
ᓇᔅᓴᕈᒪᔪᖃᕋᐃᑉᐸᑦ ᒪᑯᐊᓘᓐᓃᑦ ᓯᖓᔪᐃᓪᓘᓐᓃᑦ 
ᐊᐅᓪᓚᕆᐊᖃᓕᕋᐃᑉᐸᑕ. 
 
ᕿᑐᕐᖓᒡᒋᖃᑦᑕᕈᓐᓇᓂᐊᕐᖓᑕ 
ᕿᑐᕐᖓᖃᒃᑲᓂᖅᑲᑕ ᐊᑕᐅᓯᐅᓐᖏᑦᑐᒥᒃ 
ᕿᑐᕐᖓᖃᕋᐃᑉᐸᑕ 
ᓇᔅᓴᑲᓐᓂᖃᑦᑕᕈᓐᓇᓂᐊᓕᖅᑐᐃᑦ.  
 
>>ᐸᑦᑕᑐᖅᑐᑦ 
 
ᐊᒻᒪᑦᑕᐅᖅ ᐊᓯᐊᑦᑕᐅᖅ, 
ᐃᑲᔫᑎᐅᒃᑲᓂᕐᓂᐊᓕᕐᒥᔪᖅ 
ᒪᓕᑦᑎᖃᖃᑦᑕᕈᓐᓇᓂᐊᖅᑐᐃᑦ ᐊᕐᓇᓕᒫᑦᑎᐊᑦ 
ᕿᑐᕐᖓᖅᑖᕆᐊᖅᑐᖅᑐᐃᑦ. ᑕᐃᒃᑯᐊᓕ ᑕᐃᒪ 
ᒪᓕᑦᑎᖃᕈᓐᓇᖅᑎᑕᐅᕙᓚᐅᕐᖓᑕ 
ᐃᓱᒫᓗᒋᔭᐅᑎᓪᓗᒋᓪᓘᓐᓃᑦ 
ᐋᓐᓂᐊᓂᐊᖅᑐᒋᔭᐅᑎᓪᓗᒋᑦ.  
 
ᑖᒃᑯᐊ ᓄᑖᒃ ᐃᑲᔫᑎᐅᓂᐊᓕᖅᑐᑦ 
ᒪᓕᒋᐊᖃᕐᓂᐊᕐᒥᔪᐃᑦ ᕿᒥᕐᕈᔭᐅᖃᑦᑕᕐᓗᑎᓪᓗ 
ᐊᖏᖅᑕᐅᖃᑦᑕᕐᓗᑎᓪᓗ. ᑖᒃᑯᐊ ᓄᑖᑦ 
ᐃᑲᔫᑎᐅᖃᑦᑕᕐᓂᐊᓕᖅᑐᐃᑦ ᓴᖅᑭᓚᕿᓯᒪᔪᐃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᕿᒥᕐᕈᓂᕆᓯᒪᔭᖓᓂᒃ ᐊᐅᓪᓚᖅᑐᑎᑦ 
ᐋᓐᓂᐊᕕᓕᐊᕐᓂᐅᖃᑦᑕᖅᑐᓂᒃ. ᓄᓇᕗᒻᒥᐅᑕᐃᑦ 
ᖃᐅᔨᒋᐊᖅᕕᐅᓯᒪᓪᓗᑎᑦ ᐊᒻᒪᓗᑦᑕᐅᖅ 
ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒋᐊᕐᕕᐅᓯᒪᓪᓗᑎᑦ ᐊᒻᒪ ᐊᐅᓚᑦᑎᖃᑕᐅᔪᐃᑦ 
ᐊᒻᒪ ᐋᓐᓂᐊᓯᐅᖅᑏᑦ ᓘᑦᑖᓪᓗ.  
 
ᐅᖃᖅᑏ, ᖃᐅᔨᓴᕋᑦᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᕐᖓᑕ 
ᑖᔅᓱᒥᖓ ᐊᐅᓪᓚᖅᑐᑎᒃ ᐋᓐᓂᐊᕕᓕᐊᖃᑦᑕᖅᑐᓂᒃ 
ᐱᔨᑦᑎᕋᑦᑎᐊᕈᒪᓪᓗᑎᒃ ᓄᓇᕗᒻᒥᐅᑕᕐᓄᑦ. ᑕᐃᒫᒃ 
ᐊᑐᐊᒐᖏᑦ ᓄᑖᕈᕆᐊᖅᑕᐅᖃᑦᑕᕐᓗᑎᒃ ᑕᐃᒫᓪᓗ 
ᑐᓴᐅᒪᖃᑎᒌᑦᑎᐊᓂᖅᓴᐅᓕᖅᑎᑦᑎᒐᓱᐊᖃᕐᑕᕐᓗᑎᒃ 
ᑲᒪᖃᑦᑕᓂᐊᖅᑐᐃᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓕᓴᖅᓯᓯᒪᔪᐃᑦ 
ᓈᒻᒪᑦᑐᓂ ᓱᕈᓯᕐᓄᑦ ᐸᐸᑦᑎᓂᕐᒥᑦ ᕿᓂᕋᓱᑦᑐᓂ 
ᐱᒡᒐᓇᖅᑐᕕᔾᔪᐊᕌᓗᒃ ᐊᒻᒪᓗᑦᑕᐅᖅ 
ᐊᖏᔪᖅᑳᖑᐊᖃᖅᑎᑦᑎᓂᖅ ᐱᒻᒪᕆᐊᓘᒋᓪᓗᓂ. 
ᑕᐃᒫᒃ ᑕᕝᕙ ᐃᑲᔪᖅᓯᓪᓚᕆᒋᐊᖃᖅᑲᕗᑦ 
ᐊᓈᓇᒋᔭᐅᔪᐃᑦ ᕿᑐᕐᖓᖅᑖᕆᐊᖅᑐᕆᐊᖃᓲᑦ 
ᐊᐅᓪᓚᖅᑐᑎᒃ. ᑖᒃᑯᐊ ᓄᑖᑦ ᐊᑐᐊᒐᓕᐊᕆᔭᕗᑦ 
ᐃᑲᔪᕐᓂᖃᕐᓂᐊᖅᑐᓂᓛᒃ ᐊᐅᓪᓚᖃᑦᑕᖅᑐᓂᑦ 
ᒪᓕᑦᑎᖏᓐᓂᓪᓗ ᐊᒻᒪᓗ ᐃᓚᖏᓐᓂᑦ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓄᓇᕗᒻᒥᐅᑦ 
ᖃᐅᔨᒃᑲᐃᔪᓐᓇᖅᑐᑦ ᐊᐅᓪᓚᖅᑐᓕᕆᔨᖏᓐᓂ 
ᐋᓐᓂᐊᕕᒻᒥ ᑐᑭᓯᒃᑲᓐᓂᕆᐊᕋᓱᓪᓗᑎᒃ ᑖᒃᑯᓂᖓ 
ᐃᓚᒋᐊᖅᑕᐅᓯᒪᓂᐊᓕᖅᑐᓂᑦ 
ᐊᐅᓪᓚᖃᑦᑕᖅᑐᓕᕆᔾᔪᑎᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ, ᑲᑎᒪᔾᔪᑎᒃᓴᑦᑎᓄᑦ 
ᑲᔪᓯᒋᐊᖏᓂᑦᑎᓐᓂ ᐅᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ ᐅᖃᖅᑎᑦᑎᔨᐅᑎᓪᓗᖓ ᑖᒃᑯᐊᓗ 
ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᕐᓗᒋᑦ. ᑖᓐᓇ 
ᖁᕐᓗᖅᑐᒧᑦ ᒪᓕᒐᓕᐅᖅᑎᐅᔪᖅ, ᒦᓚ  

ᖃᒥᓐᖑᐊᖅ ᓇᓪᓕᐅᑎᓯᒪᑦᑎᐊᕆᑦ.  
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖃᒪᓂᑦᑐᐊᒧᑦ, ᒥᔅᑐ ᒥᑭᓐᖑᐊᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 240 - 5(2): 

ᐃᓕᑕᕆᔭᐅᓂᖏᑦ ᖃᒪᓂᑦᑐᐊᑉ 
Hᐋᒻᓚᒃᑯᖏᓐᓄᑦ ᐃᖅᑲᓇᐃᔭᖅᑏᑦ 
(ᒥᑭᓐᖑᐊᖅ)  

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
ᐅᑉᓛᒃᑰᖅᖢᒋᑦ ᖃᒪᓂᑦᑐᐊᒥᐅᑕᐃᑦ, 
ᓄᓇᕗᒻᒥᐅᑕᐃᑦ.  
 
ᑕᐃᒪ ᐃᑉᐸᒃᓴᖅ ᐅᖃᓯᒃᓴᒻᓂᒃ ᐅᖃᓗᓚᐅᕋᒪ 
ᐃᓕᑕᖅᓯᔪᒪᑉᓗᖓ ᖃᒪᓂ’ᑐᐊᕐᒥᐅᑕᓗᑖᒃᓃᑦ 
ᐱᓕᕆᖃᑎᒌᑦᓯᐊᓚᐅᕐᒪᑕ ᐃᑯᐊᓪᓚᓚᐅᖅᑎᓪᓗᒍ 
ᓄᓇᑰᕈᑕᐅᕼᐃᕕᒃ. ᐱᓕᕆᖃᑎᒌᒃᖢᑎᒃ 
ᐃᑲᔪᖅᑎᒌᒃᖢᑎᒃ ᐋᓐᓂᐊᓇᖅᑐᒥᒃ 
ᐊᑐᓕᓪᓗᐊᕕᓐᖏᑕᐃᓐᓇᕐᒪᑕ. ᑭᕼᐃᓂᑉᑕᐅᖅ 
ᖄᒃᑲᓐᓂᐊᒍᑦ ᑖᒃᑯᐊ ᐃᓕᑕᕆᔪᒪᑉᓗᒋᑦ 
ᐱᓕᕆᓪᓗᐊᑐ’ᔫᓕᓚᐅᕐᒪᑕ ᐱᓕᕆᓐᓂᖏᑦ 
ᐊᓪᓚᓐᖑᕆᐊᖅᑕᓗᕿᑉᓗᑎᒃ ᐊᓪᓛᑦ. 
 
ᑖᒻᓇ ᓯᕗᒃᑲᑕᖅᑎᒋᔭᐅᔪᖅ ᐹᓪ ᓇᕐᔮᖏᖅ 
ᐊᐅᓚᑦᓯᑦᓯᐊᕈᓐᓇᓚᐅᕐᒪᑦ ᐊᒻᒪᓗ ᑖᒃᑯᐊ 
ᐸᐱᕈᖅᕼᐅᖅᑎᒋᔭᖏᑦ ᐃᓕᑕᕆᔪᒪᑉᓗᒋᑦ ᐅᑉᓗᒃᑯᑦ, 
ᐸᐱᕈᖅᕼᐅᖅᑎᐅᖅᑕᖅᑐᑦ ᑖᒪᔅ ᓯᕗᒐᖅ, ᓴᐃᓚᔅ 
ᕿᓇᓗᒐᖅ, ᔮᓐ ᐊᕚᓚ, ᑎᐅ ᐊᕙᑎᑑᖅ, ᔮᓐ 
ᓄᑲᖅᓯᖅ ᓄᑭᒃ, ᑯᕆᔅ ᓇᑯᓛᖅ.  
 
ᐃᑯᐊᓪᓚᓚᐅᖅᑎᓪᓗᒍ 
ᐃᑯᐊᓪᓚᑦᑐᖃᓚᐅᒐᓂᑦᑎᓪᓗᒍᓗ 
ᐊᖑᒪᑦᓯᐊᕆᐊᖃᓕᓚᐅᕐᒪᑕ ᐅᓐᓄᐊᒃᑯᑦ ᐊᒡᓛᑦ 
ᐱᓕᕆᑦᑕᓕᓚᐅᕐᒪᑕ. ᑖᒃᑯᐊ 
ᐅᓐᓄᐊᓯᐅᖅᑎᐅᑦᑕᓕᓚᐅᖅᑐᑦ ᑖᓂᐅᓪ ᒫᑎ, 
ᑯᐃᓐᑕᓐ ᖁᐃᓇᖕᓇᖅ, ᐱᐅᕋᓐ ᐹᑯ, ᒫᒃ ᑖᖁᐊᖅ 
ᑭᖏᓕᒃ, ᕖᓕᒃᔅ ᐊᕐᓇᕐᓈᖅ. 
 
ᑖᒃᑯᐊ ᐃᑲᔪᖅᑎᐅᑦᑕᓕᓚᐅᖅᑐᑦ ᐊᒡᓛᑦ 
ᐊᖑᒪᓂᓗᒃᖢᑎᒃ 2,000 ᐅᖓᑖᓂ ᐃᓄᖕᓂᒃ 
ᑲᒪᒋᔭᖃᕐᒪᑕ: ᑕᐃᒥᐊᓐ ᐋᕈᐊᖅ, ᔭᐃᒻᔅ ᓄᑲᖅᓯᖅ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓂᖔᑦ. ᑕᐃᕕᑦ ᑕᓲᑦ ᑐᓗᖅᑐᖅ.  
 
ᐊᒻᒪᓗᑦᑕᐅᖅ ᑖᒃᑯᐊ ᐃᑯᒪᓕᕆᔩᑦ ᑕᐃᒃᑯᐊ 
ᕼᐊᓇᔭᐅᑦᑕᕆᐊᖃᓚᐅᕐᒪᑕ ᓄᓇᑉᑰᕈᑎᕐᔪᐃᑦ 
ᐋᖅᑭᐅᒪᑎᑦᓯᓐᓂᓗᐃᓐᓇᓚᐅᖅᑐᑦ 
ᐊᖑᒻᒪᑎᑦᓯᓐᓄᓗᒃᖢᑎᓪᓗ ᑖᒃᑯᐊ ᓴᓇᔩᑦ 
ᐃᓕᑕᕆᖃᑕᐅᔪᒪᑉᓗᒋᑦ: ᕼᐃᐅ ᑐᓐᓄᖅ, ᓛᓴᕌᔅ 
ᐊᑕᖓᓛᖅ, ᔮᒃ ᑐᑐ ᐊᒻᒪᓗ ᒪᓄ ᑐᓐᓄᖅ.  
 
ᐊᒻᒪᓗ ᖁᕕᐊᕼᐅᓪᓚᕆᑉᐳᖓ ᐅᖃᖅᑎᑦᓯᔩ, 
ᖃᒪᓂᑦᑐᐊᕐᒥᐅᑕᐃᑦ ᐱᓕᕆᖃᑎᒌᒋᐊᖅᖢᑎᒃ 
ᐃᑲᔪᖅᑎᒌᒋᐊᕌᖓᒥᑦ ᐊᔪᖏᑦᓯᐊᕐᒪᑕ. 
ᐋᓐᓂᐊᓇᖅᑐᒧᑦ ᑎᑭᓪᓗᐊᕕᓐᖏᑕᐃᓐᓇᕐᒪᑕ 
ᖁᕕᐊᓇᓪᓚᕆᑉᐳᖅ.  
 
ᐊᒻᒪᓗ ᑖᒃᑯᐊ ᖃᒪᓂᑦᑑᑉ ᐊᒡᒍᐊᓂ 
ᐅᔭᕋᑦᑕᕆᐊᖅᑐᑦ ᐊᒡᓃᒍ ᐄᒍᓪ ᐅᔭᕋᕐᓂᐊᖅᑏᑦ 
ᐃᑲᔪᕆᐊᖃᑕᐅᓪᓚᒃᓯᓐᓇᓚᐅᕐᒪᑕ 
ᐃᓕᑕᕆᒃᑲᓂᕈᒪᑉᓗᒋᑦ ᒪ’ᓇᓚᕆᒻᒫᒃᖢᒋᑦ. 
ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅᑐ 
ᓚᐃᑦᓯᑑᓐ. 
 
>>ᐃᓪᓚᖅᑐᑦ 

ᐃᓕᑕᕆᔭᐅᓂᖓ ᕕᒃᑐᐊᕆᔭ ᖃᑯᖅᑎᓐᓂᖅ 
(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᐃᖃᓗᐃᑦ-ᒪᓂᕋᔭᒃ. 
ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ 
ᐃᓕᓴᖅᓯᒍᒪᓪᓗᒐ ᐱᔭᕇᖅᑕᐅᑦᑎᐊᖅᓯᒪᔪᐊᓗᓐᓂᒃ 
ᓂᕈᐊᖅᑎᒋᓯᒪᔭᓐᓄᑦ ᐊᒻᒪᑦᑕᐅᖅ 
ᓇᒻᒥᓂᖃᐅᑎᖃᖅᑐᒧᑦ ᑕᒫᓂ. 
ᓴᓇᑦᑎᐊᑲᕐᔪᐊᕐᒪᕆᓗᒃ ᒪᓕᔅᓱᐊᕋᑦᓴᑦᑎᐊᕚᓗᒃ 
ᐃᓅᓯᖓ ᐊᒻᒪ ᐃᓕᓐᓂᐊᖃᑎᒋᓚᐅᖅᓯᒪᓪᓗᒍ. 
 

ᕕᒃᑐᐊᕆᔭ ᑯᒃᑭᓂᖅ, ᕕᒃᑐᐊᕆᔭ ᐅᑭᐅᖅᑕᖅᑐᒥ 
ᐊᓐᓄᕌᓕᐊᓂᒃ ᓴᖅᑮᓯᒪᔪᖅ. ᐃᓄᐃᑦ 
ᐃᓕᖅᑯᓯᖏᓐᓃᖔᖅᑐᓂᑦ ᑲᑎᑦᓯᓯᒪᖃᑦᑕᖅᑐᓂ 
ᒫᓐᓇᓕᓴᕐᓄᑦ. ᕕᒃᑐᐊᕆᔭᐅᑉ ᑖᓐᓇ 
ᐊᐅᓚᑦᑎᐊᓪᓚᕆᔅᓯᒪᔪᖅ ᐱᓕᕆᐊᕆᓯᒪᔭᖓ 
ᐊᒻᒪᑦᑕᐅᖅ ᐅᐱᒋᔭᐅᓪᓗᓂ ᐊᒥᓱᐊᓗᓐᓄᑦ 
ᐃᓅᓱᑦᑐᓄᑦ.  
 
ᑖᓐᓇ ᐱᒋᐊᓚᐅᖅᓯᒪᔪᖅ ᐃᓄᑦᑎᑐᑦ ᒥᖅᓱᖃᑦᑕᖅᑐᓂ, 
ᐃᓄᑦᑎᑐᑦ ᐃᓕᓐᓂᐊᖃᑕᐅᓪᓗᓂ ᒥᖅᓱᓂᕐᒥᑦ, 
ᑲᖏᖅᓯᓂᕐᒥ. ᑭᖑᓂᑦᑎᐊᖓᒍᓪᓗ ᓯᓚᑦᑐᓴᕐᕕᒻᒥ 
ᐃᓕᑉᐹᓪᓕᕆᐊᒻᒪᕆᓚᐅᖅᓯᒪᔪᖅ ᐊᓐᓄᕌᓕᐅᕐᓂᕐᒥᑦ.  
 
ᐅᓪᓗᒥᒃᑲᓐᓂᖅ ᑕᐃᒪ ᕕᒃᑐᐊᕆᔭ 
ᐊᐅᓪᓚᕐᓂᐊᓕᕐᒥᒻᒪᑦ ᐃᖃᓗᓐᓂᑦ ᐅᐃᕖᑦ 
ᓄᓇᖓᓐᓅᒻᒪᕆᓕᕐᓗᓂ. ᐅᐃᕖᑦ ᓄᓇᖓᓐᓂ 
ᐊᓐᓄᕌᖓᓂ ᓴᓇᔪᒥᓂᕐᒥᑦ 
ᓴᖅᑭᔮᖅᑎᑦᑎᔪᖃᕆᐊᖅᑐᑎᓪᓗᒍ ᓯᓚᕐᔪᐊᒥᐅᓂᒃ.  
 
>>ᐸᑦᑕᑐᖅᑐᑦ 
 
ᕕᒃᑐᐊᕆᔭ 100-ᐳᓴᓐᑦᓂᑦ ᐃᓄᓐᓂᑦ 
ᐱᖃᑕᐅᑎᑦᑎᓂᐊᖅᑯᖅ ᓯᓚᕐᔪᐊᓕᒫᑦ 
ᓴᖅᑭᔮᖅᑎᑦᑎᑎᓪᓗᒋᑦ. ᐃᑲᔪᖅᓰᓪᓚᕆᖃᑦᑕᖅᑐᖅ 
ᐃᓅᖃᑎᒥᓂᑦ ᓄᓇᖃᑎᒥᓂᑦ ᓴᓇᔨᑦ ᑖᒃᑯᐊ 
ᐱᓪᓗᒋᑦ.  
 
ᕕᒃᑐᐊᕆᔭ ᐅᐱᓐᓇᑐᕐᔪᐊᕌᓘᕗᑎᑦ ᐊᒻᒪ 
ᐅᐱᒋᔭᕐᔪᐊᕌᓘᕗᑎᑦ ᐱᔭᕇᕈᓐᓇᖅᓯᒪᔭᑎᑦ ᐊᒻᒪ 
ᐊᐅᓚᑦᑎᐊᓪᓚᕆᓛᖅᑯᑦ ᐅᐃᕖᑦ ᓄᓇᖓᓐᓃᓕᕈᕕᑦ 
ᓯᓚᕐᔪᐊᕐᒥᐅᓄᑦ ᑕᑯᓐᓈᖅᑕᐅᓕᕈᕕᑦ. ᐅᑯᐊ 
ᑭᒡᒐᖅᑐᐃᓕᕈᕕᑦ ᓴᖅᑭᔮᖅᑎᓛᕋᕕᒋᑦ ᑐᓂᕙᒃᑲ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑐ ᕿᓐᖑᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᓯᐅᖅᑏᑦ ᖁᔭᒋᔭᐅᓂᖏᑦ (ᕿᓐᖑᖅ)  
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒪᓕᒐᓕᐅᖅᑎᐅᖃᑎᒃᑲ, ᕼᐃᕗᓕᐅᖅᑏᑦ. 
ᐅᑉᓛᒃᑰᐸᒃᑲ ᑰᒑᕈᕐᒥᐅᑦ.  
 
ᐅᖃᖅᑎᑦᓯᔩ, ᐃᒃᐸᓵᓂᕼᐊᖅ ᐋᓐᓂᐊᖅᑐᓕᕆᔨᒧᑦ 
ᐊᐱᖅᑯᑎᖃᕋᒪ ᐅᕙᒻᓂᑦ ᐱᓇᓱᐊᖏᑦᑐᖓ 
ᐅᖃᐅᕼᐃᖃᖏᑦᑐᖓ. ᑖᑉᑯᐊ ᐃᓐᓇᑐᖃᓐᓄ 
ᐃᕼᐅᒪᒋᓪᓗᒋᑦ ᐅᖃᐅᕼᐃᖃᕋᓗᐊᖅᑐᖓ.  
 
ᐅᖃᖅᑎᑦᓯᔩ, ᐅᑉᓛᖅ ᓂᑯᕕᔾᔪᑎᖃᖅᑯᖓ ᐆᒥᖓ 
ᐱᔾᔪᑎᖃᖅᖢᖓ, ᖁᔭᓕᔪᒪᑉᓗᖓ 
ᐋᓐᓂᐊᖅᕼᐃᐅᑎᓂᒃ ᐃᖢᐊᖅᕼᐊᐃᔨᓂᒃ 
ᒧᓇᖅᕼᐃᓂᖅ, ᑕᖃᕼᐅᐃᑦᑑᒻᒪᑕ ᐅᕙᑉᑎᓐᓂᑦ 
ᑲᒪᓱᖃᑦᑕᕐᒪᑕ ᐃᓄᒃᑎᒍᑦ, ᐅᕙᒍᑦ ᑭᓱᑉᑕ ᑭᕼᐃᐊᓂ 
ᖁᕕᐊᕼᐅᖏᓕᖅᐸᑦᑐᒍᑦ ᐱᐊᓂᑦᑕᐅᓵᓕᔪᒪᑉᓗᑕ.  
ᐅᑕᖅᑭᑦᓯᐊᖃᑦᑕᖅᑕ ᑎᐊᑉᓱᒪ ᒥᒃᓵᓄᑦ 
ᐸᓚᖅᓯᔭᐅᖃᑦᑕᕐᓂᐊᕋᑉᑕ.  
 
ᑖᒃᑯᐊ ᐅᑉᓗᒥ ᐋᓐᓂᐊᖅᑐᓕᕆᔩᑦ ᐊᒃᓱᕈᖅᐸᑦᑐᑦ 
ᐅᕙᑉᑎᒻᓂᒃ ᑲᒪᔪᒪ’ᓗᑎᒃ ᕼᐊᓇᔪᒪᑉᓗᑎᒃ ᑕᒫᓂ 
ᓄᓇᕗᑦᑕ ᐃᓗᐊᓂ ᖁᕕᐊᕼᐅᒃᖢᑎᒃ, ᑭᕼᐃᐊᓂᒡᓕ 
ᐃᓚᕚᓪᓕᕆᐊᖃᖅᑐᑦ ᓇᓗᓇᓐᖏᑦᑐᖅ ᑕᕝᕘᓇ 
ᐱᔭᕆᑐᔫᑎᒋᖃᑦᑕᕐᒪᒍ, ᕼᐊᓇᔪᒪᑉᑎᐊᖅᑐᑦ 
ᐅᕙᑉᑎᒻᓂ ᑲᒪᔪᒪᑦᓯᐊᖅᑐᑦ. ᖁᔭᓐᓇᒦᓕᖅᑯᖓ 
ᐅᖃᖅᑎᑦᓯᔩ, ᑕᑉᑯᓂᖓ ᐋᓐᓂᐊᖅᑐᓕᕆᔨᓂᑦ, 
ᑯᔭᓐᓇᒦᒃ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

ᑲᒥᓯᓇᐅᑉ ᐃᓕᓴᕆᔭᐅᔾᔪᑎᑖᕐᓂᖏᑦ 
ᑲᖏᖅᑐᒑᐱᒻᒥ (ᕿᔪᒃᑖᖅ)  

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᖁᕕᐊᓱᑦᑐᖓ ᓂᑯᕕᒋᐊᔅᓴᖅ 
ᓂᑯᕕᐅᑎᖃᖅᑐᖓ ᖁᕕᐊᓱᖃᑎᒋᔪᒪᓪᓗᓯ.   
 
ᐅᖃᖅᑎᑦᑎᔩ, ᑕᐃᒪ ᐅᑭᐊᒃᓵᖑᓚᐅᖅᑐ 
ᑲᖏᖅᑐᒑᐱᒻᒥ ᐃᓕᓴᕆᔭᐅᔪᖃᓚᐅᕐᖓᑦ ᐊᒥᓱᓂᒃ 
ᐊᒻᒪᓗ ᖁᔭᒋᔪᒪᓪᓗᒋᑦ ᑖᒃᑯᐊ ᐅᐱᒋᔪᒪᓪᓗᒋᓪᓗ 
ᓄᓇᕘᒧᑦ ᑲᒥᓯᓇᕆᔭᕗᑦ ᑎᑭᑦᑐᓐᓇᓚᐅᕐᒪᑦ 
ᑲᖏᖅᑐᒑᐱᒻᒧᑦ, ᐊᒻᒪᓗᑦᑕᐅᖅ ᓄᓇᕘᒥ 
ᒐᕙᒪᓕᕆᔨᒃᑯᓐᓄᑦ  ᓯᕗᓕᖅᑎᐅᔪᖅ ᑖᓐᓇ 
ᐱᖃᑕᐅᔪᓐᓇᓚᐅᕐᒪᑦ ᑲᖏᖅᑐᒑᐱᒻᒧᑦ, 
ᑲᖏᖅᑐᒑᐱᒻᒦᑎᓪᓗᑕ ᐅᐱᒋᑦᑎᐊᕋᒃᑭᑦ ᑖᒃᑯᐊ 
ᖁᔭᒋᓪᓗᒋᓪᓗ. ᐊᒥᓱᑦ ᐃᓕᓴᕆᔭᐅᓚᐅᖅᑐᑦ 
ᑕᑉᐱᑲᓂ ᐊᑎᖏᑦ ᑕᐃᔾᔮᖏᑕᕋᓗᐊᒃᑲ ᑕᒪᕐᒥᒃ. 
 
ᑭᓯᐊᓂ ᐅᐱᓐᓇᓪᓚᕆᑉᐳᑦ ᑕᒪᒃᑯᐊ ᐃᑲᔪᖃᑦᑕᖅᑐᑦ 
ᐃᓅᓕᑦᓯᖃᑦᑕᑐᓪᓗ ᐊᒻᒪᓗ ᕿᓂᖅᑏᑦ 
ᐸᖅᓴᐃᔩᓪᓗ. ᑕᒪᒃᑯᐊ ᐊᑦᓱᐊᓗᒃ ᓄᓇᓕᓐᓂ 
ᐃᑲᔪᖃᑦᑕᕐᖓᑕ ᐅᐱᓐᓇᓪᓚᕆᖃᑦᑕᕐᖓᑕ 
ᐃᓕᓴᕆᔭᐅᓚᐅᖅᑐᓪᓗ ᐊᒥᓱᑦ ᑕᑉᐱᑲᓂ 
ᑲᖏᖅᑐᒑᐱᒻᒥ. ᕿᓂᖅᑏᓪᓗ ᐊᒻᒪᓗ 
ᐃᑭᑦᑐᓕᕆᔨᒃᑯᑦ ᑕᒪᒃᑯᐊ ᐅᓇᓕᔅᓴᐃᓪᓗ, 
ᐅᓇᓕᔅᓴᐃᓪᓗ ᑕᒪᒃᑯᐊᑦᑕᐅᖅ ᐃᓕᓴᕆᔭᐅᓚᐅᕐᒥᔪᑦ, 
ᐊᒥᓲᒻᒪᑕ ᐊᑎᖏᑦ ᑕᐃᔭᐃᓐᓇᕆᔾᔮᓐᖏᑕᕋᓗᐊᒃᑲ 
ᐅᖃᖅᑏ, ᑭᓯᐊᓂ ᐅᐱᒋᑦᑎᐊᖃᒃᑲ ᑕᐃᒃᑯᐊ. 
ᐃᓕᓴᕆᔭᐅᔪᑦ ᐊᒥᓱᒻᒪᕆᐊᓘᓚᐅᕐᖓᑕ. 
ᐃᓅᓕᑦᓯᖃᑦᑕᖅᓯᒪᔪᓪᓗ ᐃᓅᖃᑎᒋᔭᒥᓂᒃ.  
 
ᐅᖃᖅᑎᑦᑎᔩ, ᐃᓕᓴᕆᔪᒪᓪᓗᒋᒃ ᒪᕐᕉᒃ ᑕᕝᕙᓂ 
ᑭᒡᒐᑐᖅᑕᓐᓂ ᑐᓂᔭᐅᓚᐅᕐᒪᑎᒃ 
ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᓯᔨᖏᓐᓄᑦ 
ᐱᔨᑦᑎᕋᕐᓂᖏᓐᓄᑦ ᑖᒃᑯᐊ ᒪᕐᕈᔫᒃ ᐊᔾᔨᐅᓐᖏᑦᑐᒥᒃ 
ᐃᓕᓴᕆᔭᐅᓂᖃᓚᐅᕐᖓᑎᒃ ᑕᒫᓂ  

ᐊᑐᖅᑕᐅᓚᐅᖅᓯᒪᖅᑰᖏᑦᑐᖅ ᓄᓇᒋᔭᑦᑎᓐᓂ 
ᓄᓇᕗᒻᒥ.  
 
ᐅᖃᖅᑎᑦᑎᔩ, ᒥᓂᔅᑕ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓄᓪᓗ ᐱᔨᑦᑎᕋᖅᑎ 
ᓇᓗᓇᐃᖅᓯᓚᐅᕐᒪᑦ ᐅᑭᐊᔅᓵᖅ ᑲᑎᒪᑎᓪᓗᑕ 
ᑕᑉᐱᑲᓂ ᑲᖏᖅᑐᒑᐱᒻᒥ ᐃᓕᓴᕆᔭᐅᔫᒃ ᑲᓇᑕᒥ  
ᐱᒻᒪᕆᐅᓂᖅᐹᖑᒻᒪᑦ. ᑖᒃᑯᐊ ᖁᕕᐊᓱᑦᑐᖓ 
ᒐᕙᒪᕗᑦ ᑐᓂᓯᓚᐅᕐᒪᑕ ᐃᓕᓴᕆᔭᐅᔪᔅᓵᓐᓂᒃ 
ᐃᓕᓴᕆᔭᐅᔪᔅᓴᓂᒃ.  
 
ᐅᖃᖅᑎᑦᑎᔩ, ᒪᕐᕉᒃ ᑲᖏᖅᑐᒑᐱᒻᒥᐅᒃ 
ᑐᓂᔭᐅᓚᐅᕐᒪᑎᒃ ᐃᑲᔪᖃᑦᑕᖅᓯᒪᓂᖏᓐᓄᑦ 
ᕿᓂᖅᑐᓕᕆᓂᕐᒧᑦ. ᑖᒃᑯᐊ ᑕᐃᓗᒋᒃ ᐊᑎᖏᒃ 
ᑭᒃᑰᓂᕆᔭᖏᒃ ᑭᒡᒐᑐᖅᑖᒃᑲᒃ.  
 
ᐅᖃᖅᑎᑦᑎᔩ, ᐱᔭᕇᕈᒪᒐᓗᐊᖅᑐᖓ 
ᐅᖃᐅᓯᔅᓴᕆᔭᓐᓂ ᐊᖏᖅᑕᐅᔪᒪᓪᓗᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑖᒃᑯᓂᖓ 
ᐅᖃᐅᓯᕆᔭᒥᓂᒃ ᐅᓪᓗᒥ ᐱᔭᕇᕈᓐᓇᕈᒪᒐᓗᐊᕐᒪᑦ. 
ᐋᒡᒑᖅᑐᖃᖅᐸ? ᑐᓴᓐᖏᓐᓇᒪ, ᒥᔅᑕ ᕿᔪᒃᑖᖅ, 
ᑲᔪᓯᓚᐅᕆᑦ.  
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑲᑎᒪᔨᐅᖃᑎᒃᑲ.  
 
ᐅᖃᖅᑎᑦᑎᔩ, ᑕᐃᒪᐃᓛᒃ ᑖᒃᑯᐊ ᒪᕐᕉᒃ 
ᑲᖏᖅᑐᒑᐱᒻᒥᐅᒃ ᑐᓂᔭᐅᓚᐅᕐᒪᑎᒃ 
ᐃᑲᔪᖃᑦᑕᖅᓯᒪᓂᖏᓐᓄᑦ ᕿᓂᖅᑐᓕᕆᓂᕐᒧᑦ.  
ᑖᒃᑯᐊ ᐊᑎᖏᒃ ᑕᐃᓗᒋᒃ ᐅᑯᐊᖑᔫᒃ ᑭᒡᒐᑐᖅᑖᒃᑲ, 
ᐄᓴ ᕿᓪᓚᖅ ᐊᒻᒪᓗ ᔫᓯ ᐄᓴ ᐱᐅᓐᖏᑦᑐᖅ. ᑖᒃᑯᐊ 
ᒪᕐᕉᒃ ᐃᓕᓴᕆᔭᐅᓚᐅᕐᖓᑎᒃ ᐊᔾᔨᐅᓐᖏᑦᑐᒥᒃ 
ᑕᒫᓂ ᐱᓕᕆᖃᑦᑕᖅᓯᒪᓂᖏᓐᓄᑦ.  
 
“ᐄᓴ ᕿᓪᓚᖅ ᐊᑭᓕᖅᓱᑕᐅᓐᖏᑦᑐᓂ 
ᐱᓕᕆᖃᑦᑕᖅᓯᒪᔪᖅ ᐊᕐᕌᒍᓂ 15-ᓂᒃ, 
ᐸᕐᓇᓯᒪᑦᑎᐊᖃᑦᑕᖅᓯᒪᓪᓗᓂ ᕿᓂᖅᑐᓕᕆᓂᕐᒧᑦ 
ᐋᖅᑭᒃᓱᐃᖃᑦᑕᖅᓯᒪᓪᓗᓂ. ᐃᑲᔪᖃᑦᑕᖅᓯᒪᓂᕆᔭᖓ 
ᓄᓇᒥ ᓯᑯᒥᓪᓗ ᖃᐅᔨᒪᑦᓯᐊᕐᓂᖓ 
ᐊᑑᑎᖃᖃᑦᑕᖅᓯᒪᒻᒪᑦ ᐱᓕᕆᑦᑎᐊᖅᓯᒪᑎᓪᓗᒋᑦ.  
 

ᐊᒻᒪᓗᑦᑕᐅᖅ ᔫᓯ ᐄᓴ ᐱᐅᓐᖏᑦᑐᖅ, 
ᖃᐅᔨᒪᔭᐅᒻᒥᔪᖅ ᓄᓇᒥ ᑲᖏᖅᑐᒑᐱᒻᒥᐅᓂᒃ 
ᐃᓚᖓᓂ ᐊᔅᓱᐊᓗᒃ ᐃᑲᔪᖃᑦᑕᖅᓯᒪᔪᖅ 
ᐃᓅᖃᑎᒥᓂᒃ. ᑖᒃᑯᐊ ᐃᑲᔪᖃᑦᑕᕐᓂᖏᒃ ᐊᕐᕌᒍᓄᑦ 
15-ᖑᔪᓄᑦ. ᑖᓐᓇᓗ ᕿᓂᕐᓂᐅᔪᖅ  
ᐊᐅᓚᑎᑕᐅᑦᑎᐊᖃᑦᑕᖅᓯᒪᒻᒪᑦ ᑖᒃᑯᓇᓐᖓᑦ.  
 
ᐅᖃᖅᑎᑦᑎᔩ, ᓇᒻᒥᓂᖅ ᖃᐅᔨᒪᔮᒃᑲᒃ ᑖᒃᑯᐊ 
ᐃᑲᔪᖃᑦᑕᖅᓯᒪᔫᒃ ᐱᓕᕆᖃᑦᑕᖅᓯᒪᒻᒪᑎᒃ 
ᐃᓅᓯᕐᒥᓂᒃ ᑐᓂᓯᕙᑦᑐᑎᒃ.  
 
ᐅᐱᒋᕚᒃᑲ ᑖᒃᑯᐊ ᑭᒡᒐᑐᖅᑖᒃᑲ ᐊᒻᒪᓗ 
ᑲᑎᒪᔨᐅᖃᑎᒃᑲ ᐅᐱᒍᓱᖃᑎᒋᑦᑎᐊᕈᒪᕙᒃᑲ 
ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᐅᐱᒍᓱᑦᑐᐃᓐᓇᐅᕗᒍᑦ.  
 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 244 - 5(2): 

ᐅᖔᓛᖅ ᑖᒃᓯ ᐃᒡᓗᓕᖕᒥ (ᖃᐃᕐᓂᖅ)  
 
ᖃᐃᕐᓂᖅ: ᖁᔭᓐᓇᒦ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ ᐅᓪᓛᒃᑯᑦ ᒪᓕᒐᓕᐅᖅᑏᑦ.  
 
ᐅᓪᓛᖑᔪᒥ ᓂᑯᕕᔾᔪᑎᖃᖅᐳᖓ, ᐅᖃᖅᑎᑦᑎᔩ, 
ᐅᐱᒍᓱᒍᒪᓪᓗᖓᑦᑕᐅᖅ ᑭᒡᒐᑐᖅᑕᒪ ᐃᓚᖓᓂᒃ 
ᐊᒥᑦᑐᕐᒥ ᐃᒡᓗᓕᒻᒥᐅᑕᐃᑦ ᒪᒃᑯᑦᑐᑯᓗᐃᑦ 
ᐅᕙᓐᓃᓛᒃ ᒪᒃᑯᓂᖅᓴᐃᑦ, 
ᓇᒻᒥᓂᖃᖅᑐᐊᓐᓅᓕᕐᒪᑕᐃᓛᖅ. 
ᖃᐅᔨᒪᖁᑦᑎᐊᖅᐸᔅᓯ ᐃᒡᓗᓕᒻᒧᑦ ᓂᐅᕐᕈᕌᖓᔅᓯ 
ᐅᖔᓛᖅ ᑖᒃᓯᒧᑦ ᐊᐃᔭᐅᔪᓐᓇᖃᑦᑕᕐᓂᐊᕋᔅᓯ 
ᓂᐅᕐᕈᕌᖓᔅᓯ.  
 
ᐅᐱᒋᓪᓗᒋᑦ ᑕᐃᒃᑯᐊ ᒪᒃᑯᒃᖢᑎᒃ 
ᐱᒋᐊᖅᑐᐊᓐᓅᒻᒪᑕ ᓇᒻᒥᓂᖃᕐᓂᕐᒧᑦ ᐊᒻᒪ  

ᐊᔭᐅᖅᑐᐃᑦᑎᐊᕈᒪᒐᓗᐊᕆᕗᖓ, ᐅᖃᖅᑎᑦᑎᔩ, 
ᑕᒪᒃᑯᐊ ᓇᒻᒥᓂᖅᑖᕈᒪᖃᑦᑕᖅᑐᐃᑦ ᑭᒡᒐᑐᖅᑕᓐᓂ 
ᖃᐅᔨᒪᖁᓪᓗᒋᑦ ᐃᑲᔪᖅᓱᖃᑦᑕᕐᓂᐊᕋᒃᑭᑦ. ᑕᒪᓐᓇ 
ᓇᒻᒥᓂᖃᕋᓱᓐᓂᖅ ᐱᕚᓪᓕᐅᑎᒋᔪᓐᓇᑦᑎᐊᕋᑦᑎᒍ 
ᐃᖅᑲᓇᐃᔮᕐᒥᓗ ᓴᖅᑭᑦᑎᔪᓐᓇᕐᒪᑦ. ᑖᒃᑯᐊ 
ᐅᐱᒋᔪᒪᓪᓗᒋᒃ ᐅᐊᐃᓐ ᐅᖔᓛᖅ, ᐳᕆᐊᓐᑕ 
ᕿᐸᓐᓂᖅ, ᓇᒻᒥᓂᖅᑖᓚᐅᕐᒥᑎᒃ ᑖᒃᓯᒥ. ᐊᑏ 
ᐃᒡᓗᓕᒻᒧᑦ ᓂᐅᕐᕈᕌᖓᔅᓯ ᑕᐃᒃᑯᓄᖓ 
ᐅᖃᓗᖃᑦᑕᓂᐊᖅᐳᓯ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 245 - 5(2): 

2019-ᒥ ᖃᓕᕋᓕᓐᓂᐊᕐᓂᖅ ᐸᓐᓂᖅᑑᒥ 
(ᓇᑲᓱᒃ)  

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 
ᐅᓛᒃᑰᖅᑲᒃᑲ.  
 
ᐅᑯᐊ ᐃᓕᓴᕆᒃᑲᓐᓂᕈᒪᓪᓗᒋᑦ 
ᐅᖃᐅᓯᐅᖅᑲᐅᔫᒐᓗᐊᑦ ᐸᓐᓂᖅᑑᒥ 
ᐃᒡᓗᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ, ᕕᓕ ᓇᓴᓕᒃ, 
ᐅᐃᓕᐊᒻ ᐊᓕᕙᖅᑕᖅ ᐊᒻᒪ ᑖᓐᓇ 
ᖃᐅᔨᒪᔭᐅᒐᓚᓕᖅᑐᖅ ᖃᕋᓴᐅᔭᒃᑯᑦ 
ᐊᔾᔨᓕᐅᕆᑦᑎᐊᒃᑳᓗᒃ ᑲᔾᔮᓇᕐᓂᖅᐹᖑᖃᑕᐅᔪᒥᒃ 
ᐸᓐᓂᖅᑑᓂ ᐊᔾᔨᓐᖑᐊᕐᓂ ᓴᖅᑭᔮᑎᑦᑎᒐᔪᑦᑐᖅ, 
ᑖᓐᓇ ᐅᐱᒋᔪᒪᒋᕙᕋ.  
 
ᐆᒥᖓᓕ ᓇᖏᖅᓯᔾᔪᑎᖃᖅᑐᖓ, ᑕᐃᒪ ᐅᑭᐅᒃᑯᑦ 
ᐸᓐᓂᖅᑑᒥ ᐃᖃᓗᓕᕆᕕᖓ ᐱᕙᓪᓕᐊᓕᖅᐸᒻᒪᑦ 
ᑕᐃᒪ ᐅᓪᓗᒥᒧᑦ ᑎᑭᑦᑐᒍ ᔮᓄᐊᓕ 20 
ᕿᑎᐊᓗᖏᓐᓂ ᑕᒫᓂ 
ᖃᓕᕋᓕᓐᓂᐊᕆᐊᓯᓚᐅᖅᓯᒪᒻᒪᑕ ᐅᓪᓗᒥᒧᑦ 
ᑎᑭᑦᑐᒍ 200,000 ᐅᖁᒪᐃᓐᓂᓕᓐᓂᑦ ᐅᖓᑖᓄᑦ 
ᖃᓕᕋᓕᓐᓂᑦ ᑲᒪᓯᒪᓕᕐᒥᔪᐃᑦ. 50-ᐅᓗᑎᒃ 
ᓚᐃᓴᓐᓯᖃᖅᑐᐃᑦ ᖃᓕᕋᓕᓐᓂᐊᖅᑏᑦ, 
ᐃᑲᔪᖅᑎᖏᑦ ᐱᖃᓯᐅᑎᖏᒻᒥᔪᐃᑦ.  
 
ᑕᐃᓐᓇᓗ ᐃᖃᓗᓕᕆᕕᒃ ᑲᒪᕕᐅᖃᑦᑕᖅᑐᖅ 
ᐃᖅᑲᓇᐃᔭᖅᑎᖏᑦ ᐱᕙᓪᓕᐊᓯᒪᓕᕐᒥᒻᒪᑕ ᑕᒫᓂ  

ᐅᑭᐅᖅ, ᐅᑭᐅᖃᑦᓯᐊᖁᒥᓇᕐᓂᐊᕆᕗᖅ, ᐊᒻᒪᓗ 
ᓯᑯᖓ ᖃᓄᐃᖏᖁᒥᓇᕐᓂᐊᕆᕗᖅ, ᑮᓇᐅᔭᓂᑦ 
ᑖᓐᓇ ᐊᖏᔪᓂᑦ ᐃᓯᖅᑎᑦᑎᖃᑦᑕᕐᖓᑦ ᐱᓗᐊᖅᑐᒥ 
ᑲᓇᑕᐅᑉ ᓯᓚᑖᓄᑦ ᓂᐅᕕᐊᖑᖃᑦᑕᑎᓪᓗᒋᑦ ᑕᒪᓐᓇ 
ᐱᓪᓚᕆᒋᖃᑦᑕᕋᑦᑎᒍ ᐸᓐᓂᖅᑑᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᑲᔪᓯᓗᑕ, ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᓪᓗᓕᒑᕐᔪᒧᓪᓗ, ᒥᔅ 
ᑕᐅᑐᓐᖏ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓐᓇ 
ᕕᒃᑐᐊᕆᔭ ᖃᑯᖅᑎᓐᓂᖅ ᐊᓂᔫᒐᓗᐊᖅ 
ᐃᓕᑕᕆᔪᒪᒐᒃᑯ ᐅᐃᒪ ᖃᖏᐊᕆᒻᒪᒍ 
ᑎᒍᐊᕆᔭᐅᒐᓗᐊᖅᓱᓂ ᓇᔭᖓᑕ ᐸᓂᖓ. 
ᓯᓚᕐᔪᐊᕐᒧᑦ ᒥᖅᓱᖅᑕᒥᓂᒃ ᓴᖅᑭᑎᑦᑎᓂᐊᕐᒪᑦ 
ᐅᐃᕖ ᓄᓇᖓᓂ ᑕᐃᑲᓂ ᐱᐅᕋᔅᒥ. 
ᖃᐅᔨᒪᑦᑎᐊᕋᒃᑭᑦ ᐊᓈᓇᖓᓗ ᐊᑖᑕᖓᓗ, ᒍᕋᑎ 
ᐊᒻᒪ ᑕᐃᕕᑦ ᖃᑯᖅᑎᓐᓂᖅ. 
ᐊᓈᓇᑦᑎᐊᕆᓚᐅᖅᑕᖓ ᐊᑖᑕᑦᑎᐊᕆᓚᐅᖅᑕᖏᑦ 
ᐆᓕ ᐃᑎᓐᓄᐊᖅ, ᓕᓯ ᐃᑎᓐᓄᐊᖅ ᐊᒻᒪᑦᑕᐅᖅ ᓕᐅ 
ᖃᓗᔾᔭᖅ, ᐊᒻᒪ ᓗᐃᓴ ᖃᓗᔾᔭᖅ ᐅᐱᒍᓱᑦᑎᐊᕋᒪ 
ᑕᐃᒃᑯᐊᑦᑕᐅᖅ ᓯᕗᓕᖏᒃ, ᐊᓈᓇᑦᑎᐊᖏᒃ 
ᒥᖅᓱᒃᑲᕐᔪᐊᕌᓘᓚᐅᕐᒪᑎᒃ ᖃᐅᔨᒪᒐᒪ ᑭᖑᕚᖏᑦ 
ᑕᐃᒪᓐᓇᐃᒻᒪᑕ, ᖁᔭᓐᓇᒦᒃ, ᕕᒃᑐᐊᕆᔭ 
ᖃᑯᖅᑎᓐᓂᖅ ᐅᐱᒋᑦᑎᐊᖅᐸᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ 
ᐃᓕᓴᖅᓯᓂᖅ, ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 316 - 5(2): ᐃᓕᖅᑯᓯᖅᑎᒍᑦ 

ᐃᓄᓕᕆᔭᐅᓂᖅ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ 
ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.   
 
ᐅᖃᖅᑎᑦᑎᔩ, ᑕᐃᒪᐃᓛᒃ ᐅᖃᐅᓯᖃᖃᑦᑕᓚᐅᕋᒪ 
ᑕᒪᓐᓇ ᐃᓄᓕᕆᓂᖅ ᓄᓇᑦᑎᓐᓂ, ᐃᓄᐃᑦ 
ᓄᓇᖓᓐᓂ, ᓄᓇᕘᒥ ᐅᓪᓗᒥ 
ᐊᑲᐅᓐᖏᓕᐅᕈᑎᖃᖃᑦᑕᕐᖓᑦ. ᑕᒪᒃᑯᐊ 
ᐃᓄᓕᕆᔨᐅᔪᑦ ᐃᓅᓯᓕᕆᔨᒋᔭᕗᑦ ᓄᓇᑦᑎᓐᓂ 
ᐱᓗᐊᖅᑐᒥ ᐅᕙᖓᓕ ᐊᖏᕐᕋᕆᔭᖓᓂᒃ. 
ᐃᓕᖅᑯᓯᖃᑎᒋᖏᑕᑦᑎᓐᓂᒃ 
ᐃᓅᓯᓕᕆᔨᖃᖃᑦᑕᕋᑦᑕ ᐊᒻᒪᓗ 
ᐅᖃᐅᓯᖃᑎᒋᓇᑎᒍᑦ. ᐅᖃᖅᑎᑦᑎᔩ, ᑕᒪᓐᓇ 
ᐃᓚᖏᓐᓄᑦ ᐊᑲᐅᓐᖏᓕᐅᕈᑎᐅᓪᓚᕆᑉᐸᒻᒪ 
ᐃᓅᓯᖃᑎᒋᖏᑕᑦᑎᓐᓂᑦ ᐃᓅᓯᓕᕆᔭᐅᓇᓱᒋᐊᒃᓴᖅ 
ᐃᓚᖏᑦ ᐅᐸᒍᑎᔪᒪᔪᓐᓇᖃᑦᑕᓐᖏᒻᒪᑕ 
ᑕᐃᒪᐃᑦᑐᓄᑦ, ᐃᓕᖅᑯᓯᖃᑎᒋᓐᖏᓇᑦᑎᒍ 
ᐅᖃᐅᓯᖃᓯᖃᑎᒋᓇᑎᒍᓗ.  
 
ᐅᖃᖅᑎᑦᑎᔩ, ᑕᒪᓐᓇ ᑕᐃᒪᐃᑑᑎᓪᓗᒍ ᐅᓪᓗᒥ 
ᓄᓇᕘᑖᖅᓯᒪᓕᖅᑎᓪᓗᑕ ᒪᓕᒐᓕᐅᖃᑎᕗᓪᓗ 
ᐅᖃᐅᓯᖃᐃᓐᓇᖃᑦᑕᑎᓪᓗᒍ ᐃᓄᑦᑎᑐᑦ 
ᐃᓄᑦᑎᑑᕐᔫᒥᓚᐅᖅᑕ ᓄᓇᕘᒥ. ᐃᓄᑦᑎᑐᑦ 
ᐅᖃᐅᓯᖃᔫᒥᓚᐅᖅᑕ ᑕᒪᓐᓇ ᐃᓕᓴᕆᔭᐅᓯᒪᒻᒪᑦ 
ᐊᒻᒪᓗ ᐱᓕᕆᔨᐅᔪᑦ ᐃᓄᑦᑎᑐᑦ 
ᐃᓕᖅᑯᓯᖃᕐᔫᒥᓚᐅᕐᓕᑦ ᐃᓄᓐᓄᑦ ᐱᓕᕆᓂᐊᕈᑎᒃ.  
 
ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖃᐃ 
ᐅᓪᓗᒥ ᐃᓄᓕᕆᔨᐅᔪᑦ ᐃᓅᓯᓕᕆᔨᐅᔪᑦ ᖃᑦᑎᑦ 
ᐃᓄᒃᑎᑐᑦ ᐃᓕᖅᑯᓯᖃᕐᒪᖔᑕ, ᖃᑦᑎᓪᓗ 
ᐃᓅᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᑦᓱᒧᖓ ᐊᐱᖅᓱᕐᒪᑦ. 
ᐱᐅᒋᔭᕋ ᐊᐱᖅᓲᑎᖓ. ᐅᓪᓗᒥ ᓂᑯᕕᒍᓐᓇᕋᒪ 
ᐅᖃᕐᓗᖓ ᐅᑉᐱᕆᔭᕋ ᐃᓄᓕᕆᓂᖅ  

ᐊᑦᓱᕈᕐᓇᕋᓗᐊᖅᑎᓪᓗᒍ ᒫᓐᓇ ᐅᖃᕈᓐᓇᖅᑐᖓ 75 
ᐳᓴᓐ ᐃᖅᑲᓇᐃᔭᖅᑎᕗᑦ ᐃᓚᑰᓂᖏᑦ 
ᒥᑭᓂᖅᓴᐅᒻᒪᑕ. ᐊᒻᒪ 62 ᐳᓴᓐ ᐃᓄᐃᑦ 
ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᐃᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ,  
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒃᑯᐊ ᑕᐃᕋᑖᖅᑕᖏᑦ ᖃᑦᑎᐳᓴᐅᒻᒪᖔᑕ ᐃᓄᐃᑦ 
ᐊᒻᒪᓗ ᖃᑦᑎᐅᒻᒪᖔᑕ ᐃᓅᓐᖏᑦᑐᑦ. ᐅᖃᖅᑎᑦᑎᔩ, 
ᐃᓛᒃ, ᓄᓇᖅᑲᑎᒋᓐᖏᑕᕗᑦ. ᐅᖃᖅᑎᑦᑎᔩ 
ᑕᐃᒃᑯᐊᖃᐃ ᐅᕙᑦᑎᑎᑐᑦ ᐃᓕᖅᑯᓯᖃᓐᖏᑦᑐᑦ 
ᐃᓅᓯᓕᕆᔨᐅᔪᑦ ᐅᕝᕙᓘᓐᓃᑦ 
ᐅᖃᐅᓯᖃᑎᒋᓐᖏᑕᕗᑦ, ᐅᖃᐅᓯᖃᑎᒋᓐᖏᑕᑦᑎᓐᓂ 
ᐃᓄᓕᕆᔭᐅᔪᒪᔪᓐᓇᓐᖏᒻᒪᑕ ᐃᓚᖏᑦ 
ᑐᓵᔨᒃᑰᕐᓗᑎᑦ. ᑐᓵᔨᒃᑰᕐᓂᖅ ᑖᓐᓇ ᐊᑲᐅᓐᖏᒻᒪᑦ 
ᐃᓄᓕᕆᔨᒧᑦ ᐱᓕᕆᐊᖑᓗᓂ. 
 
ᐅᖃᖅᑎᑦᑎᔩ, ᑕᐃᒃᑯᐊᖃᐃ ᐅᖃᐅᓯᖃᑎᒋᓐᖏᑕᕗᑦ 
ᐃᓄᓕᕆᔨᐅᔪᑦ ᐲᔭᖅᑕᐅᕙᓪᓕᐊᓂᐊᖅᑲᑦ 
ᐅᕝᕙᓘᓐᓃᑦ ᐃᓕᓐᓂᐊᖅᑎᑕᐅᕙᓪᓕᐊᓂᐊᖅᑲᑦ 
ᐃᓄᒃᑎᑐᑦ ᐊᔪᓐᖏᑦᑐᓂᑦ 
ᐃᓇᖏᖅᑕᐅᕙᓪᓕᐊᓗᑎᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐲᑦᓯᔾᔮᓐᖏᑦᑐᒍᑦ 
ᐃᖅᑲᓇᐃᔭᖅᑎᒋᒐᑦᑎᒍᑦ. ᑭᓯᐊᓂ ᒫᓐᓇ 
ᖃᐅᔨᒪᔪᒍᑦ ᐅᓂᒃᑳᖃᑦᑕᖅᓯᒪᔪᒍᑦ ᐅᑭᐅᖅᑕᖅᑐᑉ  

ᓯᓚᑦᑐᓴᕐᕕᖓᓂ ᐃᓄᓕᕆᓂᕐᒧᑦ ᐱᓕᕆᐊᖃᕋᑦᑕ 
ᐃᓕᓐᓂᐊᐸᓪᓕᐊᔪᐃᑦ ᐃᓗᐊᓂ. 
 
ᐊᒻᒪ ᐅᓂᒃᑳᔪᒻᒥᔪᖓ ᐊᐃᑉᐸᖓᓂ 
ᐊᓚᒃᑲᐃᒋᐊᕈᒪᔪᒍᑦ ᐳᑦᑐᕆᐊᒃᑲᓐᓂᕐᓂᐊᕐᖓᑕ 
ᐃᓄᓕᕆᔨᓪᓚᕆᕈᓪᓗᑎᑦ ᑕᒪᓐᓇ ᐋᔩᖃᑎᕗᑦ  
ᓯᓚᑦᑐᓴᕐᕕᒃᑯᑦ ᑲᔪᓯᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᒡᒍᐊᓇᖅᑑᒐᓗᐊᖅ ᑕᒪᒃᑯᐊ 
ᐊᓯᕈᖅᑕᐅᕙᓪᓕᐊᔾᔮᓐᖏᒻᒪᑕ ᐃᓄᒃᑎᑐᑦ 
ᖃᐅᔨᒪᓐᖏᑦᑐᑦ. ᑕᒪᓐᓇ ᓄᓇᕘᒥ 
ᐱᕙᓪᓕᐊᔪᒪᑎᓪᓗᑕ ᐃᓄᒃᑎᑐᑦ ᐃᓄᐃᑦ 
ᑭᒡᒐᑐᖅᑕᕗᑦ ᐃᓄᒃᑎᑐᑦ ᑭᓯᐊᓂ ᐊᒥᓱᐊᓗᐃᑦ 
ᐅᖃᐅᓯᕐᖓᑕ ᐊᒻᒪᓗ ᐃᑲᔪᖅᑕᐅᔭᕆᐊᖃᖅᐸᑦᑐᑎᑦ. 
ᑕᒪᓐᓇ ᐅᒡᒍᐊᓇᖅᑑᒐᓗᐊᖅ 
ᐊᓯᕈᖅᑕᐅᕙᓪᓕᐊᔾᔮᓐᖏᑦᑎᓪᓗᒍ.  
 
ᐅᖃᖅᑎᑦᑎᔩ, ᑕᐃᒪᐃᑎᓪᓗᒍ ᑕᒪᓐᓇ 
ᐊᓯᕈᖅᑕᐅᕙᓪᓕᐊᔾᔮᓐᖏᑦᑎᓪᓗᒍ ᐊᓪᓛᑦ 
ᐃᓄᒃᑎᑐᖅᑲᐃ ᐅᖃᐅᓯᕐᒥᒃ 
ᐃᓕᓐᓂᐊᖅᑎᑕᐅᕙᓪᓕᐊᔮᓐᖏᓚᑦ ᑕᒪᒃᑯᐊ 
ᐃᓄᒃᑎᑐᑦ ᐊᔪᖅᑐᑦ? 
ᐃᓅᓯᓕᕆᔨᐅᓂᕋᖅᑕᐅᕙᑦᑑᒐᓗᐊᑦ 
ᐃᓅᓯᓕᕆᔨᓪᓚᑦᑖᒥᒃ ᑕᐃᔪᓐᓇᓐᖏᓐᓇᒃᑭᑦ 
ᐃᓕᖅᑯᓯᖃᑎᒋᓐᖏᓐᓇᒃᑭᑦ. ᐃᓄᒃᑎᑐᖅᑲᐃ ᐊᓪᓛᑦ 
ᐃᓕᓐᓂᐊᖅᑎᑕᐅᕙᓪᓕᐊᔾᔮᓐᖏᓚᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐃᓄᓕᕆᔨᒃᑯᑐᐊᖑᓐᖏᑦᑐᐃᑦ ᐃᓄᐃᑦ 
ᐳᑦᑐᑎᑦᓯᒋᐊᕐᒥ ᐃᓄᓐᓂᒃ ᐃᖅᑲᓇᐃᔭᖅᑐᓂᑦ 
ᑲᒪᔪᑑᓐᖏᑦᑐᒍᑦ ᑲᒪᔪᑑᔾᔮᓐᖏᑦᑐᒍᑦ.  

ᐸᕐᓇᐸᓪᓕᐊᔪᒍᑦ ᐅᓂᒃᑳᕙᓪᓕᐊᔪᒍᑦ ᖃᓄᖅ 
ᐃᓄᐃᑦ ᐳᖅᑐᒋᐊᕈᓐᓇᓚᖓᒻᒪᖔᑦ.  
 
ᐅᐱᖅᑲᒍᓐᓇᖅᑐᖓ ᐅᓪᓗᒥ ᐊᒥᓲᓂᖅᓴᐅᒻᒪᑕ 
ᐃᓄᐃᑦ ᐃᖅᑲᓇᐃᔭᖅᑐᐃᑦ ᑭᓯᐊᓂ ᐃᓘᓐᓇᑎᒃ 
ᐃᓄᓕᕆᔨᑐᐃᓐᓇᐅᓐᖏᒻᒪᑕ ᑭᓯᐊᓂ 
ᐃᖅᑲᐅᒪᖁᔨᔪᖓ ᐊᒥᓱᐃᑦ 75 ᐳᓴᓐ ᒫᓂ 
ᐃᖅᑲᓇᐃᔭᖅᑐᐃᑦ 61 ᐳᓴᓐ ᐃᓄᐃᑦ ᑕᒪᓐᓇ 
ᐊᕝᕙᑐᐃᓐᓇᐅᓐᖏᒻᒪᑦ ᐅᐱᒋᔭᕋ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

ᐊᑐᐃᓐᓇᕈᓐᓇᖅᑐᓂᓪᓗ 
ᖃᐅᒻᒪᖅᑯᑎᓕᐅᕐᓂᖅ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᐅᓪᓛᒃᑯᑦ ᓴᓂᑭᓗᐊᕐᒥᐅᑕᐃᑦ.  
 
ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑕ ᒥᓂᔅᑕᖓᓐᓄᑦ ᐱᔾᔪᑎᓖᑦ 
ᐅᖅᓱᖅᑐᓐᖏᑦᑐᓂᑦ ᐊᑐᒃᑲᓐᓂᕈᓐᓇᖅᑐᓂᓪᓗ 
ᐆᒻᒪᖅᑯᑎᓂᒃ ᐱᓕᕆᐊᓂᒃ. ᓯᑏᕝᕙᐅᓚᐅᖅᑐᒥ 
ᐊᕐᕌᒍ ᑲᓇᑕᐅᑉ ᒐᕙᒪᒃᑯᖏᑦ 
ᓇᓗᓇᐃᖅᓯᓚᐅᖅᓯᒪᖕᒪᑕ ᓴᓂᑭᓗᐊᕐᒥᓗ 
ᑕᓗᕐᔪᐊᕐᒥᓪᓗ. 
 
ᓈᓚᖕᓂᖃᕐᓂᐊᖅᖢᑎᒃ ᐃᒪᐃᓕᖓᓪᓗᑎᒃ 
ᐊᑐᖅᑕᐅᑲᓐᓂᖃᑦᑕᕐᓗᑎ ᐆᒻᒪᖅᑯᓯᐅᕐᕖᑦ 
ᐆᒻᒪᖅᑯᑎᖏᑦ ᐆᓇᖅᑐᓕᐅᕈᑕᐅᓗᑎᓪᓗ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓂᒋᔭᖏᓐᓄᑦ ᐃᒡᓗᓄᑦ. ᑕᐃᒪᓐᓇ 
ᐊᑐᓐᖏᓂᖅᓴᐅᓕᕈᓐᓇᖅᑐᑦ ᐅᖅᓱᐊᓗᓐᓂ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 
ᖃᓄᐃᓕᖓᓕᕐᒪᖔᖅ ᓴᓂᑭᓗᐊᕐᒥ ᐆᒻᒪᖅᑯᑎᓂᒃ 
ᐊᑐᒃᑲᓐᓂᐅᑎᒋᔭᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐ ᖁᓪᓗᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ, ᒥᓂᔅᑐ 
ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐄ ᓱᓕᔪᖅ ᑕᐃᒪᓐᓇ 
ᐅᖃᓚᐅᖅᑐᖓ ᑕᒪᒃᑯᐊ ᖃᐅᒻᒪᖅᑯᑎᓕᐅᕈᑎᕗᑦ 
ᓄᓇᓕᓐᓂ ᐋᖅᑭᒋᐊᖅᐸᓪᓕᐊᒐᑦᑎᒍ. ᒫᓐᓇ 
ᑐᒃᓯᕋᖅᑕᖓᓂᒃ ᖃᐅᔨᒋᐊᕈᓐᓇᖅᑕᕋ ᒫᓐᓇ 
ᐱᓯᒪᓐᖏᓇᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᒥᓂᔅᑕ ᐃᖅᑲᐅᒪᓂᐊᕆᕗᖅ ᑖᒃᑯᐊ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᓴᖅᑭᓚᐅᖅᑕᖓᑦ 
ᓴᓂᑭᓗᐊᖅ ᓇᓗᓇᐃᖅᑕᐅᑉᓗᓂ ᑖᓐᓇ ᐊᓄᕆ 
ᖃᐅᒻᒪᖅᑯᑎᓕᐅᕈᑕᐅᔪᓐᓇᑎᐊᕐᖓᑦ ᓴᓂᑭᓗᐊᕐᒥ 
ᑖᒃᑯᐊ ᖃᓄᖅ ᐊᓄᕆᐅᑉ ᒥᔅᓵᓄᑦ 
ᖃᐅᒻᒪᖅᑯᑎᓕᐅᕐᓂᕐᒥ ᓴᓂᑭᓗᐊᕐᒥ ᐱᓯᒪᕚᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇ ᐊᓄᕆᐅᑉ 
ᖃᐅᔨᓴᕈᑎᖓ ᕿᒥᕐᕈᓚᐅᖅᓯᒪᒻᒪᑕ ᑲᓇᑕᐅᑉ 
ᒐᕙᒪᒃᑯᖏᑦ ᕿᒥᕐᕈᓪᓗᑎ ᐊᑭᖓ $50,000-
ᑐᓚᐅᖅᑐᖅ ᖃᐅᔨᓴᖅᑎᓪᓗᒋᑦ. ᓴᓂᑭᓗᐊᖅ 
ᓂᕈᐊᖅᑕᐅᖃᑕᐅᓚᐅᖅᑐ ᐊᓄᕌᒃᑲᐅᓂᖓᓄᑦᑕᐅᖅ. 
ᑖᒃᑯᐊ ᖃᐅᒻᒪᖅᑯᑎᓕᕆᔨᒃᑯᓪᓕ ᑕᒫᓂ 2015  

ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕐᓂᕐᒥ ᑕᒪᒃᑯᐊᑦᑕᐅᖅ 
ᓯᕿᓂᕐᒧᑦ ᑲᑎᖅᓱᐃᓂᕐᒥ ᐱᓇᓱᓛᕐᒥᔪᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᖏᑦ ᐃᒡᓗᓄᑦ 
ᖃᐅᔨᓴᕈᑕᐅᔪᑯᓂᒃ ᐱᖃᑦᑕᕐᒪᑕ. ᑕᒪᒃᑯᐊ ᓄᓇᓖᑦ 
ᐃᒻᒥᓂᒃ ᖃᐅᒻᒪᖅᑯᑎᓕᐅᕈᓐᓇᓂᕐᒥᒃ 
ᐱᕙᓪᓕᐊᔪᓐᓇᖁᓪᓗᒋᑦ ᑖᒃᑯᐊᓗ 
ᖃᐅᒻᒪᖅᑯᑎᓕᐅᕈᑎᖏᓐᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐅᐳᕇᓴᖏᓐᓄᑦ 
ᐃᓚᓕᐅᑎᔪᓐᓇᕐᒪᖔᑕ ᐊᒻᒪᓗ ᖃᑉᓯ ᒫᓐᓇ 
ᐅᑉᓗᒥᒧᑦ ᐊᖏᖅᑕᐅᓯᒪᒻᒪᖔᑕ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᑕᐃᒪᓐᓇ  
ᑲᑎᖅᓱᐃᓇᓱᑦᑎᓪᓗᒋᑦ ᐊᑭᓗᓐᓂᖅᓴᒥ 
ᖃᐅᒻᒪᖅᑯᑎᔅᓴᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂ ᐊᖏᖅᓯᒪᔪᒍᑦ. ᒪᕐᕉᒃ 
ᓄᓇᓕᒌᓐᓂ ᒪᕐᕉᓐᓂᒃ ᐊᒻᒪ ᒪᕐᕉᒃ ᑕᖅᑳᖓᑦ 
ᐃᓄᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑐ ᕿᓐᖑᖅ.  
 
ᐊᐱᖅᑯᑦ 318 - 5(2): ᐅᖁᖃᕐᓂᖏᑦ 

ᑭᒃᑯᓕᒫᓄᑦ ᐃᓪᓗᐃᑦ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑲ 
ᐊᐱᖅᑯᑎᖃᕐᓂᐊᕐᓗᖓ ᐆᒥᖓ ᐅᖃᕈᒪᓪᓗᖓ 
ᐃᒃᓯᕚᕐᒪ ᐃᕐᖑᑕᓐᓄᐊᕋ ᐅᑉᓗᒥ 
ᓇᓪᓕᐅᓂᖅᓴᐅᕐᒥᒻᒪᑦ ᓇᓪᓕᐅᓂᖅᓯᐅᕐᒪᑦ  

ᓇᓪᓕᐅᓂᖅᓯᐅᖃᑎᒋᔭᓐᓄᐊᖏᓗ 
ᓇᓪᓕᐅᓂᖅᓯᐅᑎᐊᕐᓗᒋᑦ. 
 
ᐅᖃᖅᑎᑦᑎᔩ, ᐆᒥᖓ ᐊᐱᖅᑯᑎᖃᕈᒪᔪᖓ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᑐᕌᖅᑎᓯᒪᓗᒍ. 
ᑖᑉᓱᒥᖓ ᐊᐱᖅᑯᑕᐅᖃᑦᑕᖅᑐᕕᓂᕐᒥᒃ 
ᐅᑎᖅᑎᑦᑎᔪᒪᕗᖓ ᐊᐱᕆᔪᒪᓪᓗᖓ ᑕᐃᑉᓱᒧᖓ 
ᐅᖂ ᒥᒃᓵᓄᑦ ᐅᖁᐃᔭᐅᑎᑉᓗ ᒥᔅᓵᓄᑦ 
ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᐅᔪᒥᒃ ᑕᒫᓂ ᓄᓇᕗᑦᑕ 
ᐃᓗᐊᓂ.  
 
ᔪᓚᐃᖑᑎᓪᓗᒍ 2016-ᒥ ᐃᒡᓗᓕᕆᔨᕐᔪᐊᒃᑯᑦ 
ᐱᒋᐊᖅᑎᑦᑎᓯᒪᕗᑦ ᐅᖁᐃᔭᐅᑎᒃᓴᒥᒃ 
ᐃᕼᐅᒪᖃᖅᖢᑎ ᑕᐃᒻᓇ ᐅᖁᐃᔭᐅᑎᒃᓴᖅ 
ᐱᒋᐊᖅᑎᑕᐅᓯᒪᔪᕕᓂᖅ ᑖᒃᑯᓄᖓ ᐃᒡᓗᖃᖅᑐᑦ 
ᐊᕐᕕᓂᓖᑦ ᑰᒑᕐᔪᖕᒥ ᐃᒡᓗᖃᖅᑐᑦ 
ᖁᓚᐅᓐᖏᓐᓂᕋᖅᑐᑦ ᑕᓗᕐᔪᐊᓂ. ᒥᓂᔅᑕ 
ᑐᑭᓯᑎᑦᓯᔪᓐᓇᖅᐸ ᖃᑉᕕᓕ ᑕᒫᓂ ᑰᒑᕐᔪᖕᒥᓗ 
ᑕᓗᕐᔪᐊᓂᓗ ᐅᖁᐃᔭᖅᑕᐅᓯᒪᓕᖅᐸᑦ  ᐅᑉᓗᒥ 
ᑎᑭᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ.   
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ,  
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᐊ ᐅᖁᖃᖅᑐᐃᑦ ᐃᒡᓗᖁᑎᑦᑎᓐᓂ. 
ᓄᐊᑦᓯᕙᓪᓕᐊᖏᓐᓇᕋᑦᑕ ᑕᐃᒃᑯᐊ ᐅᖁᖃᖅᑐᓕᒫᑦ 
ᐱᓕᕆᐊᕆᔪᒪᓪᓗᑎᒍ ᑕᒪᓐᓇ ᑐᕌᖅᑕᕆᔭᕗᑦ 
ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑭᐅᔪᓐᓇᒪᑦ. 
ᖃᓪᓗᓈᑑᕐᓗᒍ ᑐᑭᓐᓇᑦᓯᐊᕐᓂᐊᕋᒪ.  
 
(ᑐᓵᔨᑎᒍᑦ) ᐅᖁᖃᑎᑦᓯᑦᑕᐃᓕᒪᓂ ᐃᒡᓗᓂ 
ᐱᒻᒪᕆᐅᒋᐊᖃᕐᒪ, ᐊᕐᕌᓂ ᑕᒡᕙᓂ ᑲᑎᒪᔨᐅᔪᑦ 
ᑲᑎᒪᕝᕕᖕᒥ ᑕᕐᕆᔭᒃᑯᑦᑕᐅᖅ ᓄᐃᑕᑉᓗᑕ 2018 
ᑭᒡᓕᓯᐊᓂᖅᑎᐅᔪᖅ ᑖᓐᓇ ᐅᓂᒃᑳᓚᐅᕐᒪᑦ ᑕᒪᒃᑯᐊ  

ᐆᓇᖅᑐᓕᐅᕈᑎᖏᑦ ᐅᖁᒍᑕᐅᖃᑦᑕᑎᓪᓗᒋᑦ. ᑖᒃᑯᐊ 
ᒥᓂᔅᑕ ᖃᓄᐃᓕᓯᒪᒻᒪᖔᑦ ᑕᒪᒃᑯᐊ 
ᓇᓗᓇᐃᖅᑕᐅᓚᐅᖅᑎᓪᓗᒍ ᑖᒃᑯᐊ ᑭᒡᓕᓯᓂᐊᖅᑏᑦ 
ᖃᐅᔨᔭᖏᓐᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᐊᐱᖅᑯᑎᒋᔭᖓ ᒥᓂᔅᑕᐅᑉ 
ᒪᓕᒐᓕᐅᖅᑎᐅᖃᑎᒪ. ᑕᒪᒃᑯᐊ ᐱᔭᕆᑐᔫᒻᒪᑕ 
ᐅᖁᓕᕆᓂᖅ, ᐱᐊᓚᐃᓐᓇᖅᑐᕈᓘᒻᒪᑦ ᐊᒥᓲᒻᒪᑕ 
ᐅᖁᓖᑦ ᐃᒡᓗᖁᑎᕗᑦ. ᐅᖃᖅᑏ, ᑕᒪᓐᓇ 
ᐱᓕᕆᐊᕆᕙᓪᓕᐊᔭᕋᓗᐊᕗᑦ ᖃᓄᖅ 
ᐅᖁᖃᕈᓐᓃᖅᐹᓪᓕᕋᔭᕐᒪᖔᑕ ᐃᒡᓗᖁᑎᕗᑦ ᐊᒻᒪ 
ᐱᓕᕆᖃᑎᒋᓗᑎᒍᑦᑕᐅᖅ ᑭᓯᐊᓂ ᑕᒪᒃᑯᐊ 
ᐊᑐᖅᑐᐊᖅᑎᐅᔪᑦ, ᑕᒪᓐᓇ ᐱᕚᓪᓕᕈᓐᓇᕐᒪᑦ 
ᑭᓯᐊᓂ ᓄᖅᑲᐅᑎᔾᔮᖏᑕᕋᓗᐊᕗᑦ ᑕᒪᓐᓇ ᐅᑯᐊᓗᒃ 
ᐃᒡᓗᖁᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  
ᒥᔅᑐ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑐᑭᕼᐃᓐᓇᖅᑐᒥᒃ 
ᑭᐅᔪᓐᓇᒪᑦ. ᐊᐱᕆᕚᓪᓕᓐᓂᐊᖅᑯᖓ ᑕᐃᑉᓱᒪ 
ᒥᒃᓵᓄᑦ. 
 
(ᑐᓵᔨᑎᒍᑦ) ᐊᐱᕆᒃᑲᓐᓂᕈᒪᔪᖓ ᑖᓐᓇ 
ᐸᖕᓂᖅᑐᒥᐅᑕᖅ ᐸᐱᕆᓚᐅᖅᑎᓪᓗᒍ ᐅᑭᐊᒃᓵᖅ 
ᐋᒃᑑᕝᕙᒥ ᐃᒃᓯᕚᖅᑎᒡᓗᑕ. ᑖᓐᓇ 
ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᑦ 
ᓇᓗᓇᐃᖅᓯᓚᐅᕐᒪᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᕙᓪᓕᐊᓕᓚᐅᕐᒪᑕ ᑕᒪᓐᓇ ᐅᖁᖅ 
ᐱᔾᔪᑎᒋᓗᒍ, ᓴᖅᑭᑎᑦᑕᐅᓕᒪᓗᒍ ᐊᒻᒪ 
ᓄᖑᑎᕋᓱᒡᓗᒍ. ᑖᓐᓇ ᒥᓂᔅᑕ ᐅᑉᓗᒥ 
ᓇᓗᓇᐃᖅᓯᔪᓐᓇᐸ ᐱᓕᕆᐊᖓᑕ ᒥᒃᓵᓄᑦ ᐊᒻᒪ 
ᑖᓐᓇ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᔪᓐᓇᕐᒪᖔᑦ  

2094 

ᐃᒡᓗᓕᕆᔨᓄᑦ ᓄᓇᓕᓐᓂ ᑲᑎᒪᔨᓄᑦ ᑕᕝᕙᓂᓗ 
ᓴᖅᑭᕐᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔭᖓ, 
ᑕᐃᓐᓇ ᐅᓂᒃᑳᖅ ᐊᐱᖅᑯᑕᐅᓚᐅᖅᑐᖅ ᐊᒻᒪ 
ᐸᓐᓂᖅᑑᒧᑦ ᒪᓕᒐᓕᐅᖅᑎᖓᓄᑦ. ᑕᐃᓐᓇ 
ᐅᓂᒃᑳᓕᐊᕆᓯᒪᔪᖅ ᐅᖃᓕᒫᒐᖅ ᐱᕋᑖᑦᓯᐊᖃᐅᒐᒃᑯ 
ᐃᑉᐸᒃᓴᖅ ᐅᖓᑖᓂᐅᕙᓪᓚᐃᔪᖅ, 
ᐅᖃᓕᒫᖅᑐᑉᐸᓪᓕᐊᔭᕋᓗᐊ. ᓴᖅᑭᑎᑦᓱᒫᖅᑕᕗᑦ 
ᓇᓗᓇᓐᖏᑦᑐᖅ ᑕᕝᕗᖓ ᐃᓪᓗᒧᑦ ᖃᖓᓪᓚᕆᒃ 
ᓴᖅᑭᑎᒐᔭᕐᒪᖔᑦᑎᒍ ᓱᓕ ᐅᖃᖅᓯᒪᓐᖏᓇᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 
 
ᐊᐱᖅᑯᑦ 319 - 5(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖃᕐᕕᖓ 
(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
ᐊᐱᖅᑯᑎᒃᑲ ᐅᑉᓗᒥ ᖁᓪᓕᖅ 
ᖃᐅᒻᒪᖁᑎᓕᕆᔨᒃᑯᓐᓄᑦ ᒥᓂᔅᑕᖓᓄᑦ.  
 
ᑕᒪᓐᓇ ᓄᓇᕗᑦ ᓴᖅᑭᑕᐅᓯᒪᑎᓪᓗᒍ, ᑖᒃᑯᐊ 
ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 
ᑐᑦᑕᕐᕕᖓ ᖃᒪᓂᑦᑐᐊᕐᒥ. 
 
ᑕᒪᒃᑯᐊ ᐊᒥᓱᑦ ᓴᓇᔪᐃᑦ ᐅᖃᖅᑎᑦᓯᔩ ᔮᓐᓄᐊᕆ 9, 
2019-ᖑᑎᓪᓗᒍ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᑖᒃᑯᐊ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ ᑐᑦᓯᖃᕐᒪᑕ 
ᓴᖅᑭᑎᑦᓯᔪᒪᑉᓗᑎᒃ ᓄᑖᒥᒃ ᐃᒡᓗᒥᒃ, 
ᓇᔪᖅᑕᐅᓂᐊᖅᑐᒥᒃ ᑕᐃᑲᓂ ᖃᒪᓂ’ᑐᐊᕐᒥ. 
 

ᐅᖃᖅᑏ, ᑖᓐᓇ ᐃᑲᔪᖅᑐᑦᓯᐊᖅᑕᕋ. ᑕᒪᒃᑯᐊ 
ᓄᓇᕗᒻᒥᐅᑦ ᑖᒃᑯᓂᖓ ᒪᓕᒃᑐᐃᑦ. ᖃᐅᔨᒪᓂᐊᕐᒪᑕ 
ᒥᓂᔅᑕ ᖃᓄᖅ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᓐᓇ 
ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓂᒃ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᕆᖕᒪᑦ. ᑕᐃᒪᓐᓇ 
ᑐᒃᓯᕋᓚᐅᕋᑉᐊ ᓄᑖᒥᒃ ᐱᖓᓱᐃᑦ ᐊᑐᖅᑐᐊᖅᑕᕗᑦ 
ᒫᓐᓇ ᑖᒃᑯᐊ ᓄᓇᒥ ᐱᔨᑦᓯᕋᖅᑏᑦ ᐊᑕᐅᓯᖅ 
ᓇᔪᖅᑕᕗᑦ ᐊᑐᕈᓐᓃᕐᓂᐅᔭᕋᑉᑎᒍᑦ ᐊᖏᕈᑎᐊ 
ᐃᓱᓕᓐᓂᐅᔭᕐᒪᑦ ᐃᒡᓗᖓᓄᑦ. ᑖᓐᓇᑦᑕᐅᖅ 
ᐊᑕᐅᓯᖅ ᐃᒡᓗ ᐊᑐᖅᑕᕗᑦ 
ᑎᑎᕋᕐᕕᑦᓯᐊᕙᐅᓐᖏᒻᒪᑦ ᐊᒻᒪ ᑲᑎᒪᔨᕗᓪᓘᓐᓃᑦ 
ᑲᑎᒪᒍᒪᓕᕌᖓᑕ ᐃᓕᓐᓂᐊᕈᒪᓕᕌᖓᑕ ᐊᓯᐊᓂᒃ 
ᕿᓂᕆᐊᖃᓕᖃᑦᑕᕋᑉᑕ ᓇᔪᒐᒃᓴᑉᑎᒻᓂ  
ᐱᓕᕆᔪᒪᓪᓗᑕ. ᓯᓚᑖᓂ ᐱᓕᕆᕝᕕᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ 
ᑐᒃᓯᕋᖅᓯᒪᔭᖓᑦ ᐃᑭᐊᖅᑯᑕᒃᑯᑦ ᑐᕌᖅᑕᕐᕕᐊᓂ 
ᓇᓗᓇᐃᖅᓯᒪᔪᖅ ᓲᖅ ᑕᐃᒪᓐᓇᐃᓕᐅᕈᒪᖕᒪᖔᑕ. 
ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ ᑐᒃᓯᕋᐅᑎᖓ 
ᑖᑉᓱᒧᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑎ. 
(ᑐᓵᔨᑎᒍᑦ) ᖁᔭᓐᓇᒦᒃ. ᐄ, ᐱᓯᒪᔭᕋ ᑖᓐᓇ 
ᑐᒃᓯᕋᐅᑦ ᕿᒥᕐᕈᖃᑦᑕᖅᑐᐃᑦ 
ᖃᐅᒻᒪᖅᑯᑎᓕᕆᔨᒃᑯᓐᓄᐊᖅᓯᒪᔪᑦ ᒫᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᔮᓐᓄᐊᕆ 9-ᒥ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᐱᓕᕆᓂᖃᕐᓂᐊᕐᒪᒡᒎᖅ ᑖᒃᑯᐊ ᑐᒃᓯᕋᖅᑕᖓ 
ᖃᐅᒻᒪᖅᑯᑎᓕᕆᔨᒃᑯᑦ ᑖᒃᑯᓄᖓ 
ᕿᒥᕐᕈᖃᑦᑕᖅᑐᐃᑦ ᖃᐅᒻᒪᖅᑯᑎᓕᕆᔨᓂᒃ 
ᐱᓕᕆᓚᐅᖅᑳᖅᑎᓪᓗᒋᑦ. ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᖃᖓ ᑖᒃᑯᐊ ᕿᒥᕐᕈᔪᐃᑦ 
ᓇᓗᓇᐃᖅᓯᓛᕐᒪᖔᑖ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᕆᖕᒪᑦ. ᒫᓐᓇ 
ᓇᓗᓇᐃᖅᓯᓯᒪᓐᖏᒻᒪᑕ ᖃᓄᐃᓕᐅᕐᒪᖔᑕ ᖃᑯᒍ 
ᐱᓕᕆᐊᖃᓛᕐᒪᖔᑕ ᑖᒃᓱᒥᖓᓘᓖᑦ 
ᐊᖏᖅᓯᓛᕐᒪᖔᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 

ᑮᓇᐅᔭᖅᑑᑎᒃᓴᐃᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐅᓪᓛᒃᑰᖅᐸᔅᓯ ᐃᓚᒃᑲ ᑭᒡᒐᑐᖅᑕᒃᑲ. ᓄᓇᕗᒻᒥᐅᑦ 
ᑐᓐᖓᓱᓐᓂᐊᖅᑯᓯ. 
 

(ᑐᓵᔨᑎᒍᑦ) ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᑐᖓ 
ᑮᓇᐅᔭᓕᕆᔨᒧᑦ ᒥᓂᔅᑕ. ᓴᖅᑭᓚᐅᖅᑕᖓ 
ᑮᓇᐅᔭᐃᑦ ᐱᔾᔪᑎᒋᓗᒋᑦ.  
 
ᐅᖃᓚᐅᕐᒪᑦ ᑕᒡᕙᓐᖓᑦ ᑎᑎᕋᖅᑕᖓᓂᑦ ᑕᒪᒃᑯᐊ 
ᐃᓄᐃᑦ ᐊᑮᑦᑐᓕᐅᕈᑎᒃᓴᑉᑎᒻᓂ ᐱᓇᔭᖅᑐᒍᑦ 
ᐅᑉᓗᒥ ᐃᓅᓯᖃᑦᓯᐊᕐᓂᖅᓴᐅᓗᑕ. 
 
ᐅᖃᖅᑏ, ᑕᒪᓐᓇ ᑭᒡᒐᖅᑐᖅᑕᒻᓂ ᐊᑐᖅᑐᐊᖅᑐᒥ 
ᒐᕙᒪᒃᑯᓐᓂ ᑕᑯᔪᒪᓐᖏᑦᑐᐃᑦ ᑮᓇᐅᔭᒥᒃ 
ᐊᑐᕈᒪᓂᐊᖅᑎᓪᓗᒋᑦ ᑖᓐᓇ ᖃᓄᖅ. 
 
ᑭᓇᒃᑯᓐᓄᑦ ᐱᔾᔪᑎᖃᕐᒪᖔᑦ ᐅᖃᐅᓯᓚᐅᕐᒪᖔᒍ 
ᑮᓇᐅᔭᐃᑦ ᐅᖃᐅᓯᐅᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒪᓐᓇ ᐅᖃᓚᐅᖅᑎᓪᓗᖓ ᑭᓇᑐᐃᓐᓇᕐᒧᑦ 
ᐃᓱᒪᓚᐅᓐᖏᑦᑐᖓ ᐊᒥᓲᒻᒪᑕ ᑮᓇᐅᔭᓂᑦ 
ᐊᑐᕈᑎᒃᓴᕗᑦ ᐊᑐᕈᓐᓇᖅᑕᕗᑦ ᖃᓄᖅ ᐃᓱᒪᖕᒪᖔᑕ 
ᐊᑮᑦᑐᓕᐅᕐᓗᑕ ᐅᕝᕙᓘᓐᓃᑦ ᐊᑐᖅᑐᐊᕐᓗᑕ 
ᐅᕝᕙᓘᓐᓃᑦ ᓴᖅᑭᔮᖅᑎᑦᓯᓗᑕ ᐊᑮᑦᑐᓕᐅᕐᓗᑕ 
ᐱᔪᓐᓇᕋᑦᑕ. ᑕᐃᒪᓐᓇᐃᑎᓪᓗᒍ ᖃᓄᑐᐃᓐᓇᖅ 
ᓇᒧᑐᐃᓐᓇᖅ ᑐᕌᓪᓚᕆᓚᐅᓐᖏᑦᑐᖅ. 
ᐊᑐᖅᑐᐊᕈᓐᓇᖅᑐᒍᑦ ᐅᑉᓗᒥ. ᑭᓯᐊᓂ ᑕᐃᒪᓐᓇ 
ᐱᓚᐅᓐᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᓇᓱᐊᕈᓯᐅᓚᐅᖅᑐᒥᒃ ᓇᓗᓇᐃᖅᓯᓚᐅᕐᒪᑕ  

ᒐᕙᒪᒃᑯᑦ ᑖᒃᑯᐊ ᐊᑮᑦᑐᓕᐅᕈᓐᓇᖏᑦ ᐱᔾᔪᑎᒋᓗᒋᑦ. 
ᐅᖃᓕᒫᓚᐅᕋᑉᑯ ᑖᓐᓇ ᓇᓗᓇᐃᖅᑕᐅᔪᖅ. 
ᐅᖃᓕᒫᕐᓗᒍ ᐅᐱᓐᓇᐅᔭᖅᑐᖅ ᓄᓇᕗᑦ ᖃᓄᖅ 
ᑕᐃᔭᐅᑎᓪᓗᒍ ᑕᒡᕙᓂ. ᐅᕙᒻᓄᑦ 
ᓴᖅᑭᔮᕐᓚᕆᓚᐅᕐᒪᑦ ᐅᖃᓕᒫᖅᓯᒪᔪᖅ ᐃᒪᓐᓇ: 
“ᓄᓇᕗᒡᒎᖅ ᑮᓇᐅᔭᖃᑦᓯᐊᖅᑐᖅ ᐱᓯᒪᔭᖏᓐᓂᑦ. 
ᐊᑮᑦᑐᐃᕆᐊᖃᕐᓃᑦ ᖄᖓᓄᑦ ᐅᖓᑖᓄᑦ 
ᑮᓇᐅᔭᖃᖅᑐᖅ. ᒫᑦᓯ 31, 2018-ᖑᑎᓪᓗᒍ 
ᑮᓇᐅᔭᖅ ᕿᓚᒃᓯᒪᓐᖏᑦᑐᖅ ᐊᒻᒪ ᑮᓇᐅᔭᖅ 
ᐴᖅᑕᐅᓯᒪᔪᖅ $860-ᒥᓕᐊᒦᓕᓚᐅᖅᑐᖅ ᐊᒻᒪᓗ 
ᖁᕝᕙᖅᐸᓪᓕᐊᓯᒪᑉᓗᓂ.” 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᑉᓱᒪᑉ ᑮᓇᐅᔭᖅ 
ᖃᓄᖅ ᐊᖏᖅᑕᐅᓯᒪᔪᓂᒃ ᐊᑕᖕᒪᖔᑦ ᐊᒻᒪ 
ᐊᑐᖅᑕᐅᓂᐊᕐᒪᖔᑦ ᒫᓐᓇ ᑮᓇᐅᔭᓂᒃ ᐊᑐᕈᒪᑉᓗᑕ 
ᐋᖅᑭᒃᓯᕙᓪᓕᐊᑎᓪᓗᑕ ᐊᒻᒪ ᖃᓄᖅ ᑖᓐᓇ 
ᓯᓚᓗᒃᑐᒧᓪᓘᓐᓃᑦ ᐱᔾᔪᑕᐅᓕᕋᔭᖅᐸ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐅᖃᖅᑏ. ᑮᓇᐅᔭᕐᒥᒃ ᑐᖅᑯᐃᓯᒪᓐᖏᑦᑐᒍᑦ. 
ᖃᖓᑐᐃᓐᓇᖅ ᑮᓇᐅᔭᖅ ᑎᑭᑉᐸᓪᓕᐊᒑᖓᑕ 
ᑮᓇᐅᔭᐃᑦ ᑕᒪᒃᑯᐊ ᑎᒍᔭᕗᑦ ᐴᖃᑦᑕᖅᑕᕗᑦ 
ᑕᒫᓂᖅᑭᑐᐃᓐᓇᖁᓇᒋᑦ ᐊᖏᕈᑏᑦ 
ᐱᐊᓂᒍᑕᐅᓐᖏᑦᑎᓪᓗᒋᑦ ᑎᒍᔭᕗᑦ 
ᐊᑐᕆᐊᖃᓕᕈᑉᑎᒍ ᑕᐃᒪᓐᓇ ᐱᖃᑦᑕᖅᑕᕗᑦ 
ᐊᖏᔪᐃᑦ ᑮᓇᐅᔭᑦ. ᑮᓇᐅᔭᐃᑦ ᐊᒻᒪ ᓱᓇᐃᑦ 
ᐊᕕᑦᑐᖅᓯᒪᓂᖏᑦ ᐱᓯᒪᓐᖏᑕᕋ ᒫᓐᓇ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᐃᓛᒃ ᐅᖃᑐᐃᓐᓇᓐᖑᐊᕋᔭᓐᖏᑕᕋ ᑖᒃᑯᐊ  

ᐃᓄᖁᑎᕗᑦ ᓄᓇᓖᓪᓗ ᐊᑦᑕᓇᖅᑐᒦᒻᒪᑕ ᐊᒃᓱᐊᓗᒃ 
ᐅᓄᖅᑐᑎᒍᑦ. ᐃᒡᓗᑭᒃᓴᕐᓂᖅ ᑖᓐᓇ 
ᓇᓗᓇᐃᖅᑕᐅᖃᑦᑕᖅᑐᖅ ᐱᔾᔪᑎᖏᑦ ᐊᒪᐅᖓᑕ 
ᐊᒻᒪᓗ ᐃᓅᓯᓕᕆᓂᕐᒧᑦ ᒪᑭᒪᐅᑎᒃᓴᓄᓪᓗ 
ᐊᑲᐃᓪᓕᐅᕈᑏᑦ ᑖᓐᓇ ᐆᑦᑑᑎ 
ᑮᓇᐅᔭᓕᐅᕋᓱᐊᕈᑕᐅᔪᖅ ᒫᓐᓇ ᑖᒃᑯᐊ 
ᐊᕕᑦᑐᖅᑕᐅᑎᓪᓗᒋᑦ ᐊᖅᑯᒻᒥᑦ ᑕᐅᓄᖓ ᐊᒻᒪᓗ 
ᐊᖏᔪᐊᓘᖕᒪᑕ ᑲᓇᑕᐅᑉ ᒐᕙᒪᒃᑯᖏᑦ 
ᑐᓂᓯᖃᑦᑕᖅᑐᑦ ᐃᑲᔪᖅᑑᑏᑦ ᓄᑖᓄᑦ ᐃᒡᓗᕐᔪᐊᓄᑦ 
ᑭᓯᐊᓂ ᑐᓐᖓᑎᒋᔪᓐᓇᓐᖏᑦᑕᕗᑦ ᑕᐃᒪᐃᑎᓪᓗᒍ. 
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑐᑭᓯᓇᖅᓱᑎᑦ 
ᒐᕙᒪᒃᑯᑦ ᐊᑐᕈᒪᒐᔭᕐᒪᖔᑕ 
ᐊᑦᑐᖅᓯᔾᔪᑕᐅᑦᑎᐊᕋᖅᑐᓂᑦ 
ᐃᒡᓗᖃᑦᑎᐊᓕᖅᑎᑦᑎᓂᕐᒧᑦ ᐊᑦᑕᓇᖅᑎᓪᓗᒋᑦ 
ᑕᒫᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᑐᖅᑐᐊᕐᓂᕐᒥᒃ ᑕᑯᓇᒃᑎᓪᓗᑕ  
ᐊᖏᔪᐊᓘᖕᒪᑕ ᐃᒡᓗᕐᔪᐊᑦ ᐊᑭᑐᔫᑎᓄᑦ ᒥᑦᑕᕐᕕᒃ 
ᓴᖅᑭᓚᐅᖅᑎᓪᓗᒍ ᐃᒡᓗᕐᔪᐊᖅ ᐊᒻᒪᓗ ᓴᓇᔭᐅᔪᑦ 
ᓇᓗᓇᐃᑦᑎᐊᖃᑦᑕᕈᒪᔪᒍᑦ ᐊᑐᐃᓐᓇᐅᔪᑦ 
ᑲᒪᔾᔪᑕᐅᓂᐊᖅᑎᓪᓗᒋᑦ. ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑐᒃᓯᕋᖅᓯᒪᔪᒍᑦ ᓇᓪᓕᐊ ᐊᖏᖅᑕᐅᒐᔭᕐᒪᖔᑦ 
ᖃᐅᔨᒪᓐᖏᑦᑐᒍᑦ.  
 
ᐊᖏᔪᐊᓗᐃᑦ ᐱᓕᕆᐊᓄᑦ ᒪᑭᒪᐅᑎᒃᓴᓄᑦ 
ᐊᑐᖅᑐᐊᕐᓂᖅ $650 ᒥᓕᐊᓂᒃ ᐊᑐᖅᑕᕗᑦ. $431 
ᒥᓕᐊᓐ ᐊᑐᖅᓯᒪᔭᕗᑦ. ᓇᓕᐊᓐᓂᒃ ᖃᓂᒋᔭᖓᓄᑦ 
ᓲᕐᓗᒃ ᐃᒻᒪᖄ ᖁᑉᐸᓪᓗᐊᖓᓂᒃ ᐃᓚᐅᕝᕕᒋᓯᒪᔭᕗᑦ 
ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᑎᒍᑦ.  

ᐃᒡᓗᓕᕆᓂᖅ ᐱᓪᓗᒍ ᐱᓕᕆᖃᑎᒋᔭᕗᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᔭᕗᑦ ᖃᓂᑦᑐᒥᒃ 
ᐊᒻᒪᓗ ᑐᐊᕕᐅᑎᒋᔭᕗᑦ ᑕᒪᓐᓇ ᐃᒡᓗᕐᔪᐊᖃᕐᓂᖅ 
ᑮᓇᐅᔭᕋᓂᒃ ᐅᖃᐅᓯᕆᓚᐅᖅᑕᒃᑲ 
ᐅᖃᐅᓯᕐᖓᐅᑎᒃᑲᓂᒃ ᑕᐃᒃᑯᐊ ᐃᓕᓯᒪᔭᕗᑦ 
ᑮᓇᐅᔭᓂᑦ ᑕᒪᑦᓱᒧᖓ. 
 
ᖃᐅᔨᔪᖃᖃᑦᑕᖅᑰᓐᖏᒻᒪᑦ ᑕᒪᓐᓇ $9 ᒥᓕᐊᓂᒃ 
ᐅᑭᐅᖅ, ᐅᖃᖅᑏ, ᐱᒻᒪᑕ ᓴᓇᐃᓐᓇᖅᑎᓪᓗᑕ 
ᐃᒡᓗᕐᔪᐊᒃᓴᓂᒃ ᐊᑕᔪᓂᒃ ᐊᒻᒪ 
ᑮᓇᐅᔭᖃᖃᑦᑕᓐᖏᓐᓇᑦᑕ ᐊᐅᓚᑦᑎᔾᔪᑎᒃᓴᓂᒃ 
ᐱᒪᑐᓐᓂᕐᒧᓪᓗ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓐᓂ 
ᑲᓇᑕᒥ ᐊᑭᑐᔪᓪᓗ ᑕᒪᒃᑯᐊ. ᐊᒃᓱᐊᓗᒃ 
ᐊᔭᐅᖅᑕᐅᖃᑦᑕᕋᑦᑕ ᐊᒃᖢᕈᖅᓱᑕᔭ 
 
ᑕᒪᓐᓇ ᐱᓪᓗᒍ ᐃᒡᓗᓕᕐᔪᐊᕐᓗ ᐱᔭᕆᐊᖃᖅᑕᕗᑦ 
ᓄᓇᕗᒥ. ᑭᖑᓪᓕᖅᐹᒥ ᖃᐅᔨᓴᓚᐅᖅᑕᕗᑦ 17 ᐳᓴᓐ 
ᐃᒡᓗᕐᔪᐊᖅ ᐃᒡᓗᓕᕆᔨᒃᑯᓐᓂᑦ ᐊᓯᐊᓂ ᑲᓇᑕᒥ 
ᑕᐃᒪᐃᑦᑐᖃᓐᖏᒻᒪ ᑕᐃᒪᓐᓇᐃᑐᓄᑦ  
ᓈᓴᐅᑎᓄᑦ ᑎᑭᑎᓯᒪᔪᖃᓐᖏᒻᒪᑕ ᐃᒡᓗᓕᕆᓂᖅ 
ᐅᑉᐱᕆᔭᖅ. ᐱᓇᓱᑦᑕᑦᑎᒍᑦ ᐱᓇᓱᑦᑐᒍᑦ.  
 
ᐃᒡᓗᕐᔪᐊᑭᑦᓴᖅᑐᑦ ᐊᒥᓱᐊᓗᓐᓄᑦ ᐅᑭᐅᓄᑦ 
ᑕᐃᒪᐃᓕᖅᑐᖅ ᐋᖅᑭᑦᑕᐅᔮᖏᑦᑐᖅ ᐅᓐᓄᐃᓐᓇᖅ. 
ᐸᕐᓇᒋᐊᖃᖅᑐᒍᑦ ᐅᖓᓯᑦᑐᒧᑦ ᑕᑯᓇᒡᓗᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 
 
ᐊᐱᖅᑯᑦ 321 - 5(2): ᐱᖅᑯᓯᓕᕆᓂᕐᒥᒃ 

ᐃᓕᓐᓂᐊᖅᑎᑦᑎᓂᖅ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ 
ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. ᒥᓂᔅᑕ  

ᐊᐅᓚᑦᓯᔨᒃᑯᓐᓄᑦ ᐊᒻᒪ ᒐᕙᒪᓕᕆᔨᒃᑯᓐᓄ.  
 
(ᑐᓴᔩᑎᒍᑦ) ᐅᖃᖅᑏ, ᑖᓐᓇ ᓯᕗᓕᖅᑎ 
ᐅᖃᓚᐅᕐᒪᑦ ᑕᕝᕙᓂ, ᑕᒪᓐᓇ ᐅᖃᕐᖢᓂ 
ᓇᓗᓇᐃᖅᖢᓂᐅᒃ ᓯᕗᓪᓕᕐᒥ ᒥᓂᔅᑕᑦ 
ᑲᑎᒪᓚᐅᕐᒪᑕ ᒪᓐᑐᕆᐊᓪᒥ. ᐅᖃᐅᑎᓂᕋᓚᐅᕐᒪᒋᑦ 
ᑲᑎᒪᖃᑎᒋᔭᓂ ᐊᒃᓱᕈᕐᓇᖅᑐᖃᖅᑎᒡᓗᒍ ᖃᓪᓗᓈᑦ 
ᓄᓇᖓᓂ ᐅᑭᐅᖅᑕᖅᑐᒥᐅᓪᓗ ᐊᔾᔨᒌᓐᖏᓐᓂᖏᑦ 
ᐊᒻᒪᓗ ᑕᒪᓐᓇ ᐋᖅᑭᖃᑎᒌᒋᐊᖃᕐᓂᖅ 
ᐱᒻᒪᕆᐅᓂᖓᓂ. ᑐᓂᓯᒪᒻᒪᕆᓪᓗᑎᒃ ᓄᓇᕗᒥ 
ᐱᔪᒪᔪᑦ. 
 
ᐃᓕᑕᕆᓗᒋᑦ ᐱᒻᒪᕆᐅᔪᑦ ᐅᓂᒃᑲᐅᑕᐅᑎᒡᓗᒋᑦ. 
ᓄᓇᕗᑦ ᐊᔾᔨᐅᖏᑦᑑᒻᒪᑦ ᐱᔭᕆᐊᖃᖅᑕᖏᑦ. ᐊᒻᒪᓗ 
ᑕᐃᒪᐃᓐᓂᕆᔭᖏᑦ ᐊᓯᖏᑦᑕ ᑲᓇᑕᒥ ᖃᓪᓗᓈᑦ 
ᓄᓇᖏᓐᓂ ᑭᒡᒐᖅᑐᖅᑕᕗᑦ, ᑖᒃᑯᐊ ᓄᓇᖁᑎᖏᑦ 
ᐱᒻᒪᕆᐅᔪᖅ ᐃᒪᓐᓇ ᖃᓪᓗᓈᒥᐅᑦ 
ᐊᐅᓪᓗᔾᔨᑦᑎᐊᕐᓗᑎᒃ ᓄᓇᕗᑦ ᐃᓕᓴᐃᔾᔪᑎᖏᓐᓂᑦ 
ᐊᒻᒪᓗ ᓄᓇᕗᑦ ᐊᔾᔨᐅᖏᑦᑑᓂᖓᓂᒃ 
ᐱᖅᑯᓯᖏᑦᑎᒍᑦ ᑕᐃᔅᓱᒪᓂᓂᑕᐃᓪᓗ 
ᐱᖃᑦᑕᖅᑎᓪᓗᒋᑦ.  
 
ᐅᖃᖅᑏ, ᑖᓐᓇ ᓴᖅᑭᑎᑕᐅᓚᐅᕐᒪᑦ ᐅᕙᓐᓄᑦ 
ᐱᖅᑯᓯᓕᕆᓂᕐᒧᑦ ᓈᒻᒪᑦᑎᐊᖃᑦᑕᑯᓪᓗᒋᑦ 
ᐃᓕᓐᓂᐊᕈᑕᐃᑦ ᐊᑐᐃᓐᓇᕈᖅᑕᐅᓲᑦ ᐅᑯᓄᖓ 
ᓯᕗᓕᖅᑎᒃᑯᓐᓂ ᐊᒻᒪᓗ ᒐᕙᒪᒃᑯᓐᓂ 
ᐊᖏᔪᖅᑲᐅᑎᓂ. ᑖᒃᑯᐊ ᓄᑖᑦ  
ᐃᖅᑲᓇᐃᔭᖅᑏᑦ ᓄᓇᕘᒨᖅᑐᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᖃᓪᓗᓈᓄᑦ. ᒥᓂᔅᑕ 
ᐅᓂᒃᑳᕈᓐᓇᖅᐸ ᑖᒃᑯᐊ ᐱᖅᑯᓯᓖᓪᓗ 
ᐊᔪᓐᖏᑦᑎᐊᓂᕐᒧᑦ ᐱᔪᓐᓇᖅᐹᑦ 
ᐃᓕᓐᓂᐊᖅᑎᑕᐅᓗᑎᒃ ᓄᓇᕗᒻᒥᐅᓄᑦ? 
 
ᐅᖃᖅᑎ: ᖁᔭᓐᓇᒦᒃ. ᐊᐅᓚᑦᑎᔨᒃᑯᓐᓄᑦ ᐊᒻᒪᓗ 
ᒐᕙᒪᓕᕆᔨᒃᑯᓐᓄᑦ, ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᑖᒃᑯᐊ 
ᒥᓂᔅᑕᒃᑯᑦ ᓯᕗᓪᓕᖏᑦ ᑲᑎᒪᑎᓪᓗᒋᑦ ᑲᓇᑕᒥ, 
ᑲᓇᑕᒥᓗ ᓂᒋᐊᑕ ᐊᕕᑦᑐᖅᓯᒪᔪᖏᑦ ᐊᒻᒪᓗ 
ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᖏᑦ ᒥᓂᔅᑕᐅᔪᑦ 
ᑲᑎᒪᓚᐅᖅᑐᑦ ᐱᓕᕆᐊᕋ, ᓄᓇᕗᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕈᑎᒋᑐᐃᓐᓇᓱᐊᕐᓗᒍ ᓲᕐᓗᒃ 
ᑕᑯᒃᓴᐅᑎᑦᑎᓪᓗᖓ ᐊᔾᔨᐅᖏᑑᓂᑦᑎᓐᓂᑦ ᐱᓪᓗᒍ.  
ᑭᖑᕙᖅᓯᒪᔪᓪᓚᕆᐊᓘᒐᑦᑕ ᓱᓇᑐᐃᓐᓇᑦ 
ᐱᒋᐊᕐᓂᖓᓃᖏᑦᑐᒍᓪᓘᓐᓃᑦ ᐊᔾᔨᐅᖏᑦᑑᓂᕐᒧᑦ. 
ᑖᓐᓇ ᓄᓇ ᐅᑭᐅᖅᑕᖅᑐᒥ ᑲᓇᑕᐅᓪᓗ 
ᐊᕕᒃᓯᒪᔪᖏᓐᓂ ᓴᖅᑭᑎᑦᑏᓐᓇᓲᖑᒻᒪᑕ, ᐅᖃᖅᖢᑕ 
ᐃᒪᓐᓇᐃᓕᐅᕆᐊᖅᑐᑦ ᑲᓇᑕᒥ ᓴᓇᒋᐊᖃᕐᓂᕐᒥᒃ 
ᐱᒋᐊᕐᓗᑎᒃ ᑕᕝᕙᓐᖓᑦ.  
 
ᐊᐱᖅᑯᑎᖃᖅᑐᖃᓚᐅᕐᒪᑦ ᐅᖃᕈᓐᓇᓐᖏᑦᑐᖓ ᓲᖅ 
ᐃᓕᓴᐃᖃᑦᑕᕐᒪᖔᑦ ᐃᓄᐃᑦ ᐱᖅᑯᓯᖏᓐᓂᑦ ᑕᒫᓂ. 
ᐃᓱᒪᓇᖅᑐᖅ ᖃᐅᔨᒪᑦᑎᐊᖅᑐᖅ ᑐᑭᓯᐊᑦᑎᐊᖅᑐᖅ 
ᐃᓕᓴᐃᓗᓂ ᐱᔭᕆᐊᖃᖅᑐᖅ ᐊᔪᓐᖏᑦᑎᐊᖅᑐᒥᑦ.  
ᐃᓅᓗᓂᓗ ᖃᐅᔨᒪᑦᑎᐊᕐᓗᓂ ᐅᖃᐅᓯᕐᒥᓂᑦ 
ᐊᒻᒪᓗ ᐱᖅᑯᓯᑦᑎᓐᓂᒃ ᐃᓕᖅᑯᓯᑦᑎᓐᓂᒃ. ᑖᓐᓇ 
ᐱᓯᒪᓐᖏᓇᒃᑯ ᑭᓇ ᐃᓕᓴᐃᓲᖑᒻᒪᖔᖅ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥᒃ ᐃᓚᒋᐊᕈᑦ, ᒥᔅ  
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᖁᕕᐊᓱᑦᑐᖓ ᐅᖃᖅᑏ ᑖᓐᓇ ᓄᓇᖃᖅᑳᖅᓯᒪᔪᖅ 
ᐊᑐᖃᑦᑕᖅᓯᒪᔭᖏᑦ ᑲᓇᑕᒥ ᐱᓗᐊᖅᒥ ᑕᒪᒃᑯᐊ 
ᐃᓕᓐᓂᐊᕆᐊᖅᐸᓚᐅᖅᑐᑦ ᐊᒥᖅᑳᕈᑎᖃᖃᑦᑕᕐᒪᑕ 
ᐊᔾᔨᒌᓐᓂᕐᒥᒃ ᐊᒻᒪᓗ ᖁᕕᐊᒋᔭᒃᑲ 
ᐱᓕᕆᐊᕆᔭᐅᓯᒪᔪᑦ ᑖᒃᑯᓄᖓ ᓱᓕᔪᓂᒃ ᐊᒻᒪᓗ 
ᐋᖅᑭᖃᑎᒌᖕᓂᕐᒧᑦ ᑭᒡᓕᓯᓂᐊᖅᑏᑦ ᑖᒃᑯᐊ 
ᐅᖃᓚᐅᕐᒪᑕ ᐊᐅᓚᔾᔭᐃᒋᐊᓐᓂᕐᒧᑦ 
ᐋᖅᑭᖃᑎᒌᑦᑎᐊᕐᓂᕐᒧᑦ. ᑭᓯᐊᓂ ᐱᒻᒪᕆᐅᔪᖅ 
ᑕᐃᓐᓇ ᐃᓕᓐᓂᐊᕈᒪᔪᐃᑦ ᐱᖅᑯᓯᑦᑎᓐᓂᑦ 
ᐊᔪᓐᖏᑦᑎᐊᓂᕐᒥᑦ ᐃᒪᓐᓇ ᓴᖅᑭᑎᑦᑎᓂᐊᖅᐸᑕ 
ᐱᓕᕆᖃᑎᒌᑦᑎᐊᓂᕐᒥᑦ ᐃᓅᓂᕐᒥᓪᓗ ᑕᒪᓐᓇ 
ᐊᑦᑐᐊᖃᑎᖃᕐᓗᓂ ᓄᓇᕗᒥᐅᓂᑦ ᐊᒻᒪᓗ 
ᒪᓕᑦᑎᖃᑦᑎᐊᕐᓗᑎᒃ.  
 
ᒥᓂᔅᑕ ᑐᑭᓯᓇᖅᑎᑦᑎᔪᓐᓇᖅᐹ ᓄᓇᕗᒥᐅᑦ 
ᐊᔪᓐᖏᑦᑎᐊᖅᑐᑦ ᓄᓇᖃᖅᑳᖅᓯᒪᔪᑦ ᐊᔪᓐᖏᑦᑐᑦ 
ᐃᓕᓐᓂᐊᖅᑎᑦᑎᕕᖃᕐᒪᖔᑕ ᓇᓂ ᐊᒻᒪ 
ᖃᑦᓯᐅᒪᖔᑕ ᐊᐅᓚᑕᐅᔪᑦ ᐃᓕᓐᓂᐊᕈᑎᑦ  

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖃᑎᒋᔭᒋᑦ ᑖᒃᑯᐊ ᐱᖅᑯᓯᒃᑯᑦ 
ᐊᔪᓐᖏᑦᑎᐊᕐᓂᖅ ᐱᐅᔪᖅ. ᐱᔾᔪᑎᒋᓪᓗᒋᑦ ᐊᒥᓱᐃᑦ 
ᐊᒻᒪ ᐃᖅᑲᓇᐃᔭᑎᑖᕈᑎ ᓄᓈᒥ ᖃᐅᔨᒪᖁᒐᑦᑎᒍ 
ᐱᖅᑯᓯᓂᒃ ᐃᓕᖅᑯᓯᖏᓐᓂᓪᓕ ᐱᖅᑯᓯᖏᓐᓂ 
ᐃᓄᐃᑦ, ᐊᒃᑯᐊᔪᑦ ᑖᒃᑯᐊ ᓄᓇᕗᒻᒥᐅᑦ 
ᐊᑐᖃᑦᑕᖅᑕᖏᑦ ᖃᐅᑕᒫᑦ.  
 
ᐱᓪᓗᒋᓪᓕ ᖃᓄᖅ ᓇᓗᓇᐃᒃᑯᑕᖅᑖᖃᑦᑕᕐᒪᖔᑕ 
ᐊᔪᓐᖏᔾᔪᑎᖏᓐᓂᑦ ᐃᓕᓴᐃᔪᓐᓇᕐᒥᒃ ᐱᔪᓐᓇᖏ 
ᖃᐅᔨᒪᓐᖏᑕᒃᑯᑦ ᑭᓇᒃᑰᒻᒪᖔᑕ ᑭᓯᐊᓂ ᑕᐃᒃᑯᐊ 
ᒐᕙᒪᓕᕆᔨᒃᑯᑦ ᑕᐃᒪᐃᓕᐅᓲᖕᒪᑕ. ᐱᓕᕆᐊᕗᓪᓕ  
ᒥᓂᔅᑕᐅᓪᓗᑕ ᓯᕗᓕᖅᑎᐅᓪᓗᖓ ᑎᓕᓯᓲᖑᒐᑦᑕ 
ᐃᒪᓐᓇᐃᓕᐅᕐᓂᐊᖅᐳᑎᑦ ᑎᓕᔾᔪᑎᒋᓪᓗᒍ ᑕᐃᓐᓇ 
ᐃᓕᓴᐃᓂᐊᖅᐸᑦ ᑕᐃᒃᑯᓂᖓ ᖃᑦᓯᐅᕙ? 
ᐃᓕᓴᐃᔨᐅᔪᑦ ᓇᓗᓇᐃᒃᑯᑕᓕᒃ ᐊᔪᓐᖏᔾᔪᑎᓖᑦ 
ᐃᓕᑕᕆᔭᐅᔾᔪᑎᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᐃᒫᒃ 
ᓇᓗᓇᐃᕐᖓᑦ ᓇᓗᓇᐃᒃᑲᓐᓂᖅᑑᔮᕆᕗᑦ 
ᓂᕈᐊᖅᑕᐅᓯᒪᓪᓗᑕ ᐅᖃᖃᑦᑕᕋᑦᑕ ᐃᓄᐃᑦ 
ᐊᑐᖅᑕᐅᖃᑦᑕᓚᐅᕐᓕᑦ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᓂᕈᐊᖅᑕᐅᓯᒪᒐᑦᑕ 
ᒐᕙᒪᓕᕆᔨᒃᑯᓐᓅᖏᑦᑕᖅ ᐅᕙᓃᒃᑲᑦᑕ ᐱᔾᔪᑎᒋᓪᓗ  

ᐅᑕᖅᑭᑐᐃᓐᓇᕋᑦᑎᒍ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᖏᖃᑎᒋᔭᕋ ᑖᓐᓇ ᐱᒻᒪᕆᐅᖕᒪᑦ 
ᑐᑭᓯᐊᑦᑎᐊᕐᓗᒋᑦ ᓴᖅᑭᑎᑦᑎᓂᕐᒥ ᑖᒃᑯᐊ 
ᓄᓇᖃᖅᑳᖅᓯᒪᔪᑦ ᐱᖅᑯᓯᑐᖃᕕᓂᖏᑦ ᐊᒻᒪᓗ 
ᐃᖅᑲᐅᒪᔾᔪᑕᐅᔪᑦ ᑕᒪᓐᓇ ᐊᑭᕋᖅᑐᖃᓐᓂ 
ᐅᕕᓂᖃᑎᒌᓐᖏᓐᓂᕐᒥᒃ ᐃᓕᑦᑎᓗᑎ 
ᐊᔪᓐᖏᑦᑎᐊᕐᓗᑎᒃ ᐊᒃᑐᐊᔪᓂᑦ ᐱᖅᑯᓯᓂᒃ 
ᐱᓕᕆᓂᕐᒥᒃ ᐊᒻᒪ ᐃᓅᖃᑎᒋᓪᓗᓂ. 
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᓄᓇᕗᒻᒥᐅᑉ ᐃᓕᓐᓂᐊᖅᑎᑕᐅᑦᑎᐊᕐᓗᑎᒃ 
ᐱᔪᓐᓇᖅᓯᑎᑕᐅᑦᑎᐊᕐᓗᑎᒃ ᐃᓕᖅᑯᓯᑦᑎᒍᑦ 
ᐅᖃᐅᓯᑦᑎᒍᑦ ᐃᓕᓴᐃᔪᓐᓇᖅᓯᑦᑎᐊᕈᓐᓇᖁᓪᓗᒋᑦ 
ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐃᓕᑕᖃᓐᖏᒻᒪ ᑕᒪᓐᓇ 
ᐅᕕᓂᖃᑎᒌᓐᓂᖅ ᓇᕐᕈᓂ ᐃᓂᖃᓐᖏᒻᒪᑦ ᑕᒫᓂ 
ᑭᓯᐊᓂ ᑐᓐᖓᓱᑦᑎᑦᑎᓪᓚᕆᒋᐊᖃᖅᑐᒍᑦ ᑕᒫᓂ. 
ᐃᓂᖃᕆᐊᖃᖏᒻᒪᕆᒃᑐᖅ ᐅᕕᓂᖃᑎᒋᓐᖏᑕᒥᓂᒃ 
ᓇᕐᕈᓂᖅ. 
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᑖᒃᑯᐊ ᐅᖃᐅᓯᕆᔭᑎᑦ 
ᑖᒃᑯᐊ ᐃᓄᒃ ᐃᓕᓐᓂᐊᑎᑦᓯᑕᕐᓗᑎᒃ ᐊᒻᒪ 
ᐃᓕᑕᕆᔭᐅᓗᑎᒃ, ᐄ ᑖᓐᓇ ᐊᖏᖃᑎᒋᕙᒋᑦ ᑖᒃᑯᐊ 
ᐃᓄᐃᑦ ᐊᔪᓐᖏᒋᐊᖃᖅᑐᑦ, ᑖᒃᑯᐊ ᐊᔪᓐᖏᓐᓂᖏᑦ 
ᐊᑐᕐᓗᒋᑦ ᐃᓕᓐᓂᐊᑎᑦᓯᔫᓪᓗᐊᑦ ᑖᒃᑯᐊ 
ᐱᖅᑯᓯᓕᕆᓂᕐᒥᑦ ᐃᓅᓯᓕᕆᓂᕐᒥᑦ ᐊᒻᒪ 
ᐅᖃᐅᓯᓕᕆᓂᕐᒥᒃ. ᑖᒃᑯᐊ ᐊᔪᓐᖏᑦᓯᐊᖅᐸᑕ ᐄ, 
ᑖᒃᑯᐊ ᐃᓄᐃᑦ ᐃᓕᓐᓂᐊᑎᑦᓯᔫᓗᐊᖅᑐᑦ ᐅᕝᕙᓘᕙ 
ᑖᓐᓇ ᐃᓕᖅᑯᕼᐃᓕᕆᓂᕐᒥᑦ ᐊᒻᒪ 
ᐃᓅᕼᐃᓕᕆᓂᕐᒥᒃ, ᐃᓛᒃ 
ᐃᓅᕼᐃᓕᕆᓂᐅᓐᖏᑦᑐᖅ ᐃᓕᖅᑯᕼᐃᓕᕆᓂᕐᒥᑦ 
ᐅᖃᐅᕼᐃᓕᕆᓂᕐᒥᑦ ᑖᒃᑯᐊ ᐱᓕᕆᔨᑖᕼᐋᓄᑦ 
ᐃᓕᓐᓂᐊᑎᑦᓯᔫᓗᐃᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ,  

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 
ᐊᐱᖅᑯᑦ 322 - 5(2): ᐃᓱᒪᓕᕆᓂᕐᒧᑦ 

ᐊᑐᐊᒐᐃᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 
ᓄᓇᖅᑲᑎᒃᑲ ᐊᒥᑦᑐᕐᒥᐅᑕᐅᖃᑎᒃᑲᓗ.  
 
ᐅᖃᖅᑏ, ᐅᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 
ᐋᓐᓂᐊᖃᖅᑕᐃᓕᒪᓂᕐᒧᑦ ᒥᓂᔅᑕᖓᓐᓄᑦ ᐆᒥᖓ 
ᐱᔾᔪᑎᖃᖅᐳᖓ ᐊᐱᕆᔪᒪᓪᓗᒍ ᒪᓐᓇ 
ᐃᓱᒪᓕᕆᓂᖅ, ᐃᓱᒪᓕᕆᓂᖅ.  
 
ᓯᕗᓪᓕᖅᐹᒥᒃ ᐊᐱᕆᔪᒪᓪᓗᒍ ᑕᒪᓐᓇ 
ᕿᒥᕐᕈᔭᐅᓯᒪᓕᖅᐳᖃᐃ ᐊᑐᐊᒐᓕᕆᓂᖅ 
ᐋᖅᑭᒋᐊᖅᑕᐅᖁᓪᓗᒍ  
ᑕᒪᓐᓇ.ᐱᔮᕆᖃᑦᑕᓐᖏᒃᑲᓗᐊᕐᒪᑕ ᑕᐃᒪ 
ᐃᓱᒪᖏᑦᑎᒍᑦ ᓈᒻᒪᓐᖏᓕᕌᖓᑕ. 
 
ᖃᖓ ᐊᐱᕆᖅᑳᕐᓗᒍ, ᖃᖓ 
ᕿᒥᕐᕈᓂᖃᓚᐅᖅᓯᒪᕙᑦ ᑕᒪᓐᓇ ᐊᑐᐊᒐᖓ 
ᒪᓕᒐᖓ ᐋᖅᑭᒋᐊᖅᑕᐅᓇᓱᒃᑎᓪᓗᒍ ᓄᓇᕘᒧᑦ 
ᐃᓄᖕᓄᑦ ᑐᕌᖓᓗᓂ, ᓄᓇᕗᒻᒥᐅᑕᓕᒫᓄᑦ? ᖃᖓ 
ᕿᒥᕐᕈᓂᖃᓚᐅᖅᓯᒪᕙ ᐋᓐᓂᐊᖃᖅᑕᐃᓕᑎᑦᑎᒃᑯᑦ 
ᑖᔅᓱᒥᖓ ᐱᖁᔭᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐊᑐᐊᒐᐃᑦ ᐊᒥᓱᐊᓘᒻᒪᑕ ᓄᓇᕘᑦ 
ᒐᕙᒪᒃᑯᖏᑕ ᐊᑐᐊᒐᖁᖏᑦ 
ᖃᐅᔨᒪᒐᓛᑐᐃᓐᓇᕋᒃᑭᑦ ᑖᒃᑯᐊ ᒫᓐᓇ ᐅᕙᖓ 
ᓵᖓᓃᖏᒻᒪᑕ ᐊᑕᖏᖅᑖᓗᒋᓗᒋᑦ ᐊᑐᐊᒐᖏ 
ᐅᓂᒃᑳᕆᒍᓐᓇᖏᓐᓇᒃᑭᑦ ᖃᓕᕇᕌᓘᒻᒪᑕ 
ᐊᒥᓲᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᒪᓐᓇ 
ᐃᒻᒥᓂᒃ ᐊᑦᑕᕐᓇᖅᑐᒧᐊᖃᑦᑕᕐᒥᖕᒪᑕ ᐊᒻᒪ 
ᐊᑦᑕᕐᓇᖅᑐᒦᑎᑦᑎᓕᖃᑦᑕᕐᒥᖕᒪᑕ ᑕᐃᒪᓐᓇᐃᓕᐅ 
ᐱᔮᕆᓐᖏᑦᑎᐊᑎᓪᓗᒋᑦ ᑕᐃᒪᓐᓇᐃᓕᐅᖃᑦᑕᕐᒪᑕ. 
ᑕᐃᒪ ᑕᒪᓐᓇ ᕿᒥᕐᕈᔭᐅᔭᕆᐊᖃᓪᓚᒃᑖᖅᑑᒐᓗᐊᖅ 
ᐱᓪᓚᒃᑖᖑᖕᒪᑕ, ᐊᑐᕐᒪᑦ.  
 
ᑕᐃᒪ ᒥᓂᔅᑕᐅᑎᓪᓗᑎᒃ ᑖᔅᓱᒥᒃ 
ᑲᒪᒋᔭᖃᕐᓂᐊᖅᑎᓪᓗᑎᑦ ᒪᑯᐊ ᐃᓱᒪᖏᑎᒍ 
ᐊᑲᐅᔪᓐᓃᕌᖓᑕ, ᑖᓐᓇ ᐱᖁᔭᖅ ᐊᑐᖅᑕᐅᓪᓗᓂ 
ᒪᒃᑯᒃᓯᒍᓂ 18 ᐊᕐᕌᒍᖓ ᐅᖓᑖᓂ ᐅᑭᐅᖃᓕᖅᐸᑦ, 
ᓱᒪᖓ ᓈᒻᒪᖏᑦᑎᓪᓗᓂ ᖃᐅᔨᒪᔭᐅᓕᕋᐊᖅᑎᓪᓗᓂ 
ᐊᖓᔪᖅᑳᖏᑦ ᓇᐅᒃ ᐱᕝᕕᖃᕈᓐᓇᖏᒻᒪᑕ.  
ᑲᑉᐱᐊᓇᖅᑐᖅᓯᐅᖃᑦᑕᕆᓪᓗᑎᒃ ᐊᕐᕋᖓᓂᒃ 
ᐊᑦᑕᕐᓇᖅᑐᒃᓴᐅᖃᑦᑕᕆᓪᓗᑎ.  
 
ᒥᓂᔅᑕᐅᓗᑎᖅᑲᐃ ᑖᓐᓇ ᑖᔅᓱᒥᖓ 
ᕿᒥᕐᕈᓂᖃᕈᓐᓇᕐᓂᐊᖅᐱᑦ ᐱᖁᔭᖅ ᑖᓐᓇ 
ᐊᓯᔾᔨᖅᑕᐅᖁᓪᓗᒍ ᑖᒃᑯᐊ ᓄᓇᕘᒥᐅᑦ 
ᐃᓱᒪᒋᓗᒋᑦ? ᖃᖓᒃᑯᑦ ᑕᐃᒪ ᖃᓂᓛᒃᑯᑦ 
ᕿᒥᕐᕈᓂᖃᕈᓐᓇᖅᐸᑦ ᑖᔅᓱᒥᖓ? 
ᐅᖃᓵᖅᑐᑎᐅᒐᓗᐊᖅ ᐊᒥᓲᒻᒪᑕᒎᑦ, ᐅᓐᓃᑦ 
ᑖᔅᓱᒥᖓᑐᐊᑯᓗᒃ ᐱᖁᔭᒥᒃ ᐊᓯᔾᔩᓇᓱᓪᓗᑎᒃ 
ᐃᑲᔪᕈᓐᓇᖁᓪᓗᒋᑦ ᓄᓇᕘᒥᐅᑦ. ᓈᒻᒪᖏᑦᑐᒥᒃ 
ᐊᑐᓚᐅᕋᒪ ᑕᒫᓃᑎᓪᓗᖓ ᑕᐃᒪ ᑕᐃᒪᓐᓇ 
ᑕᑯᔪᒪᓐᖏᒃᑲᓗᐊᕆᓪᓗᖓ. ᐊᒡᓛᓪᓘᓐᓃᑦ 
ᐃᓅᔪᓐᓃᓂᕐᒧ ᑎᑭᑦᑐᓐᓇᕐᒪᑦ.  
 
ᒥᓂᔅᑕᐅᓗᑎᑦ ᑖᔅᓱᒥᖓᖃᐃ, ᐊᖏᕐᓗᖓᓘᓐᓃᑦ 
ᐋᒃᑳᕐᓗᖓᓘᓐᓃᑦ. ᓯᕗᓪᓕᖅᐸᐅᑎᒋᐊᕐᓂᐊᖅᐱᐅᒃ 
ᑖᔅᓱᒥᖓ ᐱᖁᔭᖓ ᕿᒥᕐᕈᐊᕈᓐᓇᖁᓪᓗᑎ 
ᐃᓱᒪᓕᕆᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐊᑕᐅᓯᐅᖏᑦᑐᓂᒃ 
ᐱᔨᑦᑎᕋᐅᑎᖃᕐᖓᑕ ᐃᓱᒪᓕᕆᔨᒃᑯᑦ ᓄᓇᓕᓐᓂ 
ᖃᐅᔨᓴᖃᑦᑕᖅᑐᑎᒃ ᐊᒻᒪ ᖃᐅᔨᒪᒐᓱᖃᑦᑕᖅᑐᑎᒃ 
ᖃᓄᖅ ᑲᒪᒋᔭᐅᒻᒪᖔᑕ ᐊᒻᒪ  

ᑐᐊᕕᕐᓇᖅᑐᖃᓕᕋᐃᒻᒪᑦ ᐃᑲᔪᕆᐊᖅᑐᖃᓲᖑᓪᓗᑎᒃ 
ᐃᒻᒥᓃᕐᓂᐅᓴᔪᖃᓐᖏᒃᑲᓗᐊᕐᒪᖔᓗ 
ᐃᑲᔪᓲᖑᓪᓗᑎᒃ. ᐊᒻᒪᓗ ᓄᓇᕘᑦ ᐃᓗᐊᓂ ᓄᓇᕘᑦ 
ᓯᓚᑖᓄᓪᓘᓐᓃᑦ 
ᐃᑲᔪᕆᐊᖅᑕᐅᒍᓐᓇᖅᑎᑕᐅᓲᖑᓪᓗᑎᒃ 
ᐊᐅᓪᓚᖃᑦᑕᓂᒃᑯᑦ. ᐊᒻᒪᓗ 
ᐅᖄᓚᕕᒃᓴᖅᑕᖃᕆᓪᓗᓂ ᐃᓐᓇᑐᖃᐃᓪᓗ 
ᐊᑐᐃᓐᓇᐅᓲᖑᒻᒥᔪᑦ ᐃᑲᔪᖅᑏᑦ. 
 
ᑖᓐᓇ ᐊᑐᐊᒐᖅ ᐅᖃᐅᓯᕆᔭᐃᑦ ᐱᓪᓗᒍ ᑐᑭᓯᔭᕋ, 
ᒪᒃᑯᒃᑐᐃᑦ ᐃᓐᓇᕈᑖᒦᓃᑦ ᐃᓱᒪᒃᑯᑦ ᐊᔅᓱᕈᕈᑎᓖᒃ 
ᑐᐊᕕᕐᓇᑐᖅᓯᐅᖅᑑᓪᓘᓐᓃᑦ ᑕᕝᕘᓇ ᑕᕝᕙ, 
ᑕᐃᒃᑭᐊ ᐃᓱᒪᓕᕆᔩᑦ ᐅᖃᖃᑎᒌᑦᑎᐊᖃᑦᑕᖅᖃᑕ 
ᑐᓴᐅᒪᖃᑎᒌᑦᑎᐊᖃᑦᑕᖅᐸᑕ ᐃᓛᒃ, ᖃᓄᑐᐃᓐᓇ  
ᐊᕐᕌᒍᖃᕋᓗᐊᖅᑲᑦ ᐃᓱᒫᓗᒋᔭᐅᓕᖅᑳᑦ, 
ᐅᖃᐅᓯᐅᓐᓇᕐᖓ.ᑕᐃᒪ 
ᑲᑉᐱᐊᓇᖅᑐᒦᑦᑐᖃᖅᑐᒋᔭᐅᑉᐸᓘᓐᓃᑦ 
ᓱᒋᐊᕈᑎᔅᓴᖃᕐᖓᑕ, ᑕᐃᓐᓇᓗ 
ᕿᒪᕉᑎᑎᑕᐅᑲᓐᓇᕈᓐᓇᕋᔭᖅᑐᓂ ᐊᑦᑕᓇᖏᑦᑐᒧᑦ.  
 
ᑕᒪᒃᑯᐊ ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐃᓪᓗ 
ᐱᖃᑕᐅᑎᑕᐅᒍᓐᓇᐸᑦᑐᒃ ᖃᓄᖅ 
ᑲᒪᒋᔭᐅᓂᐊᕐᒪᖔᑕ ᐃᓐᓇᕈᖅᓯᒪᔫᒐᓗᐊᑦ 
ᐃᓱᒪᑭᒃᑐᐃᑦ. ᑭᓯᐊᓂ 
ᓱᖁᔨᓗᐊᖅᑐᐊᓘᖁᔨᒍᓐᓇᖏᑉᐸᑕ 
ᐱᔪᓐᓇᐅᑎᓕᒡᒍᑕᐅᒻᒥᒻᒪᑕᑦᑕᐅᖅ, 
ᐅᖃᖃᑎᒋᔭᐅᕙᑦᑐᐃᑦ ᐃᓚᒌᑦ 
ᐃᑲᔪᖅᑕᐅᔭᕆᐊᓖᓪᓗ. ᐅᖃᐅᔾᔭᐅᖃᑦᑕᖅᑐᐃᑦ 
ᐱᒻᒪᕇᐊᓘᒻᒪᑦ ᐃᓚᒌᑦ ᐃᑲᔪᖅᓰᑦᑎᐊᖃᑦᑕᖅᑲᑕ. 
ᐃᓛᓐᓂᒃᑯᑦ ᑭᓯᐊᓂ ᐃᓚᖏᑦᑕᐅ 
ᐊᑲᐅᓐᖏᓕᐅᕈᑎᖃᓲᖑᒻᒪ ᐃᒻᒥᑯᑦ, 
ᖃᐅᔨᒪᑦᑎᐊᕋᓱᑦᑎᐊᕆᐊᖃᓲᖑᔪᒍᑦ ᖃᓄᖅ 
ᓲᖑᓗᐊᕋᓱᓐᓂᐊᖏᒃᑲᓗᐊᕐᒪᖔᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑰᓚᑕ.  
 
ᑖᓐᓇ ᑭᐅᒐᓱᓪᓗᒍ ᕿᒥᕐᕈᖁᔨᓂᖓ ᐊᑐᐊᒐᕐᒥᒃ 
ᐃᓱᒪᓕᕆᓂᕐᒧᑦ ᐊᑐᐊᒐᕐᒥᒃ ᕿᒥᕐᕈᒍᓐᓇᑕᒃᑲ 
ᒪᓕᒐᖅᑎᒍ ᖃᓄᖅ ᐱᔭᕆᐊᖃᓂᕐᒪᖔᑕ. ᑕᕝᕗᖓ  

ᑭᓯᐊᓂ ᐃᓱᖃᖅᑎᑲᐃᓐᓇᕐᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 
ᓇᓗᓇᐃᔭᕋᕕᐅᒃ ᐊᒥᓲᒐᓗᐊᕐᓂᕐᒪᑕ ᓱᓕ ᑕᒪᔾᔭ 
ᐊᖅᑭᒋᐊᕆᐊᖃᖅᐳᐃᑦ ᐅᒃᐱᕆᐊᕆᐊᖃᖅᐳᐃᑦ 
ᐊᒥᓲᔪᐃᑦ. ᑕᐃᒪᖃᐃ ᒥᓂᔅᑕ 
ᓇᓗᓇᐃᖅᔭᖅᔪᓐᓇᖅᐳᑦ ᐅᕙᓐᓄᑦ ᑖᔅᓱᒥᖓ. 
ᖃᔅᓯᓕ ᓄᓇᕘᒻᒥ ᓄᓇᕘᓕᒫᒥᒃ ᖃᔅᓯ ᓄᓇᓖᑦ 
ᐃᖅᑲᓇᐃᔭᖅᑎᖃᖅᐸᑦ ᐃᓱᒪᓕᕆᔨᓂᑦ? ᑖᓐᓇᓗ 
ᑭᖑᓪᓕᐹᖑᓕᕐᒪᑦ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ: (ᑐᓵᔨᑎᒍᑦ) ᖁᔭᓐᓇᒦᒃ 
ᐅᖃᖅᑏ. ᐃᖅᑲᓇᐃᔭᖅᑏᑦ ᕿᒥᕐᕈᐊᑲᐃᓐᓇᕋᑖᕋᒃᑭᑦ. 
ᓄᓇᕘᓕᒫᒥ 74-ᖑᔪᐃᑦ ᐃᖅᑲᓇᐃᔭᖅᑏᑦ 
ᐃᓐᓄᑦᑕᐅᓯᒪᔪᑦ ᐃᓱᒪᓕᕆᔨᒃᑯᑎᒎᖓᔪᑦ.  
 
ᓄᓇᕗᓕᒫᕐᓕ ᑕᑯᓐᓈᕐᓗᒍ, ᐃᓱᒪᓕᕆᓂᕐᒧᑦ 
ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᓘᓐᓇᖏᓐᓃᑦᑐᑦ 
ᑭᓯᐊᓂ ᑕᕝᕙ ᑎᓴᒪᑦ ᓄᓇᓖᑦ 
ᑲᑐᔾᔨᖃᑦᑕᖅᑑᔮᖅᑐᑦ, ᑲᑐᔾᔨᖃᑦᑕᖅᑐᑦ 
ᐃᓱᒪᓕᕆᔨᓂᑦ. ᐃᖅᑲᓇᐃᔭᖅᑎᖃᐅᖅᑑᒐᓗᐊᑦ 
ᐅᕙᖓᓕ ᖃᐅᔨᒪᔭᖓᒍᓂᓛᒃ. ᑕᐃᒫᑦᑎᐊᖑᖏᑦᑐᖅ 
ᐅᖃᕐᓂᕈᒪ ᐅᖃᑦᑎᐊᖅᑎᑕᐅᒍᓐᓇᕐᒥᔪᖓ.  
ᓄᓇᓕᓕᒫᑦᑎᐊᓂ ᐃᓱᒪᓕᕆᓂᕐᒧᑦ 
ᐃᑲᔪᖅᑕᐅᕕᓖᓐᓇᑦᑎᐊᑦ. ‘ 
 
ᑕᑯᓐᓈᖅᑐᒋᓪᓕ ᓄᓇᕗ ᐊᕕᑦᑐᖅᓯᒪᓂᖓ 76-
ᖑᓂᕋᕋᑖᕋᒃᑭᑦ ᑕᐃᒃᑯᐊ ᖃᐅᔨᒪᔨᑕᐃᑦ 
ᖃᔨᒪᔨᑕᕈᔪᐃᓪᓗ ᐃᓱᒪᓕᕆᔨᑦ. ᑖᒃᑯᐊ 
ᐊᕕᑦᑐᖅᓯᒪᓂᕈᓘᔮᓗᖏᑦ ᐅᕙᖓ ᓵᖓᓃᖏᒻᒪᑕ. 
ᑭᓯᐊᓂᓕ ᐅᕙᖓ ᑐᑭᓯᓯᒪᔭᖓᒍᑦ ᓄᓇᓕᓕᒫᑦ  

ᐊᑐᐃᓐᓇᓕᐅᒐᓗᐊᑦ ᐃᓱᒪᓕᕆᔨᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 
ᐃᒡᓗᓕᒑᕐᔪᒻᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 323 - 5(2): ᐊᒪᖅᑯᓂᒃ 

ᖃᐅᔨᓴᒐᒃᓴᓂᒃ ᑲᑎᖅᓱᐃᓂᕐᒧᑦ ᐱᓕᕆᐊᖅ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᖏᖅᖠᓂᐅᑉ ᐅᐊᖕᓂᖓ ᐅᐊᖕᓇᖓ ᐊᒻᒪ 
ᐃᒡᓗᓕᒑᕐᔪᒻᒥᐅᑕᐃᑦ ᐅᑉᓗᒃᑰᖅᐸᒃᑲ ᐅᑉᓛᒃᑰᖅᐸᒃᑲ.  
 
ᐊᐱᖅᑯᑎᒋᒍᒪᔭᕋᓕ ᐅᓇ ᐊᕙᑎᓕᓂᕐᒧᑦ ᒥᓂᔅᑕᒧᑦ.  
ᐅᖃᒡᓚᖅᑲᐅᒻᒪᑦ ᑕᐃᒃᑯᐊᒎᖅ ᐆᒃᑑᑕᐅᓗᑎᒃ 
ᐊᒪᕈᐃᑦ $300−ᑖᖃᑦᑕᓂᐊᕐᒪᑕ ᒪᖃᐃᑏᑦ, 
ᐆᒃᑑᑎᑐᐃᓐᓇᐅᓪᓗᓂ.  
 
ᑕᐃᒪᓕ ᐆᒃᑑᑕᐅᕌᓂᑉᐸᑦ ᐊᒪᕈᖃᕐᒥᒐᑦᑕ ᑭᕙᓪᓕᕐᒥ. 
ᑖᓐᓇ ᑭᕙᓪᓕᕐᒧᑦ ᖃᐅᔨᓴᕈᑎ ᑲᔪᓯᒐᔭᖅᐹ 
ᒪᖃᐃᑏᑦ ᐊᒪᕈᕌᖓᒥᒃ $300−ᑖᖅᑕᕐᓗᑎᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: (ᑐᓵᔨᑎᒍᑦ) ᖁᔭᓇᒦᒃ 
ᐅᖃᖅᑏ. ᐅᖃᖅᑏ. (ᑐᓵᔨᑎᒎᖏᑦᑐᖅ) ᑖᒃᑯᐊ ᐄ, 
ᒫᓐᓇ ᐆᒃᑐᕋᐅᑕᐅᒻᒪᑦ ᑖᓐᓇ ᐊᒪᕈᑦ ᓂᐊᖁᐊᓂᑦ 
ᑐᓂᕼᐃᒃᑕᕐᓗᑎᒃ ᑖᓐᓇ $300 ᑖᓐᓇ ᒪᖃᐃᑎ, 
ᓂᐊᖁᐊ ᖃᐅᔨᕼᐊᒃᑕᐅᓗᓂ. ᕼᐅᓇᒥᐊᖅ 
ᐊᐅᓪᓛᕆᐊᕌᖓᑕ ᕼᐅᓇ ᓇᐅᒃᑯᑦ 
ᐋᖅᑭᒋᐊᒃᑲᓂᖅᑑᓪᓗᐊᕐᒪᖔᑕ 
ᖃᐅᔨᕼᐊᓂᕼᐊᖁᕐᒪᑕ ᑖᒃᑯᐊ ᐋᖅᑭᒋᐊᖃᕐᓂᖅᐸᑕ 
ᐅᕝᕙᓘᕝᕙ ᓇᐅᒃᑯᑦ ᐊᐅᓪᓛᑦᓯᐊᖏᒐᔮᕐᓂᖏᑉᐸᑦ 
ᐋᖅᑭᒋᐊᕐᓗᒍ. ᑖᑉᑯᐊᓘᑦᑖᖅ ᖃᐅᔨᒪᔭᐅᑦᓯᐊᓕᖅᐸᑦ, 
ᐄ, ᑖᓐᓇ ᐊᒪᕈᑦ ᓂᐊᖁᐊᓄᑦ ᑮᓇᐅᔭᖅᑖᕐᓂᖅ 
ᑖᓐᓇ ᓄᓇᕗᒻᒧᓗᑦᑖᖅ ᑕᐅᑐᖅᑰᖅᑕᕋ 
ᐱᒋᐊᕋᔭᖅᑐᖅ.  

ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᒡᓗᓕᒑᕐᔪᒻᒦᑎᒡᓗᖓ ᖃᐅᔨᑎᑕᐅᓵᓚᐅᕋᒪ ᑕᐃᓐᓇ 
ᒪᖃᐃᑎᐅᔪᖅ ᖃᐅᔨᓐᓂᕐᒪᑦ ᐊᐅᓪᓚᑦᑎᑦᑎᒋᐊᖅᓱᓂ 
ᒫᓂᑑᕝᕙᒧᑦ, ᑕᐃᒃᑯᐊ ᒥᖅᑯᖃᖅᑐᑦ ᐊᒪᕈᐃᑦ 
ᐊᓯᖏᓪᓗ ᑕᐅᓄᖓᒎᖅ ᓄᖅᑲᖅᑎᑕᐅᓯᒪᓕᕐᒪᑕ 
ᒫᓂᑑᕝᕙᒧᑦ. ᑖᓐᓇᖃᐃ ᐊᕙᑎᓕᕆᔨᐅᑉ 
ᖃᐅᔨᒪᕙᐅᒃ ᐅᕝᕙᓘᕝᕙ ᑐᓴᐅᒪᕕᐅᒃ. ᓲᖅ 
ᒪᖃᐃᑏᑦ ᑕᐃᒪᓐᓇ ᐊᐅᓪᓚᑦᑎᑎᒋᐊᖅᑎᓪᓗᒋᑦ 
ᒫᓂᑑᕝᕙᒧᑦ ᓄᖅᑲᖓᑕᑎᑕᐅᒻᒪᖔᖏᑦᑖ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ 
ᑖᓐᓇ ᑐᕼᐊᕐᖓᖅᑕᕋ. ᒫᓂᑑᕝᕙᒃᑯᓐᓂᑦ ᐊᒡᓛᑦ 
ᐊᕙᑎᓕᕆᔨᖏᓐᓂ ᑲᑎᒪᖃᑎᒋᐊᓂᐊᓚᐅᕋᒃᑯ 
ᕼᐊᓇᑦᑕᐃᓕᑉ ᒪᕐᕉᓕᖅᑐᖅ. ᑖᓐᓇ ᐃᒻᒪᖄ ᑕᐃᓐᓇ 
ᒪᖃᐃᑎ ᑐᑭᓯᐅᒪᑦᑎᐊᖏᑦᑐᓪᓗᕝᕙᑭᐊᖅ, 
ᖃᐅᔨᒪᔭᒃᑯᓪᓕ ᑖᒃᑯᐊ ᒪᕐᕉᖅ ᐊᒥᖏᑦ ᒫᓂᑑᕝᕙᒧᑦ 
ᐃᑎᕐᓂᖅ ᐊᔪᓐᖏᑦᑐᑦ ᕼᐅᓕ. ᖃᐅᔨᒋᐊᕐᓂᐊᖅᐳᖓ 
ᑭᕼᐃᐊᓂ ᐅᕙᒃᑯᑦ ᖃᐅᔨᒪᔭᒃᑯᑦ ᑖᒃᑯᐊ ᐊᒪᕈᐃᑦ 
ᐊᒥᖏᑦ ᒥᖅᑯᖏᓐᓄᑦ ᒫᓂᑑᕝᕙᒧᑦ ᐃᑎᕐᓂᖅ 
ᐊᔪᓐᖏᑦᑐᑦ ᕼᐅᓕ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᒎᖅ 
ᐊᒪᕈᐃᑦ ᓂᐊᖁᖏᓐᓂᑦ ᖃᐅᔨᒪᑎᑦᑎᐊᕐᓂᐊᕐᒪᑦ 
ᕿᓂᖅᑎᓂᑦ. ᖃᓄᖅ ᖃᐅᔨᕚᓪᓕᕐᓗᑎᒃ ᐊᒪᕈᐃᑦ 
ᐃᓕᖅᑯᓯᖓᓂᒃ ᐊᒻᒪᓗ ᖃᓄᖅ 
ᐊᐅᓚᑎᑦᑎᑦᑎᐊᖁᓐᓇᕐᒪᖔᖏᑖ. ᑕᐃᒪᓕ 
ᐊᐱᖅᑯᑎᒋᓕᖅᐸᕋ ᐊᕙᑎᓕᕆᔨᐅᑉ ᒥᓂᔅᑕᖓᓄᑦ, 
ᒫᓐᓇᖃᐃ ᐅᑉᓗᒥ ᑭᕙᓪᓕᖅ ᐊᒪᕈᖃᓪᓚᒃᑖᖅᑎᓪᓗᒍ 
ᐃᓚᖏᓘᓐᓃᑦ ᐊᒪᕈᐃᑦ ᖃᓪᓕᖃᑦᑕᖅᑐᑦ 
ᓄᓇᓕᖕᓄᑦ, ᓄᓇᓕᖕᓅᖏᒃᑳᖓᒥᒃ. ᑕᐃᒪᓕᖃᐃ  

ᐅᑉᓗᒥ ᑭᕙᓪᓕᕐᒥ ᑕᒪᓐᓇ ᐊᒪᕈᓕᕆᓂᖅ 
ᖃᐅᔨᒪᔭᓂᖃᑦᑎᐊᕐᒪᑦ, ᓇᒦᒃᐱᑕ ᑭᕙᓪᓕᕐᒥ 
ᐊᒪᕈᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᐊᐱᖅᕼᐆᑖ ᐅᖃᒃᑲᓐᓃᑑᓗᐊᕐᓂᖅᐸᒍ 
ᑐᑭᕼᐃᑦᓯᐊᖏᓐᓇᒃᑯ ᕼᐅᓇᒥᒃ ᕼᐅᓇᓪᓚᒃᑖᕐᒥᒃ 
ᖃᐅᔨᒍᐊᕐᒪᖔᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᒥᔅ ᑕᐅᑐᓐᖏ, ᑖᓐᓇ ᐊᐱᖅᑯᑏᑦ 
ᓇᓗᓇᐃᕆᐊᒃᑲᓐᓂᓚᐅᕈᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓗᒃ, 
ᖃᑉᓗᓈᑎᑑᕐᓂᐊᕋᒃᑯ. (ᑐᓵᔨᑎᒍᑦ) ᑖᓐᓇ 
ᓄᐊᑦᑎᓂᐅᖃᑦᑕᖅᑐᑦ ᐊᒪᕈᕐᓂ ᖃᐅᔨᓴᕋᔅᓴᓂ 
ᖃᐅᔨᒃᑲᐃᓂᐊᕐᖓ ᐋᖅᑭᔩᐅᖃᑦᑕᖅᑐᓂᒃ 
ᖃᐅᔨᓴᓚᐅᕐᓗᑎᒃ ᖃᐅᒪᓂᖅᓴᐅᓂᕋᔭᕐᖓᑖ. 
ᐊᒪᕈᐃᑦ ᖃᓄᐃᑉᐸᒻᖔᑕᓕ 
ᐊᐅᓚᑕᐅᒍᓐᓇᖅᓯᓛᕐᖓᑕ. ᑖᓐᓇᓕ ᐅᕙᓐᓂᒃ 
ᐅᖃᐅᔾᔨᕚ ᑖᒃᑯᐊ ᐊᕙᑎᓕᕆᔨᒃᑯᓄᑯᐊ 
ᖃᐅᔨᒪᓂᖃᕇᖅᐸᓪᓚᐃᒻᒪᑕ ᐊᒪᕈᐃᑦ ᖃᓄᖅ 
ᐊᐅᓚᓂᕆᕙᑦᑕᖏᓂᑦ ᑭᕙᓪᓕᕐᒥ? ᐊᒪᕈᐃᑦ 
ᖃᓪᓕᔪᕕᔾᔪᐊᕌᓘᖃᑦᑕᓲᖑᒻᒪᑕ ᓄᓇᓕᓐᓄ 
ᐃᓛᓐᓂᒃᑯᑦ ᐃᓗᐊᓅᖃᑦᑕᓲᖑᓪᓗᑎᒃ. ᓈᒦᓕᖅᑭᑕᓕ 
ᑭᕙᓪᓕᕐᒥᐅᖑᓪᓗᑕ, ᐊᒪᕈᐃᑦ ᖃᐅᔨᒪᔭᐅᓂᖏᑦ 
ᐱᓪᓗᒋᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪ ᒪᓕᒐᓕᐅᖅᑎ ᐊᐱᖅᑯᑎᖓᓂᒃ 
ᓇᓗᓇᐃᖅᓯᑦᑎᐊᖓᑦ, ᖁᔭᓕᔭᕋ 
ᑭᐅᑦᑎᐊᕋᓱᓐᖑᓱᑉᐸᕋ.  
 
ᐅᖃᖅᑏ, ᐊᒪᕈᐃᑦ ᖃᐅᔨᒪᔭᐃᓐᓇᒻᒪᖏᓛᒃ ᑐᑦᑐᓂᒃ 
ᓂᕿᖃᓪᓚᕆᓲᖑᒻᒪᑕ. ᐊᒻᒪ ᖃᐅᔨᓴᓚᐅᕐᓗᑕ 
ᐊᑕᐅᓯᖏᑦᑐᓂᒃ ᐊᒥᓱᑲᓪᓚᓐᓂᒃ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᔾᔪᑎᖃᕈᓐᓇᕋᑦᑕ ᓂᐊᖁᖓ 
ᖃᐅᔨᓴᖅᑕᐅᓚᐅᖅᑎᓪᓗᒍ ᐊᒻᒪᓗ ᐊᒥᖓᑕ ᐃᓚᖓ. 
 
ᐊᕐᕌᒍᖏᑦ ᖃᐅᔨᒪᓕᕈᓐᓇᕋᑦᑎᒍ ᐊᒻᒪ ᐅᖑᑏᑦ 
ᐊᕐᓇᐃᓪᓗ ᐊᒥᓲᓂᖏᑦ ᖃᑦᑎᐅᒻᒪᖔᑕ 
ᑕᒪᒃᑯᐊᓘᓐᓃᑦ ᐊᒪᕈᑐᖃᐃᑦ ᐊᒻᒪ 
ᐱᑐᖃᐅᓐᖏᓂᖅᓴᐃᑦ ᐊᒥᓲᓂᖅᓴᐅᒻᒪᖔᑕᓘᓐᓃᑦ. 
ᐊᒻᒪ ᒥᔅᓴᐅᓯᔭᐅᒍᓐᓇᖅᓯᓪᓗᑎᓪᓗ ᖃᑦᑎᐅᒻᒪᖔᑕ 
ᐊᒻᒪ ᑭᓱᑐᓪᓚᑦᑖᓲᖑᒻᒪᖔᑕ 
ᖃᐅᔨᓴᖃᑦᑕᕐᓂᐊᕐᒥᒐᑦᑕ, ᓂᕿᖓᑕ ᐃᓚᖓ 
ᐃᓚᓐᖓᖅᑕᐅᕌᔾᔪᓪᓗᓂ ᖃᐅᔨᔭᐅᖃᑦᑕᒥᒻᒪᑦ 
ᑭᓱᑐᕐᓂᕐᒪᖔᑕ. 
 
ᑭᕙᓪᓕᕐᒥᓕ ᐊᒥᓱᐊᓗᓂ 
ᐊᒪᕈᕐᓂᐊᑎᑦᑎᐊᕚᓗᑦᑕᓕᒃ, ᐊᒪᕈᕐᓂᒃ 
ᖃᓪᓕᔪᖃᕋᐃᒻᒪᑦ ᓄᓇᓕᓐᓄᑦ ᓇᒻᒪᓪᓚᕆᑦᑐᐃᑦ  
ᑕᐅᕗᖓ ᐱᒐᓱᐊᕆᐊᓲᑦ. ᑖᓐᓇ ᐆᑦᑐᕋᕐᓂᐅᒻᒪᑦ, 
ᑕᐃᒪᓕ ᐊᑲᐅᓐᖏᓕᐅᕈᑏᑦ ᓴᖅᑭᕈᓐᓇᖅᑐᐃᑦ 
ᖃᐅᔨᓴᖅᑕᐅᓚᐅᕐᓗᑎᒃ ᓄᓇᕗᓕᒫᒧᑦ 
ᓯᐊᒻᒪᒍᒫᖅᑕᕋᓗᐊᕗᑦ ᓯᕗᓂᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 
 
ᐊᐱᖅᑯᑦ 324 - 5(2): ᑕᕆᐅᕐᔪᐊᖅ 

ᓴᐳᔾᔭᐅᖁᓪᓗᒍ ᐸᕐᓇᒃᑕᐅᕙᓪᓕᐊᔪᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 
ᓄᓇᖅᑲᑎᒃᑲ ᐃᒡᓗᓕᒻᒥ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐅᓪᓛᖅ ᑕᐃᒪ ᒥᓂᔅᑕ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ. 
ᒪᒥᐊᓇᖅ, ᐊᕙᑎᓕᕆᓂᕐᒨᖏᑦᑐᖅ, 
ᐱᕙᓪᓕᐊᔪᓕᕆᓂᕐᒧᑦ ᐊᐱᖅᑯᑎᖃᕐᓂᐊᖅᑐᖓ.  
 
ᐅᓪᓛᖑᔪᑦ ᑕᐃᒪ ᓇᓗᓇᐃᖅᑲᐅᒐᕕᑦ ᑖᔅᓱᒥᒃ 
ᑕᕆᐅᖅ ᓴᐳᔾᔨᓂᕐᒧᑦ ᐸᕐᓇᐅᑎ ᐱᓕᕆᐊᖅ 
ᐱᔾᔪᑎᒋᓪᓗᒍ, ᑐᓴᕐᓂᖅᑐᖅ ᑕᒪᓐᓇ. ᓄᓇᓕᓕᒫᑦ 
ᑕᒪᕐᒥᒃ ᐃᒃᓴᕐᕕᖃᓲᖑᒻᒪᑕ ᐃᓛᒃ 
ᑐᓚᒃᑕᕐᕕᖃᓲᖑᒻᒪᑕ ᑕᒪᓐᓇ ᑐᓴᕐᓂᖅᑑᒐᓗᐊᖅ  

ᐊᒻᒪᓗ ᑐᑭᓯᖅᑲᐅᓪᓗᖓ $2,185,000-ᒥᒡᒎᖅ 
ᖃᐅᔨᓴᕈᑎᓪᓚᕆᖕᒥᒃ ᐃᒃᓴᕐᕕᖃᕆᐊᖃᕐᓂᖏᓐᓂᒃ 
ᓄᓇᕗᒻᒥ ᑕᒪᓐᓇ ᑐᕌᖓᖅᑲᐅᒻᒪᑦ $2 ᒥᓕᐊᓐ 
ᐅᖓᑖᓂ. ᐊᒻᒪᒎᖅ ᑖᓐᓇ ᖃᐅᔨᓴᕈᑎ ᓲᕐᓗᒃ 
ᓱᓇᓕᒫᑯᓗᖏᓐᓂᒃ ᖃᐅᔨᓴᕈᑕᐅᓂᐊᖅᖢᓂ, 
ᓯᕗᓪᓕᖅᐹᖅ ᑖᓐᓇ ᐊᐱᖅᑯᑎᒋᔭᕋ ᐅᖃᖅᑎᑦᑎᔩ, 
ᖃᓄᖅ ᐊᑯᓂᐊᑎᒋᔪᑦ ᑕᒪᓐᓇ ᖃᐅᔨᓴᕈᑎ, 
ᑮᓇᐅᔭᖅ ᑖᓐᓇ ᐊᖏᔫᒻᒪ $2 ᒥᓕᐊᓐ ᐅᖓᑖᓂ, 
ᖃᓄᖅ ᐊᑯᓂᐅᑎᒋᔪᑦ ᑖᓐᓇ ᖃᐅᔨᓴᕈᑎ 
ᑐᓚᒃᑕᕐᕕᐅᑉ ᒥᒃᓵᓄᑦ ᓄᓇᓕᖕᓂ  
ᐱᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔾᔪᑎᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᓱᕐᒪᑦ 
ᑖᔅᓱᒧᖓ, ᑖᓐᓇᐃᓛᒃ $2 ᒥᓕᐊᓐ ᐊᑐᕐᓂᐊᖅᑕᕗᑦ 
ᑕᒪᒃᑯᓄᖓ ᓄᓇᓕᓐᓄᑦ ᐳᓚᕋᑦᑕᕐᓗᑕ ᐊᒻᒪᓗ 
ᑕᒪᒃᑯᐊ ᐃᓚᖏᑦ ᑎᑎᕋᐅᔭᖅᑕᐅᓯᒪᔭᕇᖅᑐᒐᓗᐊᑦ  
ᐊᒻᒪᓗ ᐃᓚᐃᖏᑦ ᖃᐅᔨᓴᖅᑕᐅᓯᒪᔪᐃᑦ. 
ᓄᑕᐅᒍᓐᓃᕐᓂᑯᕕᓂᕈᔪᖏᑦ 
ᓄᑖᕈᕆᐊᖅᑎᓪᓗᑎᒍᓪᓗ ᑕᐃᒪᓐᓇᐃᑎᓪᓗᒍ 
ᑕᒪᒃᑯᓂᖓ ᕿᒥᕐᕈᓂᐊᖅᓱᑕ. ᑖᓐᓇ ᓂᕆᐅᒋᔭᕗᑦ 
ᑕᒫᓂ ᐊᕐᕌᒎᔪᒥᒃ ᐊᕐᕌᒍᒋᔭᑦᑎᓐᓂ ᑖᓐᓇ 
ᐱᓕᕆᔪᒪᓪᓗᑎᒍ ᓄᓇᕘᒻᒧ ᓄᓇᓕᓕᒫᓄᑦ. 
ᑕᐃᒪᓐᓇ ᒫᓐᓇᒧᑦ ᐸᕐᓇᓯᒪᕗᑦ ᑕᕝᕙᓂ 
ᐊᕐᕌᒍᒋᓂᐊᖅᑕᑦᑎᓐᓂᒃ ᐱᓕᕆᔪᒪᓪᓗᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 
ᖃᐅᔨᒫᓂᐸᓗᖅᑰᕋᑦᑕ ᓄᓇᓕᖕᓃᑦᑐᑎᒍᑦ ᐃᓛᒃ 
ᓄᓇᖃᖅᑐᑎᒍᑦ, ᖃᐅᔨᓴᕐᔪᐊᕌᓗᓪᓗ 
ᐱᒋᐊᖃᓗᐊᖅᑰᖏᒃᑲᓗᐊᕐᒪᑦ ᖃᐅᔨᒫᓂᐸᓗᒃᑲᑦᑕ 
ᓄᓇᓖᑦ ᖃᐅᔨᒫᓂᒻᒪᑕ, 
ᖃᓄᐃᓕᐅᒃᑲᓐᓂᕆᐊᖃᕐᒪᖔᑕ ᐃᔅᓴᕐᕕᖏᑦ 
ᑐᓚᑦᑕᕐᕕᖏᑦ ᐱᔾᔪᑎᒋᓪᓗᒋᑦ. ᖃᐅᔨᒫᓂᖕᒪᑦ 
ᖃᐅᔨᓴᒃᑲᓐᓂᕐᒥᒃ ᑕᒪᓐᓇ ᑐᓴᖃᑦᑕᕋᑦᑎᒍᑦ 
ᒐᕙᒪᒃᑯᓐᓂᑦ ᖃᐅᔨᓴᒃᑲᓐᓂᕐᓗᒍᒎᖅ ᑭᓯᐊᓂ, 
ᑕᐃᒪᓐᓇᐃᓖᓐᓇᖅᐸᖕᒪᑕ. 
 
ᑕᐃᒪᓖᓛᒃ ᑖᓐᓇ $2 ᒥᓕᐊᓐ ᐅᖓᑖᓂ  

ᐊᑐᕐᓂᐊᖅᑐᖅ ᖃᐅᔨᓴᕈᑎᑐᐃᓐᓇᐅᓂᐊᕐᒪᑦ 
ᖃᐅᔨᓵᓪᓚᓚᐅᖅᑎᓪᓗᓯ ᑕᐃᒪ 
ᑐᒃᓯᕋᒃᑲᓐᓂᕆᐊᖃᕐᓂᐊ....ᐃᓛᒃ ᑮᓇᐅᔭᒥᒃ ᓱᓕ 
ᓴᖅᑭᒃᑐᖃᒃᑲᓐᓂᓛᖅᐹ? ᖃᐅᔨᐊᓂᒃᑲᑦᑕ 
ᐃᒪᓐᓇᐃᓕᐅᕆᐊᖃᖅᐳᑦ ᐃᒪᓐᓇᐃᓕᔾᔪᑎᒃᓴᒥᒃ? 
ᑐᑭᓯᓇᕐᓂᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪᑦ. ᐄ, 
ᖃᐅᔨᓴᕆᐊᖃᕋᑦᑎᒍ ᐊᒻᒪᓗ ᑕᒪᒃᑯᐊ 
ᓄᑖᕈᖅᑎᑦᑕᕆᐊᖃᖃᑦᑕᕐᒪᑕ ᑕᐃᒪᓐᓇᐃᑎᓪᓗᒍ.  
 
ᑕᐃᒫᓂ ᐃᖅᑲᐅᒪᒍᑦᑕ 2016-ᒥ ᑲᓇᑕᐅᑉ 
ᓯᕗᓕᖅᑎᖓ ᑐᕉᑐ ᐅᖃᓚᐅᖅᓯᒪᖕᒪᑦ $1.5 
ᒋᓕᐊᓐᓂᒃ ᑮᓇᐅᔭᓂᒃ ᐊᑐᐃᓐᓇᖃᐃᓂᐊᕐᓂᕋᖅᓱᓂ, 
ᑖᔅᓱᒪ ᐃᓗᐊᓃᑦᑐᑦ $94.3 ᒥᓕᐊᓐᖑᒻᒪᑦ ᐊᕐᕌᒍᑦ 
ᑕᓪᓕᒪᓄᑦ ᐅᑭᐅᖅᑕᖅᑐᒧᑦ ᑐᕌᖓᔪᖅ. ᑖᓐᓇ 
ᐊᖏᓂᖅᓴᖅ ᑮᓇᐅᔭᑦ ᐱᓇᓱᓱᒃᑎᒍ ᑖᒃᑯᐊ  
ᐋᖅᑭᒃᓱᖅᓯᒪᔭᖏᑦᑎᒍᑦ ᐃᓄᖏᑦᑎᒍ ᖃᓄᖅ 
ᐱᓕᕆᐊᕆᔪᓐᓇᖅᑕᑦᑎᒍᑦ ᐱᓕᕆᓐᓇᓱᓐᓂᑦᑎᓐᓄᑦ 
ᓄᓇᓕᓕᒫᓅᕋᓱᒃᐳᒍᑦ. ᑕᕝᕙᓂᓗ ᐊᕐᕌᒎᑉ ᑕᓪᓕᒪᐅᑉ 
ᐃᓗᐊᓂ ᐅᑯᐊ ᑕᕝᕙ ᓴᓇᔭᐅᑉᐸᑕ 
ᐃᓗᐊᕐᓂᖅᐹᖑᔭᕋᖅᑐᓂᒃ ᑕᐃᒪᓐᓇᐃᓕᖓᔪᓂᒃ, 
ᐸᕐᓇᐅᑎᖃᑦᑎᐊᕈᒪᒐᑦᑕ. ᑖᓐᓇ ᓂᕆᐅᒋᑦᑎᐊᖅᑕᕋ 
$94 ᒥᓕᐊᓐ ᐃᓗᐊᓃᑦᑐᑦ ᓄᓇᕘᒧᑦ ᑕᒪᒃᑯᐊ 
ᓴᓇᔭᐅᓪᓚᒃᑖᕐᓂᐊᕐᓂᖏᓐᓂᒃ, 
ᖃᐅᔨᓴᖅᑕᐅᑐᐃᓐᓇᕈᓐᓃᕐᓗᑎᒃ ᐅᕝᕙᓘᓐᓃᑦ 
ᕿᒥᕐᕈᐊᖅᑕᐅᑐᐃᓐᓇᕈᓐᓃᕐᓗᑎᒃ ᑭᓯᐊᓂ ᑕᕝᕘᓇ 
ᑖᓐᓇ ᓄᑕᐅᓐᖏᔭᖅᑐᓂᒃ ᓄᓇᓕᓕᒫᓄᑦ ᐱᓯᒪᒐᑦᑕ. 
 
ᒪᓕᒐᓕᐅᖅᑎᒧᑦ ᐊᐱᕆᔭᐅᖅᑰᓚᐅᖅᑐᖓ 2007-ᒥ 
ᑕᐃᒪ ᑭᖑᓪᓕᖅᐹᒥᒃ ᑐᒃᓯᕋᐅᑎᒋᓚᐅᖅᓯᒪᔭᕗᑦ. 
ᑕᐃᒪ ᑕᐃᒪᓐᖓᓂᑦ ᕿᑲᕐᒪᑕ ᑕᐃᒃᑯᐊ 
ᖃᐅᔨᓴᖅᑕᐅᖃᑦᑕᕐᓂᑯᕕᓃᑦ ᐊᒻᒪᓗ ᐃᓛᓐᓂᒃᑯᑦ 
ᓯᔾᔭ ᐊᓯᔾᔨᖅᑎᓪᓗᒍ ᐊᓯᐊᓄᑦ 
ᓅᒋᐊᖃᕆᐊᖃᓂᑰᓯᒪᑐᐃᓐᓇᖃᑦᑕᓯᒪᑐᐃᓐᓇᕆᐊᖃ
ᕐᒪᑕ. ᓂᕆᐅᒃᑐᐊ ᐃᓚᖏᑦ ᓄᓇᓖᑦ 
ᐱᔭᕐᓂᕐᓂᐊᖅᑐᐃᑦ ᐃᒪᖏᑦ ᐊᓯᔾᔨᕐᓂᐊᖅᑐᑦ, 
ᐊᓯᔾᔨᖅᓯᒪᔪᐃᓪᓗ ᐊᒻᒪᓗ ᑕᒪᒃᑯᐊ ᐃᑎᓂᖏᑦ 
ᐊᒻᒪᓗ ᐃᖅᑲᖓ ᖃᓄᐃᓕᖓᒻᒪᒃᑭᐊᖅ 
ᐃᓗᓕᑯᓗᖏᑦ ᕿᒥᕐᕈᐊᒃᑲᓐᓂᕈᒪᒐᑦᑎᒍᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑕᒪᑐᒥᖓ ᑐᑭᓯᕚᓪᓕᖅᑰᕋᑦᑕ 
ᖃᐅᔨᓴᖅᑕᐅᑦᑎᐊᕐᓂᐊᖅᑐᑦ ᐊᒻᒪᓗ ᖃᐅᔨᒪᒐᑦᑕ 
ᒫᓂ ᐃᒃᓯᕚᖅᑐᑎᒍ ᑕᒪᓐᓇ ᐃᒃᓴᕐᕖᑦ 
ᐅᖃᐅᓯᐅᖃᑦᑕᖅᓯᒪᒻᒪᑕ. ᒪᓕᒐᓕᐅᖅᑎᐅᖃᑎᒐ 
ᓴᓂᕋᔭᒃ ᓴᓂᕋᔭᖕᒥ ᑖᓐᓇ ᐱᓗᐊᖅᖢᒍ, ᐊᒡᓛᑦ 
ᓴᓂᕋᔭᒃ ᐱᑕᖃᖏᒻᒪᑦ. ᑕᒪᔾᔭ ᖃᐅᔨᒫᓂᒃᑲᑦᑎᒍᑦ 
ᐃᓚᖏᑦ ᑕᒪᓐᓇ ᐅᖃᖅᑲᐅᑎᒡᓗᑎᑦ 
ᕿᓚᒥᐅᓂᖅᓴᖅ ᖃᐅᔨᓴᕈᑕᐅᓂᐊᖅᑐᐃᑦ 
ᐅᖃᖅᑲᐅᒐᕕᑦ ᑕᐃᒪᓐᓇ. ᑕᒪᓐᓇ 
ᑲᔪᓯᑦᓯᐊᑲᓐᓂᖁᑐᐃᓐᓇᖅᐸᕋᐃᓛᒃ ᐃᓚᖏᑦ 
ᖃᐅᔨᒫᓂᖕᒪᑕ ᐱᑕᖃᕆᐊᖃᓪᓚᕆᖕᓂᖏᓐᓂᑦ. 
ᑕᐃᒪᓖᓛᒃ ᓄᓇᓕᓕᒫᑦ ᑕᒪᕐᒥᒃ ᓄᓇᕗᑦᒥ ᐊᒡᓛᑦ 
ᖃᒪᓂᑦᑐᐊᖅ ᐃᓚᒋᔭᐅᓗᒍ, ᑕᒪᒃᑯᐊ 
ᖃᐅᔨᓴᖅᑕᐅᔾᔪᑏᑦ ᓄᓇᓕᓕᒫᑦ ᑕᐃᒪᓐᓇᐃᑦᑐᒧᑦ 
ᖃᐅᔨᓴᕈᑕᐅᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᓄᓇᓕᓕᒫᓄᑦ ᐸᕐᓇᑐᒍᑦ, 
ᑐᓚᑦᑕᕐᕕᑐᐃᓐᓇᒨᖓᓐᖏᒻᒪᑦ ᑖᓐᓇ. ᑖᒃᑯᐊᑦᑕᐅᖅ 
ᐅᒥᐊᕐᔪᐊᓄᑦ ᓂᐅᕋᐃᕕᐅᖃᑦᑕᖅᑐᑦ ᑖᒃᑯᐊ 
ᐱᖃᓯᐅᑎᒻᒪᑕ. ᑕᒪᒃᑯᐊ 
ᐊᔾᔨᒌᖏᓕᕆᐊᖃᖅᑰᓕᕐᒪᑕ ᐃᓚᖏᓐᓄᑦ. ᓲᕐᓗᒃ 
ᐃᑉᐱᐊᕐᔪᒃ ᑭᒡᒐᖅᑐᕕᒋᔭᕋ, ᑐᓚᑦᑕᕐᕕᖃᖅᓱᓂ 
ᑕᕝᕙᓂ ᖃᓂᒋᔮᓂ ᐅᒥᐊᕐᔪᐊᑦ ᓂᐅᕋᐃᒡᓗᑎᒃ 
ᑖᓐᓇ ᐊᖅᑯᑎ ᑕᑕᑕᐅᑦᑎᐊᓕᖅᓱᓂ 
ᐅᓗᕆᐊᓇᖅᑐᒦᓕᖃᑦᑕᕐᒪᑕ ᓱᕈᓰᓪᓗ 
ᐱᓐᖑᐊᖅᑎᒡᓗᒋᑦ. ᑕᒪᒃᑯᐊᕈᔪᐃᑦ 
ᕿᒥᕐᕈᐊᑦᑎᐊᕆᐊᖃᕐᓂᐊᕋᑦᑎᒍᑦ. ᓄᓇᓖᑦ 
ᐱᕈᖅᓯᒪᕐᔪᐊᕐᒪᑕ ᐃᓚᖏᑦ, ᐃᓚᖏᒡᓗ ᐅᒥᐊᖏᑦ 
ᐊᔾᔨᒋᔪᓐᓃᓯᒪᓪᓗᓂᒋᑦ, ᑕᒪᒃᑯᐊᕈᔪᐃᑦ 
ᕿᒥᕐᕈᐊᖅᑕᐅᑦᑎᐊᖁᓪᓗᒋᑦ,  ᑕᐃᒪᓐᓇ ᑖᓐᓇ 
ᑐᔅᓯᕋᐅᑎᒋᓚᐅᖅᑕᕗᑦ.  
 
ᐃᓚᖏᑦ ᓲᕐᓗᒃ ᒥᑦᑎᒪᑕᓕᒃ, ᐃᖃᓗᐃᑦ, ᐊᒻᒪᓗ 
ᐸᖕᓂᖅᑑᖅ ᑐᓚᑦᑕᕐᕕᖃᕇᕐᒪᑕᓕ. ᑭᓯᐊᓂ ᓱᓕ 
ᐅᒥᐊᕐᔪᐊᒧᑦ ᓂᐅᕋᐃᕕᑦᓴᐅᒍᒫᖅᑐᒥᑦᑕᐅᖅ  

ᐊᓯᔾᔨᕆᐊᖃᕐᒪᑕᑭᐊᖅ ᑕᒪᒃᑯᐊ 
ᕿᒥᕐᕈᐊᕆᐊᖃᕐᓂᐊᕋᑦᑎᒍᑦ. ᐱᖃᕇᖅᑑᒐᓗᐊᑦ 
ᑕᐃᑲᖓ ᓄᓇᓕᓐᓅᖃᓯᐅᑎᓂᐊᖅᑐᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 325 - 5(2): ᐃᓕᖅᑯᓯᑎᒍᑦ 

ᑎᒍᐊᕐᓂᐅᖃᑦᑕᖅᑐᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ. ᓄᕙᑉᑐᔫᒐᒪ, ᐄᑯᓗᒃ.  
 
ᐃᓅᕼᐃᓕᕆᔨᒃᑯᑦ ᒥᓂᔅᑕᖓ ᐊᐱᖅᕼᐅᕈᐊᖅᖢᒍ 
ᐅᖃᖅᑎᑦᓯᔩ ᓂᑯᕕᑦᑐᖓ.  
 
ᓈᒻᒪᖏᑦᑐᒦᓛᒃ ᐱᑕᖃᓕᕌᖓᑦ ᓄᓇᕘ ᐃᓗᐊᓂ 
ᓂᓪᓕᕈᑎᒋᒋᐊᖃᑦᑕᕋᑉᑎᒍ. 
ᒪᓕᒐᓕᐅᖅᑎᐅᖃᑎᒋᔭᕋ ᑕᒪᓐᓇ ᖁᓄᔪᕐᓂᐊᕐᓂᖅ 
ᐅᖃᐅᓯᕆᑕᖅᕼᐃᒪᒻᒪᒍ ᐊᒻᒪ ᒪᓕᒐᓕᐅᑎᐅᖃᑎᒃᑲ  
ᐊᕼᐃᖏᑦ. ᑕᒪᓐᓇ ᓈᒻᒪᖏᓪᓚᕆᖕᒪᑦ!  
 
ᑕᐃᒪ ᕼᐃᕗᓪᓕᐹᒥ ᐅᓇ ᐊᐱᖅᑯᑎᒐ, ᐅᓇ 
ᐅᖃᓕᒫᖅᖢᒍ (ᑐᓵᔨᑎᒍᑦ) ᐊᕐᕌᒍᑕᒫᖅᓯᐅᑎᑦ  
ᐅᓂᒃᑳᖏᑦ ᐃᓄᓕᕆᔨᒃᑯᓐᓄᑦ (ᑐᓵᔨᑎᒎᕈᓐᓃᖅᑐᖅ) 
ᐅᓇ ᐅᓂᒃᑳᕼᐃᒪᒻᒪᑦ ᒪᕐᕈᐃᓕᖓᒻᒪᑕ ᑎᒍᐊᖅᑕ 
ᑎᒍᐊᖅᑕᕈᑕᐅᕼᐅᒃᑐᑦ ᓄᓇᕗᑉ ᐃᓗᐊᓂ.  
 
(ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ, ᑎᒍᐊᕐᓂᐊᕈᑎᒃ 
ᒪᓕᒐᖅ ᒪᓕᒡᓗᒍ ᐊᑦᑕᓇᔾᔭᐃᒃᑯᑎᓂᑦ 
ᐱᑕᖃᐅᖅᑐᖅ ᓲᕐᓗᒃ ᐱᕋᔭᒃᓯᒪᓐᖏᒃᑲᓗᐊᕐᒫᖅ 
ᖃᐅᔨᓴᖅᑕᐅᓗᓂ. ᑕᐃᒃᑯᐊ ᓱᕈᓰᑦ 
ᑎᒍᐊᖅᑕᐅᓂᐊᖅᑐᑦ 
ᐊᑦᑕᓇᖅᑐᒨᖅᑎᑕᐅᓂᐊᓐᖏᒻᒪᑕ. ᑐᑭᓯᐅᒪᓂᕋ 
ᒪᓕᒃᖢᒍᓗ ᐱᖅᑯᓯᑐᖃᖅᑎᑐᑦ ᑎᒍᐊᕐᓂᖅ, 
ᐱᕋᔭᒃᓯᒪᒐᓗᐊᕐᒪᖔᑦ ᖃᐅᔨᓴᐅᑎᓂᒃ 
ᐃᓗᓕᖃᓐᖏᑦᑐᖅ.  

ᐅᖃᐅᓯᕆᓗᒍ ᑐᒃᖠᐊᒪᓂᕋ ᒪᓕᒃᖢᒍ, 
ᓱᕈᓯᕐᓂᐊᖅᑎᐅᒍᕕᑦ ᒪᓕᒐᐅᑉ ᐃᓗᐊᒍᑦ 
ᑎᒍᐊᕆᐊᖃᓐᖏᓚᑎᑦ. ᑭᓯᐊᓂ ᐃᓄᐃᑦ 
ᐱᖅᑯᓯᖏᑦᑎᒍᑦ ᑎᒍᐊᕐᓂᖅ ᑐᑭᓯᐅᒪᓂᕋ ᒪᓕᒃᖢᒍ 
ᓱᕈᓯᕐᓂᐊᖅᑎᐅᒐᓗᐊᖅ ᑎᒍᐊᖅᑖᕈᓐᓇᖅᑐᖅ 
ᓱᕈᓯᕐᒥᒃ ᓄᓇᕗᑦ ᐃᓗᐊᓂ.  
ᑐᑭᓯᑦᑎᐊᖅᐸᕋᖃᐃ ᑖᓐᓇ, ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ 
ᑕᒪᓐᓇ ᐊᐱᖅᑯᑎᒋᒐᖕᓂ ᐊᒻᒪᓗ ᖁᕕᐊᒋᓪᓗᒍ 
ᐊᐱᖅᑯᑎᒋᒐᖕᓂ ᓯᕗᒧᐊᕐᐸᓪᓕᐊᔾᔪᑎᒋᓂᐊᕋᑦᑎᒃᑯᑦ.  
 
ᐱᖓᓱᐃᓕᖓᒻᒪᑕᐃᒃᑯᐊ ᑎᒍᐊᕈᓰᑦ. ᑖᒃᑯᐊ  
ᐱᓕᕆᕝᕕᒃᑯᑦ ᐃᒻᒥᒃᑰᖅᖢᑎᒃ ᐊᒻᒪᓘᓐᓃᑦ 
ᑲᓇᑕᒥᐅᑦ ᐱᐅᓯᖏᓐᓂᑦ ᒪᓕᓪᓗᑎᒃ. 
ᐱᖓᓱᐃᓕᖓᒻᒪᑕ ᑎᒍᐊᕈᓰᑦ ᑕᒫᓂ ᓄᓇᕗᒻᒥ.  
 
ᐊᒻᒪᓗ ᐊᐱᖅᑯᑏᑦ ᑖᓐᓇ ᑭᐅᒋᐊᕐᓗᒍ. ᓇᒻᒥᓂᖅ  
ᑎᒍᐊᕐᓗᑎᒃ ᖃᐅᔨᓴᖅᑕᐅᖃᑦᑕᕆᐊᓖᑦ 
ᐱᕋᔭᒃᓯᒪᖏᒃᑲᓗᐊᒪᖓᖏᑦ.ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᒻᒪᖄ 
ᑐᑭᓯᓇᖅᑲᐅᓐᖏᓐᓇᒪ ᐊᐱᖅᑯᑎᒋᖅᑲᐅᔭᕋ. ᐄ, 
ᖃᐅᔨᓴᖅᑕᐅᔭᕆᐊᓖᑦ ᑕᐃᒃᑯᐊ ᐃᒻᒥᒃᑯᑦ 
ᑎᒍᐊᖅᑐᑦ. ᐊᐱᖅᑯᑎᒋᓗᐊᖅᑕᕋᐅᓇ ᐃᓄᐃᑦ  

ᐱᖅᑯᓯᖏᑦ ᒪᓕᒡᓗᒋᑦ ᑎᒍᐊᖅᓯᖃᑦᑕᕐᓂᖅ. 
 
ᐅᑯᐊ ᐅᓂᒃᑳᓕᐊᕆᓯᒪᔭᕕᑦ ᐃᓗᐊᓃᑦᑐᑦ. ᑖᒃᑯᐊ 
ᐃᓄᓕᕆᔨᒃᑯᑦ ᐃᓚᐅᖃᑦᑕᓐᖏᒃᑲᓗᐊᖅᑎᓪᓗᒋᑦ 
ᐃᓄᐃᑦ ᐱᖅᑯᓯᖏᓐᓂᑦ ᐊᑐᕐᓗᑎᒃ ᑎᒍᐊᕌᖓᑦ. 
ᑲᒪᖃᑦᑕᕐᒥᔪᑦ ᓄᓇᖃᖅᑳᖅᓯᒪᔪᑦ ᑎᒍᐊᕐᓂᕐᒧᑦ 
ᒪᓕᒐᖅ, ᐃᓕᓐᓂᐊᖅᑎᑦᑎᓗᑎᒃ ᐊᒻᒪᓗ ᐊᑭᓖᓗᑎᒃ 
ᑲᒥᓯᓇᕆᔭᐅᔪᓂᑦ ᑎᒍᐊᖅᑐᓕᕆᓂᕐᒥᑦ ᐱᓕᕆᔩᑦ.  
 
ᐱᖅᑯᓯᑐᖃᖅᑎᒍᑦ ᒪᓕᒐᐃᑦ, ᐊᐅᓚᑦᓯᔨᐅᒐᔅᓯ 
ᑖᒃᑯᓂᖓ ᒪᓕᒐᕐᓂᒃ. ᑕᐃᒪ ᒫᓐᓇ 
ᑎᒍᐊᖅᑐᖃᕈᓐᓇᖅᐸ ᓱᕈᓯᕐᓂᐊᖅᑎᐅᒐᓗᐊᕈᓂ? 
ᐄᓘᓐᓃᑦ ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᐅᔨᒪᔪᒃᓴᐅᒐᕕᑦ 
ᐱᖅᑯᓯᑐᖃᖅᑎᒍᑦ ᑎᒍᐊᕐᓂᖅ ᒪᓕᒐᖓᑦ. 
ᐃᒪᓐᓇ ᐅᖃᐅᑎᔪᓐᓇᖅᑕᒋᑦ ᑕᐃᒃᑯᐊ 
ᐊᖏᔪᖅᑳᕆᔭᐅᔪᑦ ᐃᓚᐅᖃᑦᑕᕐᒪᑕ 
ᑎᒍᐊᖅᑐᖃᕐᓂᐊᖅᑎᓪᓗᒍ, ᕿᑐᕐᖓᓖᑦ ᑕᐃᒃᑯᐊ  
ᑎᒍᐊᖅᑎᑦᑎᖃᑦᑕᕐᓂᐊᓐᖏᓚᑦ ᓯᕈᓯᕐᓂᐊᖅᑏᑦ 
ᖃᐅᔨᒪᔪᒃᓴᐅᒻᒪᑕ ᐃᓚᒋᔭᐅᖃᑕᐅᖃᑦᑕᕐᒪᑕᓗ 
ᑕᐃᒪᓐᓇ ᑎᒍᐊᖅᑐᖃᕐᓂᐊᓕᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 
”ᓂᕆᐅᓐᓂᖅ” ᑕᐃᒪᐃᓕᔪᖃᖅᑎᓪᓗᒍ 
ᑕᖏᖃᑦᑎᐊᓐᖏᒻᒪᑦ 
ᓇᐅᑦᓯᖅᑐᖅᑕᐅᑦᓯᐊᓐᖏᓗᐊᖅᑰᔨᓪᓗᑎᒡᓗ ᑕᐃᒪ 
ᒪᓕᖃᑦᑕᕋᓗᐊᕐᒪᖔᑦ. 
 
ᐅᑯᐊ ᐅᓂᒃᑳᑦ ᓇᓗᓇᐃᒃᑲᓐᓂᕐᓂᐊᕋᒃᑯ ᐃᓄᐃᑦ  

ᐱᖅᑯᓯᖏᑦᑎᒍᑦ ᑎᒍᐊᖅᑏᑦ ᐃᓱᒪᖃᕈᑎᒃ ᑖᓐᓇ 
ᐱᖁᔭᕐᔪᐊᖅ ᐃᓄᐃᓪᓘᓐᓃᑦ ᖃᐅᔨᒪᔭᖏᑦ 
ᒪᓕᑦᑕᓐᖏᑉᐸᑕ. 
 
ᒪᓕᒐᓕᐅᖅᑎᐅᖃᑎᒐ ᖃᖏᖅᖠᓂᐅᑉ 
ᐅᐊᓐᓇᖓᓄᑦ ᓂᓕᐅᑎᒋᖃᑦᑕᖅᓯᒪᒻᒪᒍ 
ᒪᓕᒐᓕᐅᕐᕕᖕᒥ. ᓱᕈᓯᕐᓂᐊᖅᑏᑦ 
ᑎᒍᐊᖅᑖᑎᑕᐅᕙᓐᖏᒻᒪᑕ 
ᓄᓇᖃᖅᑳᖅᓯᒪᓐᖏᒃᑲᓗᐊᖢᖓ 
ᐊᖏᖃᑎᒋᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ.  
 
ᑕᐃᒪ ᑭᖑᓪᓕᖅᐹᕆᓕᓪᓗᒍ ᐅᓇ ᒥᓂᔅᑕᒧᑦ 
ᐊᐱᖅᑯᑎᔪᒪᓂᐊᖅᑕᕋ. ᑖᓐᓇ 
ᐃᓱᒪᓕᐅᕈᑎᒋᑦᑎᐊᒻᒪᕆᓚᐅᕐᓕᐅᒃ ᒥᓂᔅᑕᐅᑉ 
ᐊᒻᒪᓗ ᐱᖅᑯᓯᑐᖃᖅᑎᑐᑦ ᑎᒍᐊᖅᑏᑦ ᑲᒥᓯᓇᖏᑦ 
ᑲᒪᒋᕙᒐᕕᒋᑦ ᐅᖃᐅᑎᓗᒋᑦ, ᐅᓇ ᓄᓇᖃᖅᑳᖅᑐᑦ 
ᒪᓕᒐᓐᖏᑦᑎᒍᑦ ᒪᓕᓐᖏᑦᑐᖅ. ᒥᓂᔅᑕ 
ᐅᖃᐅᑎᔪᓐᓇᖅᐱᑎᒎᑦ ᑲᒥᓯᓇᐃᑦ ᐅᖃᐅᑎᓗᒋᑦ 
ᐱᖅᑯᓯᑐᖃᖅᑎᒍᓄᓇ ᒪᓕᒐᐅᓐᖏᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᐄᖑᔪᓐᓇᖅᑐᖓ 
ᑭᓯᐊᓂ ᐃᓄᓕᕆᔨᑎᑐᑐᐃᓐᓇᐅᓐᖏᑦᑐᖅ 
ᐱᖁᔭᕐᔪᐊᑉ ᐃᓗᐊᓃᑦᑐᖅ ᐃᓄᓕᕆᔨᒃᑯᓐᓄᐊᕈᒪ 
ᓈᒻᒪᔾᔮᖏᑦᑐᖅ. ᓱᕈᓯᕐᓂᐊᕐᓂᖅ 
ᐃᑲᔪᖅᓯᓐᖏᑦᑎᐊᒻᒪᕆᑦᑕᕋ! ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑎᐅᖃᑎᒃᑳ ᐅᔾᔨᕈᓱᓚᐅᕆᑦᓯ 
ᑖᓐᓇ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 
ᐱᕕᖃᕈᓐᓃᕐᒪᑦ. ᑕᐃᒪᐃᒻᒪᓗ ᑲᔪᓯᓂᐊᖅᑐᒍᑦ 
ᑲᑎᒪᔾᔪᑎᒃᓴᑦᑎᓄᑦ. ᑎᑎᖅᑲᑎᒍᑦ ᐊᐱᖅᑯᑎᑦ. 
ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 
ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 
ᑭᐅᔾᔪᑎᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᐅᖃᐅᓯᖏᓐᓄᑦ. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 
ᑭᐅᔾᔪᑎᑦ ᐊᑎᓕᓂᐅᖅᓯᒪᔪᑎᒍᑦ ᑐᒃᓯᕋᐅᑎᕕᓂᕐᓄᑦ. 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ, 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ.  
 
ᒪᒥᐊᓇᖅ. ᑲᑎᒪᑐᐃᓐᓇᖅᑐᓄᐊᕐᓂᐊᓕᖅᐳᒍᑦ. 
ᒥᔅᑐ ᒪᐃᓐ.  
 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 008 - 5(2): ᒪᓕᒐᒃᓴᖅ 

13, ᖁᔭᓈᖅᓯᓂᖅ ᐱᖁᑎᓂᒃ ᒪᓕᒐᖅ, 
2017-2018 (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄᑯᓗᒃ ᑎᑎᖅᑲᖁᑎᒃᑲ. 
ᐄᑯᓗᒃ, ᒪ’ᓇ, ᐅᖃᖅᑎᑦᓯᔩ. ᑎᑎᖅᑲᖁᑎᒃᑲ 
ᑕᒻᒪᐃᓚᐅᕐᓂᕋᑉᑭᑦ.  
 
>>ᐃᓪᓚᖅᑐᑦ 
 
ᒪᒥᓇᖅ. ᒪ’ᓇ, ᐅᖃᖅᑏ. ᐊᓯᐅᔨᖃᑖᕋᒃᑭᑦ 
ᑎᑎᖅᑲᖁᑎᒃᑲ. 
 
ᐅᖃᕈᒪᔪᖓ ᒪᓕᒐᒃᓴᖅ 13, ᒪᓕᒐᖅ 2017-2018, 
ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ, 
ᑖᓐᓇᓗ ᒪᓕᒐᒃᓴᖅ ᐃᓱᒪᓕᐅᕈᑕᐅᒍᓐᓇᓕᖅᑐᖅ 
ᑲᑎᒪᔨᓄᑦ.  
 
ᐃᖏᓐᓂᐊᓕᕋᒪ, ᒪ’ᓇ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  

(ᑐᓵᔨᑎᒎᕈᓐᓃᖅᑐᖅ) 13 ᑖᒃᓇᓂ 
ᑲᑎᒪᔾᔪᑎᒃᓴᑎᓐᓂ ᑎᑎᕋᖅᓯᒪᓂᐊᖅᑐᖅ 
ᓇᒡᒐᔾᔭᐅᒥᒃ.  
 
ᓴᖅᑭᑕᐅᓂᖏᑦ ᑎᑎᖅᑲᑦ. ᓄᓇᓕᓐᓄᑦ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 122 - 5(2): ᓄᓇᕗᒥ 

ᓇᓚᐅᑦᑖᕈᑎᓄᑦ ᑮᓇᐅᔭᐃᑦ ᐅᓂᒃᑳᖏᑦ ᒫᑦᓯ 
31, 2018 (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓗᒃᑯᑦ ᐃᓛᒃ 
ᐅᑉᓛᒃᑯᑦ ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᑕᐃᓪᓗ 
ᐅᑉᓛᒃᑰᖅᖢᒋᑦ.  
 
(ᑐᓵᔨᑎᒍᑦ) ᐅᑉᓛᖅ ᐅᖃᖅᑎᑦᓯᔩ (ᑐᓵᔨᑎᒎᖏᑦᑐᖅ) 
ᑮᓇᐅᔭᐃᑦ ᐊᑐᖅᑕᐅᓚᐅᕐᓂᕆᔭᖏᑦ ᐃᓱᖃᖅᖢᒍ 
ᒫᑦᓯ 31, 2018. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᓴᖅᑭᑦᑎᔪᒪᔪᖓ.  
 
ᓴᖅᑭᑕᐅᔪᖅ ᑎᑎᖅᑲᒃ 123 - 5(2): ᐊᕐᕌᒍᑕᒫᑦ 

ᐅᓂᒃᑳᖅ ᒪᓕᒐᓕᐅᖅᑏᑦ 
ᐊᑭᓕᖅᑕᐅᓂᖏᓐᓄᑦ, 
ᑐᓂᔭᐅᖃᑦᑕᕐᓂᖏᓐᓄᑦ, ᐱᕚᓪᓕᕈᑎᖏᓐᓄᑦ, 
ᐊᑭᓕᖅᑕᐅᔾᔪᑎᖏᓐᓄᓪᓗ ᓄᕕᐱᕆ 6, 
2017-ᒥᒃ ᒫᑦᓯ 31, 2018-ᒧᑦ (ᐅᖃᖅᑎ) 

 
(ᑐᓵᔨᑎᒍᑦ) ᐅᑉᓛᕐᓕ ᓇᓗᓇᐃᖅᓯᔪᒪᔪᖓ 
ᓴᖅᑭᑎᑦᓱᒪᓗᒍ ᑕᒪᒃᑯᐊ ᒪᓕᖓᓕᐅᖅᑏᑦ 
ᐊᑭᓕᖅᑕᐅᓂᖏᑦ ᑐᓂᔭᐅᖃᑦᑕᕐᓂᖏᑦ  
ᐱᕚᓪᓕᕈᑎᓂᓪᓗ ᐊᑭᓕᖅᑕᐅᔾᔪᑎᖏᓪᓗ, ᓅᕖᕝᕙ 6, 
2017-ᒥᑦ ᒫᑦᓯ 31, 2018-ᒥ.  
 
ᖁᔭᓐᓇᒦᒃ.ᖁᔭᓐᓇᒦᒃ. ᐱᖁᔨᕗᖔᕐᓂᐊᓂᕐᒧᑦ 
ᖃᐅᔨᒃᑲᐃᔾᔪᑎᑦ. ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᐅᔭᒃᓴᑦ. ᐱᖁᔨᕗᖔᕈᑎᑦ. 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᐅᔭᒃᓴᑦ. 
ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒋᑦ ᐱᐅᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2018-2019 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃ: (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᐱᒋᐊᖅᑎᑦᓯᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 16, ᑮᓇᐅᔭᓂᑦ ᐃᓚᒋᐊᕈᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 3, 
2018−2019, ᑐᓪᓕᐊᓂ ᐅᖃᓕᒫᖅᑕᐅᖁᓪᓗᒍ. 
 
ᑖᓐᓇ ᐱᔾᔪᑎᖃᖅᑐᖅ ᑕᒪᒃᑯᐊ ᒐᕙᒪᒃᑯᑦ 
ᑮᓇᐅᔭᖏᑦ ᐊᕐᕌᒍ 31, 2019-ᒧᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ, 
ᓈᒻᒪᒃᓴᖅᑐᑦ ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᑦᓴᖏᑦᑐᑦ, 
ᐱᖁᔨᕗᒑᕈᑦ ᑲᔪᓯᔪᖅ. ᐊᒻᒪᓗ ᐱᖁᔭᒃᓴᖅ 
ᓈᓴᐅᑎᓕ 16 ᑐᓂᔭᐅᕗᖅ ᑖᒃᑯᓄᖓ 
ᑲᑎᒪᔨᑐᐃᓐᓇᕐᓄᑦ ᑲᑎᒪᔨᕋᓛᓄᑦ.  
 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 1, 2019-2020 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓅᑦᓯᒋᐊᖅᑐᖓ ᑐᒡᓕᖅᑕᐅᑉᓗᖓ 
ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 17, ᑮᓇᐅᔭᓂᑦ  
ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 
2019-2020, ᑐᒡᓕᐊᓂ ᐅᖃᓕᒫᖅᑕᐅᖁᑉᓗᒋᑦ.  
 
ᑖᓐᓇ ᒪᓕᒐᖅ ᐱᔾᔪᑎᖃᖅᑐᖅ ᑕᒪᒃᑯᐊ ᑮᓇᐅᔭᑦ 
ᐊᑐᕈᒪᔭᕗᑦ ᑕᕝᕙᓂ ᐃᓱᓕᓪᓗᒋᑦ ᒫᑦᓯ 31, 2020.  

ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ 
ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ ᓈᓴᐅᑎᓕ 17, 
ᑲᑎᒪᔨᑐᐃᓐᓇᕐᓄᑦ ᑲᑎᒪᔨᕋᓛᓄᑦ ᑐᓂᔭᐅᕗᖅ.  
 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2018-2019 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑐᒡᓕᖅᑕᐅᑉᓗᖓ ᐊᕐᕕᐊᑦ ᓂᒋᐊᓄᑦ 
ᒪᓕᒐᒃᓴᖅ 18, ᑮᓇᐅᔭᓂᑦ ᐃᓚᒋᐊᕈᑦ 
(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 
ᓈᓴᐅᑖ 1, 2018−2019, ᐅᖃᓕᒫᖅᑕᐅᖁᑉᓗᒍ 
ᑐᒡᓕᐊᓂ ᑖᓐᓇ. 
 
ᒪᓕᒐᖅ ᐱᔾᔪᑎᖃᖅᑐᖅ ᑖᒃᑯᐊ ᒐᕙᒪᒃᑯᑦ 
ᐊᐅᓪᓚᕈᑎᖏᑦ ᐃᓱᓕᓐᓂᐊᖅᑐᐃᑦ ᒫᑦᓯ 31, 2019. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ 
ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ ᓈᓴᐅᑎᓕ 18, 
ᑐᓂᔭᐅᕗᖅ ᑲᑎᒪᔨᑐᐃᓐᓇᕐᓄᑦ ᑲᑎᒪᔨᕋᓛᓄᑦ.  
 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔪᐊᓇᓯ. 
 

ᒪᓕᒐᒃᓴᖅ 20 - ᐅᖃᐅᓯᒃᑯᑦ 
ᐃᓕᓐᓂᐊᕈᑎᒋᔭᐅᑲᐃᓐᓇᕐᓂᐊᖅᑐᒧᑦ 
ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ. 
ᐅᖃᖅᑏ, ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᕕᓕᐅᑉ ᒪᓕᒐᓕᐅᖅᑎᖓᓄᑦ, ᑖᓐᓇ ᐱᖁᔭᒃᓴᖅ 
20, ᐱᖁᔭᐅᑲᐃᓐᓇᕋᔭᖅᑐᖅ ᐅᖃᐅᓯᒃᑯᑦ 
ᐃᓕᓐᓂᐊᕈᑎᒋᔭᖃᑦᑕᓂᐊᖅᑐᖅ, 
ᐅᖃᓕᒫᖅᑕᐅᓯᒪᖁᓪᓗᒍ ᐊᐃᑉᐹᓂ. ᖁᔭᓐᓇᒦᒃ, 
ᐅᖃᖅᑏ.  
 

ᑖᓐᓇ ᐅᖃᖅᑏ, ᐱᖁᔭᒃᓴᖅ 
ᓄᖅᑲᖓᑎᑦᓯᑲᐃᓐᓇᕋᔭᖅᑯᖅ ᐱᔾᔪᑎᒋᓗᒋᑦ 
ᑯᕝᕙᓯᓐᓂᓕ 4-ᒥᑦ 12-ᒧᑦ, ᑖᓐᓇ ᐱᖁᔭᐅᑉ 
ᐊᑐᓕᖅᑎᑕᐅᔭᕆᐊᖃᕐᓂᖓ ᐃᒪᖓ ᑎᑎᕋᖅᓯᒪᔪᖅ 8. 
ᐃᓄᐃᑦ ᐅᖃᓯᖓᑦᑕ ᓴᐳᒻᒥᔭᐅᔾᔪᑎᖓᓄᑦ ᐱᖁᔭᕐᒥᑦ 
ᐊᒻᒪᓗᑦᑕᐅᖅ ᐊᑐᓕᖅᑎᑕᐅᔭᕆᐊᖃᕋᔭᕐᓂᖓᓂᑦ 
ᐃᓚᖓ 4 ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖏᑦ 
ᐱᕕᒃᓴᖃᕈᓐᓇᖁᓪᓗᑕ ᕿᒥᕐᕈᓂᕐᒥᒃ ᑖᒃᑯᐊ ᐱᖁᔮᒃ 
ᒪᕐᕉᖅ ᐋᖅᑭᒋᐊᖅᑕᐅᒐᓱᐊᕐᓂ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ 
ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. ᖁᔭᓐᓇᒦ. 
ᐱᖁᔨᕗᖔᕈᑦ ᑲᔪᓯᒻᒪᑦ ᐊᒻᒪᓗ ᐱᖁᔭᒃᓴᖅ 
ᓈᓴᐅᑎᓕ 20, ᑐᓂᔭᐅᕗᖅ ᐱᖁᔭᓕᕆᓂᕐᒧᑦ  
ᑲᑎᒪᔨᕋᓛᖑᐃᓐᓇᖅᑐᓄᑦ.  
 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 

ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐅᑎᑦᑕᖅᑐᑦ ᑮᓇᐅᔭᓄᑦ ᒪᓕᒐᖅ - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐱᖏᐊᖅᑎᑦᓯᕗᖓ ᑐᒡᓕᖅᑕᐅᓪᓗᖓ 
ᐊᕕᐊᑦ ᓂᒋᐊᓄᑦ ᑐᒡᓕᖅᑕᖓ, ᒪᓕᒐᒃᓴᖅ 21, 
ᒪᓕᒐᖅ ᑮᓇᐅᔭᑦ ᑲᐃᕕᖃᑦᑕᖅᑐᐃᑦ 
ᐊᑐᖃᑦᑕᖅᑕᕗᑦ, ᑐᓪᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᑖᓐᓇ ᑮᓇᐅᔭᖅ ᑲᐃᕕᖃᑦᑕᖅᑐᐃᑦ ᐱᔾᔪᑎᒋᓗᒍ 
ᑖᒃᑯᐊ ᐅᖅᓱᐊᓗᒃᑖᖃᑦᑕᖅᑐᖁᑎᕗᑦ ᐊᒻᒪ 
ᓂᐅᕕᖅᑎᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ, ᓈᒻᒪᒃᓴᖅᑐᑦ ᐃᓵᒡᓕᑦ.  
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ 
ᐱᖁᔭᒃᓴᖅ ᓈᓴᐅᑎᓕᒃ 21 ᑐᓂᔭᐅᕗᖅ 
ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᖑᐃᓐᓇᖅᑐᓄᑦ.  

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 
ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ ᓈᓴᐅᑎᓖᑦ 
15, 16, 17, ᐊᒻᒪᓗ 18. 
ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᕋᒻᐴᑦ.  
 
ᐊᒻᒪᓗ ᒫᓐᓇᑲᐅᑎᒋ ᑲᑎᒪᑐᐃᓐᓇᓂᕐᒧᑦ 
ᐱᒋᐊᕐᓂᐊᖅᑐᓯ.  
 
ᐃᖅᓱᖅᑏ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ 
ᐅᑎᕋᑦᑕ ᑲᑎᒪᒋᐊᓕᖅᑕ ᑲᑎᒪᔨᕋᓛᑦ. ᒪᓕᒐᒃᓴᖅ 
15 ᐱᓕᕆᓂᐊᕋᒃᑭᑦ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᑲᔪᓯᔪᒪᔪᒍᑦ ᒪᓕᒐᒃᓴᖅ 15, 
2019-20 ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᑲᔪᓯᓂᐊᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᐊᖏᖃᑎᒌᑉᐸᑕ ᒪᓕᒐᒃᓴᖅ 15 ᐱᓕᕆᐊᕆᓗᒍ 
ᓯᕗᓪᓕᕐᒥᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ, ᐊᖏᔪᖅᑲᐅᑎᑎᑦ ᑕᒫᓃᖁᕕᒋᑦ 
ᐃᒃᓯᕙᐅᑕᕐᒥ, ᒥᓂᔅᑕ ᕼᐃᒃᔅ?  
 
ᒥᓂᔅᑕ ᕼᐃᒃᔅ. ᖃᐃᖁᕕᒋᑦ ᐃᑲᔫᑏᑦ, ᐃᑲᔪᖅᑎᑎᑦ  

ᖃᐃᖁᕕᖏᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑑᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. 
ᑕᓪᓕᕐᒥᐅᕙᓪᓚᐃᒻᒪᑦ ᐅᓪᓗᒥ.  
 
>>ᐃᓪᓚᖅᑐᑦ 
 
ᑲᑎᒪᔨᕋᓛᑦ ᐊᖏᖃᑎᒌᑉᐸ ᑕᐃᑯᖓ ᓵᒨᕐᓗᑎᒃ 
ᐃᑲᔪᖅᑎᖏᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐄ. ᐃᖅᓱᖅᑏ, 
ᖃᐃᖁᓚᐅᒃᑭᑦ ᑖᒃᑯᐊ ᑕᓯᐅᓚᐅᒃᑭᑦ 
ᑕᕝᕗᖓᐅᓂᐊᕐᒪᑕ.  
 
ᖁᔭᓐᓇᒦᒃ ᒥᓂᔅᑕ ᕼᐃᒃᔅ, ᑭᓇᒃᑰᒪᖔᑏᒃ ᐅᖃᕆᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᒐᓂ ᐃᖕᒍ ᐳᕆᒃᓴᓐ ᐊᒻᒪ ᓴᐅᒥᒐᓂ 
ᒐᓐᑐᕐ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᐸᒃᓴᖅ 
ᐱᐊᓂᓚᐅᕋᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐱᒪᐅᕐᒪᑕ ᐊᒻᒪ ᐅᑉᓛᖅ ᑭᒃᑯᓕᒫᓄᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ, ᒪᑉᐱᖓ 5-ᒦᑦᑐᖅ 
ᐊᑐᐃᓐᓇᐅᓕᖅᐲᑦ? ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔪᖓ ᓂᖀᑦ ᖃᐅᔨᓴᖅᑕᐅᖃᑦᑕᕐᓂᖏᑦ 
ᖃᓄᐃᖏᒃᑲᓗᐊᕐᒪᖔᑕ ᑎᑎᖅᑲᖅ. ᐃᒃᓯᕙᐅᑕᖅ,  

ᖃᓄᐃᖏᑦᑎᐊᓂᕐᒧᑦ ᐃᓅᓯᓕᕆᓂᕐᒥᑦ ᐱᔪᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᐃᒡᓗᕐᔪᐊᖅ 
ᐱᒋᐊᖅᓯᒪᓚᐅᕐᒪᑕ ᐅᑭᐅᖑᔪᒥ 2018 –19 ᐅᑭᐅᑉ 
ᐃᓗᐊᓂ. 
 
ᑐᑭᓯᐊᔪᖓ ᐃᖃᓗᐃᑦ 79−ᕌᖅᑐᑎᒃ 
ᖃᐅᔨᓴᖅᑕᐅᓚᐅᕐᒪᑕ. ᓯᕗᓪᓕᐹᖅ ᐊᐱᖅᑯᑎᒐ, 
ᑖᒃᑯᐊ ᖃᐅᔨᓴᕐᓃᑦ ᐸᐃᕆᕕᓕᒫᓄᑦ ᐱᕚᑦ? 
ᖃᐅᔨᓴᖃᑦᑕᖅᐹ? ᑐᑭᓯᑦᑎᐊᕐᓂᐊᕋᒪ ᖃᓄᐃᑦᑐᖅ 
ᐃᒡᓗᕐᔪᐊᑦ ᖃᐅᔨᓴᖅᑕᐅᖃᑦᑕᖅᐸᑦ ᒪᑐᐃᖓᔪᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕐᓇᒃᑲ, 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐸᐃᕆᕖᑦ ᐃᓚᒋᔭᐅᔪᑦ 
ᖃᐅᔨᓴᖅᑕᐅᖃᑦᑕᕐᓂᖏᓐᓂ ᓂᕆᕖᓪᓗ ᒐᕙᒪᒃᑯᓪᓗ 
ᐃᒡᓗᖅᔪᐊᖁᑎᖏᑦ ᓂᕿᓕᕆᔪᑦ ᑭᒃᑯᓕᒫᓄᑦ 
ᐃᓂᒋᔭᐅᓲᑦ ᐃᓕᓐᓂᐊᕐᕖᑦ ᐊᖏᔪᐃᑦ ᐊᒥᓲᔪᑦ 
ᐅᓄᖅᑐᐃᑦ. ᐊᕙᑎᓕᕆᔩᑦ ᑲᒪᔨᖏᑦ ᒪᑯᐊ 
ᐃᒥᑦᑕᕐᕖᑦ ᒥᓗᑲᕐᕖᑦ ᒪᑯᐊᓗ ᐊᑦᑕᕐᕖᑦ 
ᓂᕿᓕᕆᔩᑦ ᐃᒡᓗᔪᐊᕆᔭᐅᔪᑦ 
ᐊᑲᖅᓴᖅᑐᖃᓐᖏᑉᐸᑦ ᐊᒻᒪ ᓂᐊᕐᕕᓂᓗ ᑕᒪᕐᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᑐᑭᓯᑎᐊᖅᑎᒃᑲᕕᓐᖓ. ᑕᐃᒪ ᕿᑭᖅᑖᓗᒻᒥ ᑖᒃᑯᐊ 
ᖃᐅᔨᓴᖅᑕᐅᓚᐅᕐᒪᑕ 101-ᖑᔪᑦ ᖁᑦᑎᑦᑑᒻᒪᑦ 
ᑖᓐᓇ. ᐃᓄᐃᑦ ᐃᓄᒋᐊᒻᒪᑦ ᒫᓂ 
ᖃᐅᔨᓴᖅᑕᐅᒋᐊᓖᑦ ᐱᑕᖃᕐᓂᖅᓴᐅᓪᓗᑎᑦ.  
ᑭᓐᖓᓂ 24-ᖑᓚᐅᖅᑐᑦ ᖃᐅᔨᓴᖅᑕᐅᔪᑦ  

ᐃᓚᖏᓪᓗ ᐊᓯᖏᑦ ᐊᑦᑎᓂᖅᓴᐅᒐᓗᐊᑦ 
ᖃᐅᔨᓴᖅᑕᕕᓃᑦ ᐊᒻᒪ ᐃᓄᒋᐊᓐᖏᓂᖅᓴᐃᑦ 
ᓄᓇᓖᑦ. ᐊᔾᔨᒌᓐᖏᓐᓂᖃᓗᐊᕐᒪᑦ ᑖᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓯᒪᓐᖏᓇᑦᑕ ᓈᓴᐅᑏᑦ. 
ᐃᓕᓐᓂᐊᕐᕕᒃ ᐃᑭᓚᐅᖅᓯᒪᒻᒪᑦ ᑕᐃᑲᓂ ᑭᓐᖓᓂ 
ᐊᒻᒪ ᖃᐅᔨᓴᖃᑦᑕᖅᑐᒍᑦ ᓴᓇᔭᐅᑎᓪᓗᒋᑦ 
ᖃᐅᔨᓴᖃᑦᑕᓚᐅᖅᑐᒍᑦ ᐱᔭᐅᔭᕆᐊᓖᑦ ᑕᐃᒃᑯᐊ 
ᐊᑐᖅᑕᐅᓲᑦ ᓴᓇᔭᐅᔪᕐᓗᑎᓪᓗᒍ ᐃᓕᓐᓂᐊᕐᕕᒃ 
ᓂᕿᖃᑦᑕᓚᐅᕐᒪᑕ. ᐊᑐᓃᑦᑕᕐᓗᒋᑦ ᑭᐅᔾᔪᑎᓂᒃ 
ᐱᔪᒪᒍᕕᑦ ᑐᓂᒍᓐᓇᖅᑕᒋᑦ ᐊᒻᒪ ᑖᒃᑯᐊ 
ᖃᓄᐃᑦᑑᒻᒪᖔᑕ ᓇᓃᑦᑐᓪᓗ ᓄᓇᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑕᐃᒪᐃᒃᑯᕕᑦ 
ᐱᐅᒐᔭᖅᑐᖅ ᑭᒃᑯᓪᓗ ᐃᓛᒃ ᒪᕐᕈᑐᐃᓐᓇᐅᓐᖏᑦᑐᖅ 
ᖃᐅᔨᓴᖅᑕᐅᓗᑎᑦ ᐊᓯᖏᓪᓗ. 
 
ᖃᓄᖅ ᐃᓱᒪᓕᐅᕆᖃᑦᑕᖅᐱᓯ ᖃᓄᐃᑦᑐᖃᕐᓂᖅᐸᑦ 
ᐅᖄᓚᕕᐅᒍᕕᓪᓘᓐᓃᑦ ᐅᖄᓚᕕᐅᔪᓐᓇᖅᑳᑦ 
ᓇᒧᒃᑭᐊᖅ ᐃᒪᐃᑦᑑᒐᑦᑕ ᐃᓱᒫᓗᑎᒋᔭᕋ ᐅᓇ 
ᑕᐃᒪᐃᑦᑐᓂ ᑕᐃᒃᑯᐊᓕ ᐊᓄᓪᓚᔅᓰᕖᑦ ᐅᕙᓂ 
ᐃᑲᔪᖅᑕᐅᕕᒻᒥ ᖃᓄᖅ ᐃᓱᒪᓕᐅᕆᓲᖑᕕᓯ 
ᖃᐅᔨᓴᖅᑕᐅᓂᐊᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᒐᕕᑦ ᐅᖃᐱᓗᑦᑐᖃᖃᑦᑕᕐᒪᑦ 
ᑕᐃᒃᑯᐊᓗ ᐋᓐᓂᐊᖅᑕᐃᓕᒪᔪᓕᕆᔨ ᐊᖓᔪᖅᑳᖓᑦ 
ᖃᐅᔨᓴᖅᑎ ᐃᓱᒪᓕᐅᕆᖃᑦᑕᖅᑐᑦ 
ᖃᐅᔨᓴᖃᑦᑕᖅᑐᑦ ᐅᖃᐱᓗᒍᑕᐅᔪᓂᒃ ᐊᒻᒪ 
ᐊᖏᕐᕋᕆᔭᐅᔪᓪᓗ ᐃᒡᓗᒋᔭᐅᔪᓪᓗ 
ᐅᖃᐱᓗᑦᑐᖃᖅᐸᑦ ᐊᕙᑎᓕᕆᓂᕐᒧᑦ ᑐᓂᔾᔪᑕᐅᓲᑦ. 
ᖃᐅᔨᓴᖅᑕᐅᓕᖅᖢᑎᒃ ᑕᐃᒃᑯᐊ ᐅᖃᐱᓘᑕᐅᔪᑦ 
ᐊᒻᒪ ᐱᒻᒪᕆᐅᑎᑕᐅᓚᕆᓲᑦ ᐱᒻᒪᕆᐅᓂᖓᓂ 
ᖃᐅᔨᓴᕆᐊᓕᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐊᑐᓃᖅᑕᕈᓐᓇᖅᐱᒋᑦ ᖃᓄᖅ 
ᐅᑎᖅᑎᕐᕕᐅᒐᔭᕐᓂᖏᓐᓂ ᐊᕙᑎᓕᕆᔨ ᖃᐅᔨᓴᓚᐅ 
ᖃᓄᖅ ᐱᓕᕆᖃᑎᒌᑦᑎᐊᓲᖑᕙᑦ ᑖᒃᑯᐊ? 
ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᓐᓇᐃᓲᑦ ᐃᒪᓐᓇ ᐱᓕᕆᖃᑎᒋ 
ᐅᖃᐱᓗᑦᑐᖃᖅᐸᑦ ᐅᖃᕐᕕᒋᓇᔭᖅᑕᖓ 
ᐊᕙᑎᓕᕆᔩ ᑲᒪᔨ ᖃᐅᔨᓴᖅᑎ 
ᖃᐅᔨᓴᖅᑕᐅᓕᕐᓗᑎᒃ. ᐱᖓᔪᖓᓐᓂᒃ 
ᖃᐃᖁᔭᕐᓗᓂᓗ ᖃᐅᔨᓴᖃᑕᐅᓂᐊᖅᑐᒥ 
ᐊᑐᓕᖁᔨᔾᔪᑎᓂᒃ ᐃᓱᒪᓕᐅᕆᓪᓗᑎᑦ 
ᐃᒪᓐᓇᐃᒋᐊᖃᖅᐳᓯᒍᑎᓂᒃ ᑖᓐᓇᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᑭᒧᐊᑦᑎᑦᑎᔨᖓ 
ᐊᑦᑕᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑐᓄᑦ 
ᐱᓕᕆᕕᒃ. ᑕᐃᒃᑯᐊ ᐱᔭᔅᓴᖃᖅᑐᑦ ᑕᒪᔅᓱᒧᖓ 
ᑲᔪᓯᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᒐᕕᑦ ᐅᑭᐅᖑᓕᖅᑰᖅᑐ 
ᐃᓱᒫᓗᑎᓪᓚᕆᐅᔪᖃᖃᑦᑕᖅᓯᒪᒻᒪᑦ 
ᐃᓱᒪᔪᖃᖃᑦᑕᕐᖓᑦ ᐃᓄᓐᓂᒃ ᐃᑎᕆᐊᖃᕐᒪᖔᑕ 
ᐃᒡᓗᖅᔪᐊᒧᑦ ᐅᒃᑯᐃᓚᐅᖅᑎᓪᓗᒍ. 
ᐅᖃᐅᓯᐅᖏᓐᓇᖅᑐᑦ ᕙᐃᔅᕗᒃ-ᑯᑦ ᓈᓚᐅᑎᒃᑯᑦ 
ᐊᑦᑕᓇᖅᑕᐃᓕᒪᓂᕐᒧᑦ ᐅᓗᕆᐊᓇᓐᖏᓂᕐᒧᑦ 
ᐃᖅᑲᓇᐃᔭᖅᑎᓄᓪᓗ. ᑕᒪᓐᓇ 
ᓂᓐᖓᐅᒪᔪᖃᖃᑦᑕᓚᐅᖅᖢᓂᓗ ᐱᓕᕆᔨᖏᑦ 
ᐃᑲᔪᖅᓱᑕᐅᓪᓗᑎᑦ. ᖃᓄᐃᑦᑐᓂᒃ ᐱᔭᒃᓴᖃᖅᐸᑦ 
ᐊᕙᑎᓕᕆᔨ ᑲᒪᔨᐊᑦ ᑕᐃᑦᓱᒪᓂ ᖃᓄᖅ 
ᐱᓕᕆᓚᐅᖅᐸ? ᖃᓄᖅ ᐅᐸᓗᖓᐃᔭᐅᔾᔪᑎᓂᒃ 
ᑭᒃᑯᓐᓂᒃ ᑐᓴᖅᑎᑦᑎᓂᐊᖅᐸᑦ? ᖃᐅᔨᔭᖏᓐᓂᒃ 
ᐱᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᐊᖅ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᓐᓂ 
ᖃᐅᔨᓴᖅᑏᑦ ᐱᓪᓗᑎᑦ ᓲᕐᓗᒃ ᑕᐃᑲᓂ 
ᐱᐅᓐᖏᑐᖅᑕᖃᖅᐸᑦ ᓴᓗᒻᒪᓴᖅᑕᐅᓗᑎᑦ ᒪᑯᐊ 
ᓵᑐᐃᓐᓇᐅᓐᖏᑦᑐᑦ ᐱᓕᕆᕕᐅᓲᑦ ᓂᕿᓕᕆᕕᒻᒧᑦ 
ᒪᑯᐊ ᖁᐊᖅᓰᕖᓪᓗ ᖁᐊᖃᐅᑏᑦ ᐊᕙᑎᓕᕆᔨᒧᑦ 
ᖃᐅᔨᓴᖅᑎᒧᑦ ᓇᐅᑦᑎᑐᖅᑕᐅᑦᑎᐊᖃᑦᑕᖅᑐᑦ 
ᐃᓱᒫᓗᑏᑦ ᐱᓪᓗᒋᑦ.  
 
ᑭᒃᑯᓕᒫᓄᑦ ᓴᖅᑭᑎᑕᐅᑉᐸᑕ ᖃᐅᔨᓴᕐᓗᑎᓪᓗ 
ᖃᓄᐃᑦᑐᖅ ᐋᓐᓂᐊᓇᖅᑐᖃᓐᖏᒃᑲᓗᐊᕐᒪᖔᑕ.  
ᑕᐃᓐᓇ ᓂᐅᕕᕐᕕᒃᓴᖅ ᒪᑐᓚᐅᖅᓯᒪᒻᒪᑦ 
ᐅᒃᑯᐃᑎᓪᓗᒍᓗ ᐃᑭᓚᐅᖅᑎᓪᓗᒍ ᑕᐃᒃᑯᓄᖓ 
ᐊᑲᐅᓚᐅᓐᖏᒻᒪᑦ ᐃᑎᖅᑐᓄᑦ ᐊᒻᒪᓗ ᑕᒪᓐᓇ 
ᐳᔪᕐᓗᐊᓗᐊ ᓇᐃᒪᓇᖅᑐᐊᓘᓚᐅᕐᒪᑦ ᑕᒫᓂ 
ᐃᑭᑎᓪᓗᒍ ᓂᐅᕕᕐᕕᒃ ᐊᒻᒪᓗ 
ᑕᐃᑲᓃᖏᓐᓈᓗᒃᖢᓂᓗ ᑎᐱᖓ. ᑖᓐᓇ  
ᐃᒪᓐᓇᐃᒋᐊᕈᑕᐅᓕᓚᐅᖅᑐᖅ 
ᐅᔾᔨᑐᖅᑕᐅᑦᑎᐊᖁᓪᓗᓂ ᐊᑦᑕᓇᖅᑕᐃᓕᓂᕐᒧᑦ 
ᑕᒪᓐᓇ ᐊᓂᖅᑎᕈᑕᐅᔪᖅ ᑕᐃᑲᓂ 
ᐊᓂᖅᓵᑐᖅᑕᐅᑎᓪᓗᒍ.  
 

ᐅᖃᐅᓯᐅᓚᐅᖅᑐᖅ ᑭᒃᑯᓕᒫᓄᑦ ᐊᔾᔨᖓ ᐅᓂᒃᑳᖅ 
ᓴᖅᑭᑎᑕᐅᓚᐅᖅᓯᒪᔪᖅ. ᐱᓕᕆᕕᑎᒍᑦ ᐃᓱᒫᓗᑏᑦ 
ᑐᓴᒐᒃᓴᑎᒍᑦ ᑎᑎᕋᖅᓯᒪᓚᐅᖅᓯᒪᖕᒪᑕ ᑖᔅᓱᒧᖓ 
ᐱᔾᔪᑕᐅᔪᒧᑦ ᒪᕐᕈᐃᑕᖅᑐᖅᖢᑎᑦ ᐃᑲᐃᓪᓕᐅᕈᑎᑦ 
ᓴᖅᑭᑎᑕᐅᓯᒪᔪᑦ ᑕᒪᔅᓱᒧᖓ ᐃᑭᓚᐅᖅᑎᓪᓗᒍ 
ᓂᐅᕕᕐᕕᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓅᕐᓂᐊᕋᒪ. ᐃᓱᒪᔪᑦ ᑕᐃᒃᑯᐊ ᓱᐴᖅᑐᕐᓗᒐᐃᑦ 
ᐱᓪᓗᒋᑦ. ᐅᖃᐅᑎᔪᓐᓇᖅᐱᑎᒎᑦ ᐅᓪᓗᒥ 
ᖃᓄᐃᑦᑐᓂᒃ ᐱᓕᕆᐊᑦ ᐃᓂᓪᓚᑦᑕᐅᓯᒪᒻᒪᖔᑕ 
ᑕᒪᒃᑯᐊ ᐊᓯᔾᔨᓇᖅᑐᑦ ᓄᓇᕗᒻᒥ ᒪᒃᑯᑦᑐᓗ ᐱᓪᓗᒋᑦ 
ᖃᓄᖅ ᐋᖅᑭᓯᓯᒪᕕᓯ ᒪᓕᑦᑕᐅᔪᒃᓴᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᑉ ᐃᓱᐊᓂ ᓲᕐᓗᒃ 
ᖃᐅᔨᒪᔨᖅᔪᐊᑎᕗᑦ ᑕᒫᓂ 
ᐊᑐᖃᑦᑕᖅᓯᒪᓚᐅᓐᖏᒻᒪᑕ ᑭᓯᐊᓂ ᐋᓐᓂᐊᓂᕐᒧᑦ 
ᐊᒃᑐᐊᓂᖅᐸᑕ ᐱᓕᕆᖃᑎᒋᔭᕗᑦ 
ᐃᓕᓐᓂᐊᑎᑦᑎᓇᓱᒃᖢᑕ ᑕᖅᑳᓂ ᐊᒻᒪ ᐅᕙᒍᑦ 
ᓴᖅᑭᑎᑦᑎᓯᒪᔪᒍᑦ ᐊᒃᑑᕝᕙᒥ ᐅᓪᓗᒥᒨᖓᓕᖅᑐᑦ 
ᑐᒡᓕᐊᓂ ᖃᕆᑕᐅᔭᒃᑯᑦ ᓴᖅᑭᑎᑦᑎᖃᑦᑕᖅᑐᒍᑦ 
ᓄᓇᕗᓕᒫᕐᒧᑦ ᑐᕌᖅᑐᑦ.  
 
ᐅᓪᓗᒥᒧᓗ ᑖᒃᑯᐊ ᐊᕙᑎᓕᕆᔨᒃᑯᑦ ᑖᒃᑯᐊ 
ᖃᐅᔨᓴᖅᑕᕗᑦ ᐊᒻᒪ ᒥᑭᔫᒐᓗᐊᓂᒃ ᐱᓕᕆᐊᓂᒃ 
ᐅᔾᔨᖅᑐᕈᑎᒃᓴᓂᒃ ᐱᓪᓗᒋᑦ ᐊᒻᒪ ᓄᐊᑦᑎᓪᓗᑕ 
ᐃᓗᓕᔅᓴᖏᓐᓂᒃ ᐊᒻᒪ ᒫᑦᓯᖑᓂᐊᖅᑐᒥ ᑖᒃᑯᐊ  

ᐊᐅᓚᔾᔭᒋᐊᖅᑕᐅᓂᐊᖅᑐᑦ ᑐᒡᓕᐊᓂ ᒪᑯᐊ ᖃᓄᖅ 
ᑐᓴᖅᑎᑦᑎᒐᓱᐊᕈᑕᐅᓚᖓᔪᑦ ᑕᖅᑲᐅᖓ. 
ᐱᐊᓂᓐᓂᐊᕋᓱᒋᔭᐅᔪᖅ ᐅᑭᐊᔅᓵᖅ ᑕᐃᓐᓇ 
ᓴᖅᑭᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᒐᒪᐃᓛᒃ ᐊᔅᓱᐊᓗᒃ ᑕᒪᓐᓇ 
ᐱᓕᕆᐊᖑᓯᒪᒻᒪᑦ ᐊᒻᒪᓗ ᐃᓕᓴᑎᑦᑎᒐᓱᑦᑎᑎᑦ 
ᑭᒃᑯᑐᐃᓐᓇᕐᓂᒃ ᐊᑦᑐᐃᓂᕆᖃᑦᑕᖅᑕᖓᓂᒃ 
ᑕᕝᕚᒃᑲᐅᑉ ᑕᕝᕚᑲᒥ ᐊᑐᕐᓂᐅ. ᐱᐅᓪᓚᕆᑦᑐᐊᓗᒻᒥᒃ 
ᑖᒃᑯᐊ ᐱᓕᕆᓂᓰᓛᒃ ᐱᖁᔭᓯ ᐋᖅᑭᒋᐊᖅᓯᒪᓕᖅᑐᑦ 
ᐊᕐᕌᒍᐃ ᐊᓂᒍᖅᑐᐃᑦ ᑕᑯᓐᓈᖅᑐᒋᑦ. ᑖᒃᑯᐊ 
ᑭᓯᐊᓂ ᓯᒡᒐᓕᐊᖅᑐᖃᑦᑕᖅᑐᑦ 
ᖃᑦᑏᓐᓇᕈᖅᐸᓪᓕᐊᕙᓪᓕᐊᖏᒻᒪᑕ ᓱᓕ. 
 
ᐃᓕᔅᓯ ᐱᓕᕆᐊᔅᓴᓂᑦ ᐸᕐᓇᐅᑎᖏᓐᓂ 
ᐊᓯᔾᔩᓂᐊᕐᓂᕋᕋᔅᓯ ᑕᕝᕚᑲᒧᑦ ᐱᖁᔭᕐᒥᒃ 
ᐱᓗᐊᖅᑐᒥ ᐳᔪᖃᕆᐊᖃᓐᖏᑦᑐᐃᑦ ᐃᒡᓗᐃᑦ. 
ᖃᐅᔨᒪᒐᒪ ᐋᓐᓂᐊᕕᒃ ᑎᑎᖅᑲᖃᖃᑦᑕᕐᖔᑦ ᐅᕙᓂ 
ᐳᔫᖅᑐᖃᕆᐊᖃᓐᖏᒻᒪᑦ ᐃᓗᐊᓂ. ᑭᓯᐊᓂᓕ 
ᓯᓚᑎᑦᑎᐊᖓᓂ ᓯᒡᒐᓕᐊᖅᑐᖅᑐᒐᓛᓗᒋᓪᓗᑎᒃ. 
ᑕᒪᓐᓇ ᒪᓕᒐᖅ 
ᒪᓕᑦᑕᐅᑎᑦᑎᐊᓂᖅᓴᕆᒍᓐᓇᖅᑭᓯᐅᒃ ᒪᓕᒐᖅ 
ᐋᖅᑭᒋᐊᖅᑕᐅᓚᐅᖅᑎᓪᓗᒍ? 
ᑎᑎᖅᑲᖃᕋᓗᐊᖅᑎᓪᓗᒍ 
ᓯᒡᒐᓕᐊᖅᑐᕐᕕᐅᖏᓐᓇᕐᖓᑦ ᓱᓕ. 
ᖃᑦᑏᓐᓇᕈᖅᐸᓪᓕᐊᔫᔮᓐᖏᒻᒪᑕ ᒪᑯᐊ 
ᓯᒡᒐᓕᐊᖅᑐᓲᑦ.  
 
ᖃᓄᕐᖑᑯᐊ ᐋᖅᑭᒋᐊᕆᓂᐅᓂᐊᖅᑐᑦ 
ᐊᓯᔾᔩᓂᐅᓂᐊᖅᑐᑦ ᐱᖁᔭᕐᒥ ᑕᒪᐅᖓ 
ᐃᑲᔪᕐᓂᖃᕐᓂᐊᖅᑐᒋᕕᓯᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᓪᓚᕆᑦᑐᒥ  

ᐃᓱᒫᓗᓇᖅᑐᒥ ᐅᖃᐅᓯᓕᒃ. 
ᓯᒡᒐᓕᐊᖅᑐᕕᖃᖅᑎᑦᑎᓪᓗᒋᑦ ᒪᓕᒐᖏᓐᓂ 
ᒪᓕᑎᑦᑎᒐᓱᒋᐊᔅᓴᖅ ᐱᔭᕆᐊᑐᒻᒥᔪᖅ ᐊᒻᒪ 
ᐃᓚᖓᑦᑕᐅᖅ 
ᓯᒡᒐᓕᐊᖅᑐᕐᕕᐅᒋᐊᖃᓐᖏᓪᓚᕆᑦᑐᖅ 
ᓯᓚᒥᐅᒐᓗᐊᖅ. ᐋᓐᓂᐊᕕᐅᑉ ᐹᖓᑕ ᓴᓂᐊᓂ 
ᓴᓂᕌᓂ ᓯᒡᒐᓕᐊᖅᑐᕕᔅᓴᐅᒐᓗᐊᖅᑐᓂ 
ᐃᖅᑲᓇᐃᔭᖅᑎᓄᑦ ᑭᒃᑯᑐᐃᓐᓇᓄᓪᓗ. ᑕᐃᒃᑯᐊᓕ 
ᐋᓐᓂᐊᕕᐅᑉ ᓴᓂᒃᑲᓐᓂᖓᓂ ᐊᓯᐊᓂ 
ᓯᒡᒐᓕᐊᖅᑐᖅᑐᖃᕈᓘᔭᖃᑦᑕᒥᑉᐸᑦ 
ᓯᒡᒐᓕᐊᖅᑐᕕᐅᓐᖏᑦᑐᒥ ᖃᐅᔨᒋᐊᕋᔅᓴᐅᒐᓗᐊᖅ. 
ᑭᓯᐊᓂ ᒪᓕᑦᑎᒐᓐᖏᒻᒪᑕᐃᓛᒃ ᒪᓕᒐᕐᒥᒃ.  
 
ᐃᓕᓐᓂᐊᑎᑦᑎᒐᓱᓃᓪᓕ ᐱᓪᓗᒋᑦ ᒪᓕᒐᕐᒥ 
ᑐᑭᓯᕚᓪᓕᑎᑦᑎᒐᓱᓪᓗᓂ ᐃᓚᖏᑦ 
ᐱᔭᕆᐊᑭᓕᑐᐃᓐᓇᖅᑕᕗᑦ ᑕᖅᑲᒃᑯᐊᓗ 
ᖃᐅᔨᒪᒋᐊᕐᕕᒋᓪᓗᑎᒍ ᖃᓄᖅ ᐃᓱᒪᖃᕐᒪᖔᑕ 
ᐃᓚᖏᑦ ᐊᒻᒪ ᖃᐅᔨᓴᖅᐸᓪᓕᐊᑎᓪᓗᑕ 
ᓈᓴᖅᑕᐅᓯᒪᓂᖏᓐᓂ ᑭᓪᓕᓯᓂᐊᖅᑕᐅᓯᒪᓂᖏᓐᓂ 
ᐃᓕᓐᓂᐊᑎᑦᑎᕙᓪᓕᐊᖏᓐᓇᕋᓱᒋᐊᖃᖅᑐᒍᑦ 
ᐋᖅᑭᒋᐊᖅᓯᒪᔫᒐᓗᐊᖅ. ᒪᓕᒐᓕᐅᖅᑎ ᐅᖃᕋᑖᕐᖓᑦ 
ᐄ. ᑭᓯᐊᓂ ᓱᓕᒃᑲᓐᓂᐅᒋᐊᓕᒃ 
ᓴᖅᑭᔮᕆᐊᒃᑲᓐᓂᕆᐊᖃᖅᐸᓪᓚᐃᔪᐃᓂᒃᑯᐊ. 
 
ᑕᕝᕚᒃᑲᒥ ᓄᖅᑲᑎᑦᑎᒐᓱᐊᖅᑏᑦ 
ᐃᖅᑲᓇᐃᔭᖅᑎᕗᑦᑕᐅᖅ ᕿᓂᕈᓘᔭᖃᑦᑕᓲᑦ ᖃᓄᖅ 
ᓴᖅᑭᔮᖅᑎᑦᑎᑲᓐᓂᕈᓐᓇᕋᔭᕐᒪᖔᑦᑕ 
ᐱᕙᓪᓕᐊᔪᓕᕆᓘᔭᖅᑎᒍᑦ ᒪᒃᑯᑦᑐᓄᑦ ᐃᓅᓱᑦᑐᓄᑦ 
ᑎᑭᐅᑎᒐᓱᑦᑐᑎᑦ. ᑖᓐᓇ ᐱᓕᕆᐊᖑᐃᓐᓇᓂᐊᖅᑐᖅ. 
ᑕᐃᒫᓪᓕ ᑕᕝᕙ ᑮᓇᐅᔭᓂᒃ ᑕᕝᕗᖓ 
ᐃᓕᐅᖅᑲᐃᒐᓱᐃᓐᓇᓂᐊᖅᑯᒍᑦ ᑕᖅᑲᒃᑯᐊ 
ᖃᓄᐃᖁᓇᒋᑦ. ᑲᑐᔾᔨᖃᑎᖃᖃᑦᑕᕐᓗᑕᓗ 
ᐊᓯᑦᑎᓐᓂ ᑎᒥᐅᔪᓂᒃ ᓄᓇᓕᓐᓂᓗ 
ᓄᖅᑲᑎᑦᑎᒐᓱᐊᕐᓃᑦ ᐃᓚᖏᑦ  
ᐊᐅᓚᑦᑎᐊᖃᑦᑕᖅᓯᒪᒻᒪᑕ. 
 
ᓄᖅᑲᑎᑦᑎᒐᓱᐊᖅᑐᐃᑦ ᓯᒡᒐᓕᐊᖅᑐᓲᓂᒃ 
ᓄᓇᓕᓐᓂ ᖃᑦᑎᒻᒪᕆᓐᓂᒃᑭᐊᖅ ᐊᐅᓚᔪᖃᔪᒻᒪᑦ. 
ᖁᕐᓗᖅᑐᒥ, ᑕᓗᖅᔪᐊᕐᒥ, ᖃᐅᓱᐃᑦᑐᒥ, ᐃᖃᓗᓐᓂ,  

ᐃᖃᓗᒃᑑᑦᑎᐊᕐᒥ, ᐃᒡᓗᓕᒻᒥᓗ, ᑰᒑᕐᔪᒻᒥ, 
ᐃᒃᐱᐊᖅᔪᒻᒥ ᐊᒻᒪᓗ ᒪᕐᕈᐊᑎᒻᒪᕆᑦᑐᑎᖅᑲᐃ 
ᐱᖓᓱᐊᖅᑎᑦᑐᑎᓪᓘᓐᓃᑦ ᑕᐃᑲᓂ ᑲᑎᒪᓯᒪᔪᑦ. 
 
ᑲᑐᔾᔨᖃᑎᖃᖅᐸᒻᒥᔪᒍᑦ ᒐᕙᒪᒃᑯᑦ 
ᓯᓚᑦᑖᓃᖔᖅᑐᓂᒃ ᑕᐃᒃᑯᐊᓗᑦᑕᐅᖅ 
ᐊᔪᓕᕈᑎᖃᖅᓯᒪᔪᓄᑦ ᑲᒪᔨᒻᒪᕆᐅᔪᐃᑦ. 
ᐃᓕᓴᑎᑦᑎᖃᑕᐅᖃᑦᑕᖅᓯᒪᒻᒥᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᑦᑎᓐᓂ. ᑕᐃᒫᒃ 
ᓄᖅᑲᕈᒪᔪᓄᑦ ᐃᑲᔫᑎᐅᔪᓂᒃ ᑐᓂᓯᕙᑦᑐᑎᑦ. 
13−ᖑᔪᐃᑦ ᐱᖃᑕᐅᔪᑦ 8-ᓂᒃ ᓄᓇᓕᓐᓃᖔᖅᑐᐃᑦ 
ᐅᓪᓘᓐᓄᒃ ᒪᕐᕉᓐᓄᒃ ᐃᓕᓐᓂᐊᖅᑎᑕᐅᓚᐅᕐᒥᔪᑦ 
ᐃᖃᓗᓐᓂ ᐊᒻᒪ ᐸᕐᓇᐃᓂᖃᕐᓂᐊᕋᓱᒋᕗᖓ 
ᑕᒪᒃᑯᐊ ᓄᓇᓕᖁᑎᖏᓐᓄᖃᖅᑕᐅᖁᓪᓗᒋᑦ. 
 
ᐊᐅᓚᑦᑎᒍᓐᓇᓛᕐᖓᑕ. ᐱᕙᓪᓕᐊᔪᕕᔾᔪᐊᕌᓗᖑᑯᐊ 
ᑕᕝᕚᑲᒥ ᓄᖅᑲᑎᑦᑎᒐᓱᐊᕐᓃᑦ 
ᖃᑦᑏᓐᓇᕈᖅᐸᓪᓕᐊᔫᔮᓐᖏᑦᑑᒐᓗᐊᓂᓛᒃ 
ᓯᒡᒐᓕᐊᖅᑐᖃᑦᑕᓲᑦ. ᑕᐃᒪ ᒪᒃᑯᑦᑐᐃᑦ ᐃᓅᓱᑦᑐᐃᑦ 
ᓵᖓᓂᖅᓴᕆᒐᓱᓕᕋᑦᑎᒍ ᐊᒻᒪᑦᑕᐅᖅ ᓇᔾᔨᔪᐃᑦ 
ᓯᖓᐃᔪᐃᑦ ᐊᕐᓇᐃᑦ. ᑕᕝᕙ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᑕᖅᑲᐅᖓ ᓴᖅᑭᔮᖅᑎᑕᐅᖃᑦᑕᖅᑐᐃᑦ 
ᓯᒡᒐᓕᐊᖅᑐᖁᔨᓐᖏᑦᑐᐃᑦ ᓄᖅᑲᑎᑦᑎᒐᓱᑦᑐᐃᑦ. 
ᑕᐃᒃᑯᓂᖓᖃᐃ ᐃᓅᓯᖏᓐᓂ 
ᒪᓕᔅᓱᐊᕋᔅᓴᐅᑎᐊᖅᑐᓂᒃ ᐊᑐᖃᑦᑕᖅᑲᑕᐃᓛᒃ 
ᒪᓕᔅᓴᖅᑕᕕᔾᔪᐊᕌᓗᒐᔭᖅᐸᓚᐃᒻᒪᑕ. 
ᑕᐃᒫᔅᓴᐃᓐᓇᑦᑕᐅᖅ ᓱᕐᕋᓇᖅᑐᓂ 
ᐊᑐᖅᑕᐃᓕᒪᑎᑦᑎᓂᕐᒧᑦ, ᐃᒫᒃ 
ᖃᐅᔨᒪᔭᐅᑦᑎᐊᖅᑐᓂᒃ ᐊᑐᖃᑦᑕᕐᓗᑎᑦ 
ᐱᓗᐊᖅᑐᒥᒃ ᒪᒃᑯᑦᑐᐃᑦ ᐃᓅᓱᑦᑐᐃᑦ  
ᑕᑯᔪᒪᓲᖑᒻᒪᑕ ᐊᓕᐊᓇᐃᒋᔭᒥᓂᒃ. 
 
ᐅᖃᐅᓯᖃᕋᐃᒐᔅᓯ ᑕᒪᒃᑯᓂᖓ 
ᐃᓕᓐᓂᐊᖃᑎᒌᓐᓂᐅᔪᓂᒃ ᐱᓕᒻᒪᔅᓴᐃᓂᐅᔪᓂᒃ 
ᓄᓇᓕᓐᓂ. ᑐᑭᓯᕋᑖᓐᖏᓐᓇᒪ ᖃᓄᖅ ᐊᐅᓚᓕᖅᑲᑦ  

ᒪᑯᐊ? ᐋᖅᑭᓯᒪᑯᑖᓕᖅᑳᑦ? ᖃᐅᔨᓴᕋᓴᖅᕈᖅᓯᒪᕚᑦ 
ᐊᐅᓚᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑲᑐᔾᔨᖃᑎᖃᕐᓂᕗᓪᓕ 
ᐊᔪᓕᕈᑎᖃᖅᓯᒪᔪᓄᑦ ᑲᒪᔨᐅᔪᓄᑦ ᑲᓇᑕᒥ 
ᖃᐅᔨᔭᔅᓴᓪᓚᕆᐅᓐᖏᑦᑐᖅ ᒫᓐᓇ 
ᐊᐅᓚᑦᑎᐊᖅᓯᒪᒻᒪᖔᑕ ᐱᓕᕆᐊᖑᒻᒪᑕᐃᓛᒃ.  
 
ᐃᓚᖏᑦ ᑕᐃᒪ ᐊᑯᓂᐅᓂᖅᓴᖅ ᐊᐅᓚᓯᒪᔫᒐᓗᐊᑦ. 
ᑕᐃᒃᑯᐊ ᓯᒡᒐᓕᐊᖅᑐᓐᖏᑦᑎᐊᒻᒪᕆᓪᓗᑏᓚᔪᑦ 
ᐅᐃᓂᐸᐃᒡᒥ ᐱᒋᐊᖅᓯᒪᔪᐃᑦ ᐃᓄᐃᑦ 
ᑲᑐᔾᔨᖃᑎᒌᖓᓂ ᑮᓇᐅᔭᖃᖅᑎᑕᐅᓪᓗᑎᑦ. 
ᓇᔾᔨᔪᐃᑦ ᐊᒻᒪ ᕿᑐᕐᖓᖅᑖᕋᑖᒥᓃᑦ 
ᑎᑭᐅᑎᔭᐅᒐᓱᑦᑐᑎᑦ ᐅᖃᐅᔾᔭᐅᒐᓱᑦᑐᑎᑦ ᐊᒻᒪᓗ 
ᓄᓇᓕᓐᓂ ᐱᒋᐊᖅᑎᑕᐅᓯᒪᔪᑦ ᑕᐃᒪᐅᒻᒥᔪᑦ 
ᑲᔪᓯᔪᑦ. ᐊᕐᕕᐊᓂ, ᖃᒪᓂᑦᑐᐊᕐᒥ, ᓴᓪᓕᕐᒥ, 
ᑎᑭᕋᖅᔪᐊᕐᒥ, ᐃᖃᓗᒃᑑᑦᑎᐊᕐᒥ, ᐃᒃᐱᐊᕐᔪᒻᒥ 
ᑕᐃᒃᑯᐊ ᑮᓇᐅᔭᖃᖅᑎᑕᐅᖃᑦᑕᖅᓯᒪᔪᑦ ᐊᕐᕌᓂᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᒐᓱᓐᓂᐊᕆᕕᓯᐅᒃ ᑕᒪᓐᓇ 
ᐊᐅᓚᑦᑎᐊᖏᑦᑐᖃᑲᓪᓚᓂᖅᑲᓘᓐᓃᑦ 
ᐊᐅᓚᑦᑎᐊᖅᑐᕕᔾᔪᐊᕌᓗᑦᑕᖃᕐᓂᖃᓪᓘᓐᓃᑦ 
ᖃᐅᔨᒪᒐᓱᓐᓂᐊᖅᑭᓰ ᐊᕐᕌᒍᒥ ᐊᒡᒋᖅᑐᒥ ᖃᓄᖅ  
ᐊᐅᓚᓂᕐᒪᖔᑕ ᖃᐅᔨᑎᑕᐅᓛᖅᐸᓪᓚᐃᕕᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑕᐅᓯᐅᓐᖏᑐᒃᑯᑦ ᑖᒃᑯᐊ 
ᖃᐅᔨᒪᒐᓱᑦᑕᕗᑦ ᐊᐅᓚᑦᑎᐊᕐᒪᖔᑕ ᑕᕝᕚᑲ 
ᓂᐅᕕᐊᖑᖃᑦᑕᕐᓂᖏᑦ ᓂᐅᕕᕐᕖᑦ 
ᖃᐅᔨᒋᐊᕐᕕᐅᖃᑦᑕᖅᑐᑎᑦ ᐊᕙᑎᓕᕆᔨᑦᑎᓐᓄᑦ 
ᐊᒻᒪᑦᑕᐅᖅ ᑕᐃᒃᑯᐊ ᐳᔫᓐᖏᑦᑐᓄᑦ 
ᐃᑲᔪᖅᑕᐅᖃᑦᑕᖅᑐᐃᑦ ᑕᐃᒪᑦᑕᐅᖅ 
ᖃᐅᔨᒪᔭᐅᒐᓱᒻᒥᔪᖅ ᖃᕋᓴᐅᔭᒃᑯᓪᓗ ᐳᓚᐅᑎᕕᒃᑯᑦ 
ᐊᑑᑎᖃᑦᑎᐊᕐᒪᖔᑕ ᑕᒪᒃᑯᐊ 
ᐱᓕᒻᒪᔅᓴᐃᓂᕆᖃᑦᑕᖅᑕᕗᑦ ᐃᖅᑲᓇᐱᔭᖅᑏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓕᓴᑎᑕᐅᓯᒪᓂᖏᑦ. ᓄᓇᓕᓐᓂᓗ 
ᓱᑎᑦᑎᕈᓘᔭᖅᐸᒥᒻᒪᑕ 
ᓯᒡᒐᓕᐊᖅᑐᕈᓃᑎᑦᑎᒐᓱᐊᖅᑐᑎᑦ ᐊᒻᒪ 
ᐋᓐᓂᐊᕕᓐᓄᑦ ᐳᓛᕆᐊᖅᐸᑦᑐᑎᑦ ᑕᕝᕚᑲᐃᑦ 
ᐅᖃᐅᓯᐅᔭᖅᑐᖅᑐᑎᑦ ᐊᒻᒪ 
ᖃᓄᐃᓕᕙᓪᓕᐊᔫᔮᕐᒪᖔᑕ ᑕᕝᕚᑲᒦᖔᖅᑐᐃᑦ 
ᐋᓐᓂᐊᖅᑖᖑᖃᑦᑕᖅᑐᐃᑦ ᓴᖅᑭᐊᕙᓪᓕᐊᔪᑦ ᐊᒻᒪᓗ 
ᖃᑦᑎᑦ ᓄᖅᑲᕋᓱᑉᐸᒻᒪᖔᑕ ᐊᒻᒪᓗᑦᑕᐅᖅ ᑕᕝᕚᑲ 
ᐱᐅᒐᓗᐊᕐᒪᖔᑕ ᖃᐅᔨᓴᕐᓂᐅᕙᓪᓚᐃᔪᒥᒃ. ᑖᓐᓇ 
ᑐᑭᓯᑦᑎᐊᖅᓯᒪᓐᖏᓇᒃᑯ ᐊᐱᕆᒍᕕᓐᖓ 
ᖃᐅᔨᒋᐊᕈᓐᓇᕋᔭᕐᒥᔭᕋᓗᐊᕋ ᑖᓐᓇ ᖃᓄᖅ 
ᑐᑭᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᐅᕙᓗᑦᑐᐊᓘᒐᓗᐊᑦ 
ᓇᓖᕌᕋᔅᓴᕈᓘᔭᖅᑕᑯᓘᒻᒪᑦ ᓄᖅᑲᕈᒪᔪᓄᑦ. 
ᐅᐊᑦᑎᐊᕈᑦᑕᐅᖅ ᓱᐴᖅᑐᖅᑎᐅᖃᑦᑕᓚᐅᖅᓯᒪᒻᒥᒐᒪ 
ᓄᖅᑲᖓᑯᑖᓕᕋᓗᐊᖅᑐᖓᓕ ᐊᕐᕌᒍᒐᓚᓐᓂᒃ.  
 
>>ᐸᑦᑕᑐᖅᑐᑦ 
 
ᓄᖅᑲᓚᐅᖅᓯᒪᒐᒪᓕ 22 ᐊᕐᕌᒍᐃᑦ ᐊᓂᒍᓕᖅᑐᑦ. 
ᓄᖅᑲᑲᓪᓚᑎᑦᑐᖓ ᓄᖅᑲᓚᐅᖅᓯᒪᔪᖓ 
ᓄᖅᑲᕈᒪᓕᓚᐅᖅᓯᒪᒐᒪ.  
 
ᑕᐃᒪᓕ ᐆᑦᑑᑎᒋᓗᒍ ᐃᑲᔪᖃᑦᑕᕐᓂᖅ 
ᓄᖅᑲᕈᒪᒍᓐᓃᖅᑐᓂᒃ. ᖃᑦᑎᐊᑎᖅᑐᓂ  

ᐅᖄᓚᕕᐅᖃᑦᑕᖅᓯᒪᕕᓯ? ᑖᓐᓇ ᐱᐅᕚ? 
ᐊᑐᖅᑕᐅᖃᑦᑕᖅᑳ? ᐃᑲᔪᖃᑦᑕᖅᑳ 
ᓄᖅᑲᓪᓚᕆᑎᑎᓪᓗᓂ?  
 
ᑖᓐᓇ ᑐᑭᓯᑲᓐᓂᕈᒪᑦᑕᕋᓗᐊᖅᑲᕋ. 
ᐱᐅᔪᕕᔾᔪᐊᕌᓗᕙᓗᑦᑐᓂ ᐱᓕᕆᔾᔪᑎᖃᕋᔅᓯ. 
ᑕᐃᒃᑯᐊᓕ ᖃᓄᖅ ᐊᐅᓚᒻᒪᖔᑕ ᐊᐅᓚᑦᑎᐊᕐᒪᖔᑕ 
ᐊᑑᑎᖃᕐᒪᖔᑕᓗ ᖃᐅᔨᒪᕕᑖ? ᑖᒃᑯᐊ 
ᑐᑭᓯᒐᓱᑦᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙ ᖃᐅᔨᒪᒐᓱᒋᐊᖃᖅᑲᕗᓂᓛᒃ 
ᑕᒪᒃᑯᐊ ᕿᒥᕐᕈᖃᑦᑕᕐᓗᑎᒍ 
ᖃᓄᐃᓕᕙᓪᓕᐊᒻᒪᖔᑕ ᐊᒻᒪ ᑕᐃᒃᑯᐊ 
ᑭᓪᓕᓯᓂᐊᖅᑕᐅᕙᑦᑐᐃᑦ ᓈᓴᐅᑏᑦ 
ᕿᒥᕐᕈᑦᑕᓕᖅᑲᕗᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒋᐊᖃᑦᑕᖅᑐᑦ 
ᓄᓇᓕᓐᓂ ᖃᐅᔨᓴᖅᑐᑎᑦ ᖃᑦᑎᑦ 
ᓯᒡᒐᓕᐊᖅᑐᓲᖑᒻᒪᖔᑕ. ᓄᓇᕗᒻᒥᐅᑕᐃᑦ 16 
ᐅᖓᑖᓂ ᐊᕐᕌᒍᓖᑦ ᑕᕝᕚᑲᑐᖅᐸᒻᒪᖔᑕ.  
ᐃᒃᑯᐊ 75 ᐳᓴᒥᒋᔫᔮᒻᒪᕆᑦᑕᖏᑦ ᓄᓇᕗᒻᒥᐅᓕᒫᑦ 
ᓯᒡᒐᓕᐊᖅᑐᓲᑦ.  
 
ᑭᓯᐊᓂ ᐅᖄᓚᖃᑦᑕᖅᓯᒪᔪᐃᑦ ᐃᑲᔪᖅᑕᐅᕕᒻᒧᑦ 
ᓄᖅᑲᕈᒪᔪᓄᑦ ᖃᑦᑎᑦ ᐅᖄᓚᓐᓂᕐᒪᖔᑕ 
ᐱᓯᒪᓐᖏᓇᒃᑭᑦ.  
 
ᑭᓯᐊᓂᓕ ᐊᑑᑎᖃᕐᓂᖏᑦ ᖃᐅᔨᓴᕋᓱᓐᓂᖅ 
ᐊᐱᖅᑯᑎᒋᖅᑲᐅᒐᔅᓯᐅᒃ, ᖃᐅᔨᓴᕈᑎᕗᑦ ᑕᐃᒪ 
ᐊᑐᕋᓱᑉᐸᑉᐸᕗᑦ ᐊᐅᓚᑦᑎᐊᖅᑐᐃᑦ 
ᐊᐅᓚᑦᑎᐊᓐᖏᑦᑐᐃᓪᓗ, ᐊᐅᓚᑦᑎᐊᓐᖏᑦᑐᐃᑦ  
ᐲᔭᖅᐸᑦᑐᑎᒍ, ᐊᐅᓚᑦᑎᐊᖅᑐᐃᑦ ᑲᔪᓯᑎᑉᐸᑦᑐᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. ᑕᐃᒪᓕ 
ᓯᒡᒐᓕᐊᖅᑐᖃᑦᑕᖅᑐᐃᑦ ᐊᒥᓱᐊᓘᒻᒪᑕ ᓱᓕ 
ᓱᒋᐊᕈᒪᒐᑦᑎᒍ ᐃᑲᔪᕆᐊᕈᒪᒐᑦᑎᒍ ᐊᒻᒪᓗ 
ᖃᐅᔨᒪᒐᓱᑉᐸᑲᔅᓯᐅᒎᖅ ᐱᓕᕆᓂᔅᓯᒍᑦ, ᑕᐃᒪ 
ᑐᑦᑕᖅᑐᐊᓘᕙᑉᐸᑦ ᑖᒃᑯᐊ ᓇᒧᑐᐃᓐᓇᖅ ᑕᖅᑲᐅᖓ 
ᓯᐊᒻᒪᕈᓐᓇᖅᑭᕘᑦ ᑭᓱᑦ ᐊᐅᓚᑦᑎᐊᕐᒪᖔᑕ? 
ᑕᖅᑲᒃᑯᐊ ᖃᓄᖅ ᑐᓴᖅᑎᑕᐅᔪᓐᓇᖅᐸᑦ, 
ᓱᓇᐃᓂᒃᑯᑦ ᐃᖏᕐᕋᓯᐊᖅᐸᑦ . 
 
ᓄᖅᑲᕐᓂᑯᐃᑦ ᐊᐱᕆᔭᐅᔪᓐᓇᕐᒥᔪᐃᑦ... 
ᑐᑭᓕᐊᖅᐸᒃᑲᔅᓯᐅ ᑕᒪᒃᑯᐊ ᐊᔾᔨᒌᓐᖏᑦᑐᑎᒍᑦ. 
ᑕᒪᒃᑯᐊᓕᒫᑦ ᑐᓴᒐᒃᓴᐃᑦ ᑲᑎᑕᐅᕙᑉᐸᑦ 
ᖃᐅᔨᒋᐊᕈᓐᓇᖅᑕᑦᑎᓐᓂ? ᑐᓴᖅᑎᑕᐅᔪᓐᓇᖅᐱᑖ? 
ᑭᓱᐃᑦ ᐃᖏᕐᕋᓯᐊᖅᐸᑦ ᐊᐱᕆᓗᒋᓪᓘᓐᓂᑦ 
ᓄᖅᑲᕐᓂᑯᒥᓃᑦ ᖃᓅᓚᐅᕐᒪᖔᑕ. ᑕᐃᒫᒃ 
ᐱᔪᓐᓇᑐᒃᓴᐅᔪᓯ, ᑭᓯᐊᓂᓕ ᑕᒪᓐᓇ ᒥᓂᔅᑕᐅᑉ 
ᐅᓂᒃᑳᕆᔪᓐᓇᖅᐸᐅᒃ?  ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᖓ ᐊᕐᕌᒍᑕᒫᖅ 
ᐅᓂᒃᑳᓕᐊᑦᑎᓐᓃᒃᑲᔭᖅᑐᖅ ᑭᓯᐊᓂ ᐃᓗᓕᖏᑦ 
ᕿᒥᕐᕈᐊᑦᑎᐊᕆᐊᖃᕋᔭᖅᑕᒃᑲ ᖃᓄᑎᒋ 
ᓴᖅᑮᓲᖑᒻᒪᖔᑕ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᒥᓂᕐᓂ ᑕᐃᑲᓃᒍᓐᓇᑐᐃᓐᓇᕆᐊᓕᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 1 
ᒥᓂᖅᑲᕋᒪ ᓱᓕ. 
 
ᐅᖃᐅᓯᖃᕈᒪᔪᖓ ᐊᐱᖅᑯᑎᖃᕈᒪᔪᖓ 
ᑲᐱᔭᐅᖃᑦᑕᖅᑐᓂᒃ ᐋᓐᓂᐊᑖᖁᓇᒋᑦ. 
ᐱᕈᖅᓴᑎᓪᓗᖓᓕ ᑲᐱᔭᐅᖃᑦᑕᓚᐅᖅᓯᒪᒐᑦᑕ 
ᐊᒻᒪᓗ ᐊᕐᕌᒍ ᐊᓂᒍᖅᐸᓪᓕᐊᓯᒪᑎᓪᓗᒋᑦ ᖁᓖᑦ  

ᐊᕐᕌᒍᑦ ᐊᓂᒍᓕᖅᑐᑦ ᐃᓚᖏᑦ 
ᑲᐱᔭᐅᖃᑦᑕᕈᓐᓃᓂᕐᖓᑕ ᐋᓐᓂᐊᓕᔾᔭᐃᒃᑯᑎᓂᒃ 
ᐊᒻᒪᓗᑦᑕᐅᖅ ᐳᕙᓪᓗᐃᔭᐃᒃᑯᑎᓂᒃ. ᒥᓂᔅᑕ 
ᑕᐃᒪᐃᒻᒪᖔᖅ ᐅᖃᕈᓐᓇᖅᑳ ᐅᕝᕙᓘᓐᓃᑦ 
ᐋᒡᒐᐅᒻᒪᖔᖅ ᑖᓐᓇ ᑲᐱᓯᖃᑦᑕᕐᓂᖅ 
ᐋᓐᓂᐊᖅᑖᖁᓇᒋᑦ ᐲᖅᑕᐅᒪᐅᖅᓯᒪᕚ ᐅᕝᕙᓘᓐᓃᑦ 
ᑭᒃᑯᑐᐃᓐᓇᐃᑦ ᑲᐱᔭᐅᖃᑦᑕᖁᔨᒍᓐᓃᓂᖅᑲᑦ 
ᕿᑐᕐᖓᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 
ᐊᑐᐃᓐᓇᐅᓐᖏᑦᑎᑕᐅᓚᐅᖅᓯᒪᓐᖏᑦᑐᑦ 
ᐋᓐᓂᐊᔭᐃᒃᑯᑎ ᑲᐴᑎᑦ. ᐊᓈᓇᒃᑯᒋᔭᐅᔪᑦ 
ᐊᑖᑕᒃᑯᒋᔭᐅᔪᐃᑦ ᐃᓱᒪᑖᕈᓐᓇᖅᑎᑕᐅᓲᑦ 
ᓇᓕᐊᓐᓄᑦ ᑲᐱᔭᐅᖁᔨᓂᐊᕐᒪᖔᕐᒥᓂᒃ. ᐱᓗᐊᖅᑐᒥ 
ᑕᒪᒃᑯᓄᖓ ᐊᐅᐸᓚᑳᓐᓇᓐᖏᑦᑐᓄᑦ 
ᐃᓕᓐᓂᐊᕆᐊᕐᓂᐊᓕᕋᐃᒻᒪᑕ 
ᑲᐱᔭᐅᖅᑳᖏᓐᓇᓪᓚᕆᒋᐊᖃᕐᖓᑕ 
ᐊᐅᐸᓚᑳᓐᓇᓐᖏᑦᑐᓄᑦ. 
ᐸᐃᕆᕕᓐᓅᓗᐊᓐᖏᑦᑑᒐᓗᐊᖅ ᑭᓯᐊᓂᓕ 
ᐃᓕᓴᕕᒻᒨᓕᕋᐃᒻᒪᑕ ᐃᓕᓴᕕᒻᒨᕐᓂᐅᓴᓕᕋᐃᒻᒪᑕ 
ᑲᐱᔭᐅᖁᔭᐅᓲᑦ. ᐅᖃᐅᓯᐅᔪᕕᔾᔪᐊᕌᓗᒃ ᑕᒪᓐᓇ 
ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᕝᕙ ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᕙᕋ 
ᑐᓴᖅᐸᓪᓕᐊᔪᐊᓗᑐᐃᓐᓇᐅᒐᑦᑕ ᐊᐅᐸᓚᑳᓐᓃᑦ 
ᐊᒥᓱᕈᖅᐸᓕᐊᒻᒪᑕᒎᖅ ᓄᓇᕗᒻᒥᑐᐊᖑᓐᖏᑦᑐᖅ 
ᑲᓇᑕᓕᒫᒥ. ᑭᒃᑯᑐᐃᓐᓇᐃᑦ ᑎᑭᖃᑦᑕᕐᖓᑕ 
ᓇᑭᕈᓘᔮᓗᒃ ᐊᒻᒪᓗ ᑕᒪᐅᖓ ᓇᔅᓴᖅᑕᐅᒍᓐᓇᕐᖓᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᓕᐅᖅᑲᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᐃᓕᓴᕖᑦ 
ᐱᓕᕆᖃᑕᐅᓗᑎᑦ? ᐃᓕᓴᔭᖅᑐᑎᑦᑎᒍᒪᓕ ᑕᐃᒪ 
ᕿᑐᕐᖓᓐᓂ ᖃᐅᔨᒪᒍᒪᒐᔭᕋᒪᓕ 
ᐃᓕᓐᓂᐊᖃᑎᒋᓂᐊᖅᑕᖏᑦ 
ᑲᐱᔭᐅᓯᒪᔪᐃᓐᓇᐅᒐᓗᐊᕐᒪᖔᑕ 
ᐊᐃᑦᑐᖃᑦᑕᐅᑎᓂᐊᓐᖏᒻᒪᑕ. ᖃᐅᔨᒪᓐᖏᓐᓇᒪ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑉᐹᓕᖅᑎᒍᓐᓇᕿᓐᖓ ᑕᒪᒃᑯᐊ 
ᐳᕙᓪᓗᓇᓐᖏᑦᑐᓄᑦ ᑲᐱᔭᐅᖃᑦᑕᖅᑐᐃᑦ 
ᐃᓐᓇᓄᑦᑕᐅᖅ ᐱᔭᐅᒍᓐᓇᕆᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᕋᑖᖅᑕᖓ 
ᓘᒃᑖᖑᓐᖏᓐᓇᒪ ᖃᐅᔨᒋᐊᕆᐊᖃᓐᖑᓱᑦᑕᕋ ᑭᒃᑯᑦ 
ᐊᕐᕌᒍᓖᑦ ᖃᑦᑎᓂᒃ ᑲᐱᔭᐅᖃᑦᑕᕈᓐᓇᕐᒪᖔᑕ 
ᐳᕙᓪᓗᓇᓐᖏᑦᑐᒧᑦ. ᐃᓕᓴᕕᓕᐊᕐᓂᐊᑐᓪᓕ 
ᐱᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒋᓲᕗᑦ 
ᐊᒻᒪ ᓄᓇᓕᓐᓂ ᐋᓐᓂᐊᕕᓕᕆᔨᕗᑦ 
ᑲᐱᔭᐅᓯᒪᔪᐃᓐᓇᐅᒐᓗᐊᕐᒪᖔᑕ ᐅᓪᓗᒥᒧᑦ 
ᐃᓕᓐᓂᐊᕆᐊᕐᓂᐅᓴᔪᑦ. ᑕᐃᒪᐃᓕᐅᖅᐸᑦᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓛᒃᑯᑦ ᒥᓂᔅᑕ.  
 
(ᑐᓵᔨᑎᒍᑦ) ᑖᒃᑯᐊ ᐊᐱᖅᑯᑎᒋᔭᐅᔪᑦ 
ᑲᐱᓯᖃᑦᑕᓂᕐᒧᑦ ᐅᑎᕐᕕᒋᓗᒍ ᐊᒻᒪᓗ 
ᐊᑐᖃᑦᑕᖅᓯᒪᔭᒃᑲ ᐅᖃᐅᓯᕆᓗᒋᑦ. ᕿᑐᕐᖓᒃᑲ 
ᐸᐃᕆᕕᒻᒧᐊᓂᐊᕈᑎᒃ ᑲᐱᔭᐅᖃᑦᑕᖅᓯᒪᓂᑯᖏᑕ 
ᑎᑎᖅᑲᖏᓐᓂᒃ ᑐᓂᓯᖃᑦᑕᕆᐊᖃᕋᑦᑕ. ᒫᓐᓇᒎᖅ 
ᑕᐃᒪᐃᑦᑕᕆᐊᖃᓐᖏᑦᑐᑦ 
ᐃᓕᓐᓂᐊᓕᓵᖅᑐᑯᓘᑎᓪᓗᒋᑦ.  
 
ᐃᓕᓐᓂᐊᖅᑐᓕᕆᔨᒃᑯᓐᓂᒃ 
ᐃᖅᑲᓇᐃᔭᖃᑎᖃᕈᓐᓇᖅᐲᑦ ᑲᐱᔭᐅᖃᑦᑕᓂᐊᕐᒪᑕ 
ᑕᐃᒃᑯᐊ ᐃᓕᓐᓂᐊᕆᐊᓕᓵᖅᑐᑦ? ᐃᓱᒪᔅᓱᖅᐳᑎᑦ  
ᑲᐱᔭᐅᑎᓪᓗᒋᑦ ᑲᐱᔭᐅᓐᖏᑎᓪᓗᒋᓪᓘᓐᓃᑦ ᑭᓯᐊᓂ 
ᑕᐃᒪᐃᑎᑦᑕᕆᐊᖃᖅᑎᑦᑎᓕᕈᓐᓇᖅᐲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᐅᖃᖅᑲᐅᒐᒪ 
ᐅᖃᐅᓯᐅᕈᓘᔭᓕᖅᑎᓪᓗᒋᑦ ᑕᒪᒃᑯᐊ ᐅᓪᓗᒥᐅᔪᖅ 
ᐱᓗᐊᕐᓗᒍ ᐊᐅᐸᓪᓛᓇᖅ. ᐅᖃᐅᓯᕆᓯᒪᓪᓗᑎᒃᑯᓪᓗ 
ᑐᖏᓕᕋᓗ. ᓇᓗᔪᖓ 
ᑕᐃᒪᐃᓕᐅᖃᑦᑕᓚᐅᕋᓗᐊᕐᒪᖔᖅ ᑭᓯᐊᓂ 
ᑲᐴᕆᔭᐅᖃᑦᑕᕆᐊᖃᓕᖅᑎᓐᓂᐊᓕᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᐊᐃᑉᐸᖓ ᓂᓪᓕᐅᑎᒋᒃᑲᓐᓂᕈᒪᖅᑲᐅᔭᕋ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᓕᖓᕙᑦ 
ᐃᒃᑯᐊ ᓯᒡᒐᓕᐊᓐᖑᐊᑦ ᐅᐊᔭᓅᖅᑐᕈᓗᐃᑦ 
ᑕᐃᒪᐃᑦᑐᓂᒃ ᐊᑐᖃᑦᑕᓕᕐᒪᑕ ᐅᓪᓗᒥ. 
ᐅᖃᓕᒫᖅᖢᖓᓗ ᐅᖃᖅᓯᒪᔪᖅᑕᓕᒃ 
ᑕᐃᒪᐃᑦᑐᓂᒡᒎᖅ ᓯᒡᒐᓕᐊᖅᑐᐸᑦᑐᑦ ᓵᓚᖃᕐᒪᑦ 
ᑕᕝᕙᓐᖓᑦ ᑖᓚᒥᒃ ᑐᖁᖃᑦᑕᕋᑦᑕ.  
 
ᑕᐃᒃᑯᐊᓗ ᐅᐊᔭᓅᖅᑐᓂᒃ ᓯᒡᒐᓕᐊᓐᖑᐊᓂᒃ 
ᓯᒡᒐᓕᐊᖅᑐᖅᐸᓕᖅᑐᑦ 
ᓂᐅᖅᑲᓐᖏᓐᓂᖅᓴᐅᔪᓐᓇᕐᓂᐊᕋᒥᒃ. ᐅᑯᐊ 
ᐅᖃᓕᒫᑐᐃᓐᓇᑕᒃᑲ ᓵᓐᓃᑦᑐᑦ.  
 
ᑕᐃᒃᑯᐊᓕ ᓯᒡᒐᓕᐊᓐᖑᐊᕈᓗᐃᑦ ᐅᐊᔭᓅᖅᑐᑦ 
ᖃᓄᖅ ᐃᓱᒪᒋᕕᓯᐅᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ. ᐃᒃᓯᕙᐅᑖᖅ, 
ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᓐᓂ 
ᐃᓱᒪᒃᓴᖅᓯᐅᕈᑎᒋᔭᐅᕙᓪᓕᐊᓕᕐᒪᑕ ᑖᓐᓇ ᐅᓪᓗᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒃᓴᖅᓯᐅᕈᑕᐅᓕᖅᐸᑦ, ᐄ ᖁᕕᐊᓇᖅ. ᐃᒻᒪᖃ 
ᑕᐃᒪᓐᓇ ᑕᐃᒃᑯᐊ ᓂᑯᑏᓐᒧᑦ ᐊᔪᓕᐅᖅᑲᔪᓄᖅᑲᐃ 
ᐃᑲᔫᑕᐅᒃᑲᓐᓂᕈᓐᓇᖅᑐᑦ ᑭᓯᐊᓂ ᐅᑯᓇᓂ 
ᐸᕐᓇᐅᑎᓂ ᐅᖃᖅᓯᒪᔪᖅᑕᖃᓐᖏᑦᑐᖅ ᖃᓄᖅ 
ᐃᓱᒪᒃᓴᖅᓯᐅᕌᓂᕕᔅᓴᖃᖅᐱᓯ ᑕᐃᒃᑯᐊ ᐅᐊᔭᓅᖅᑐᑦ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔾᔪᑕᕈᓘᔭᐅᒻᒪᑕᐃᒃᑯᐊ 
ᐃᓱᒫᓗᑎᒋᔭᐅᖃᑦᑕᖅᓯᒪᓪᓗᑎᓪᓗ ᑕᒪᒃᑯᐊ 
ᒪᒪᖅᓴᐅᑎᓕᖅᓯᒪᓪᓗᑎᓗᐃᒃᑯᐊ ᐅᐊᔭᓅᖅᑐᑦ 
ᓯᒡᒐᓕᐊᖅᑐᕈᓐᓃᕋᒥᒃ ᑖᒃᑯᓂᖓ ᐅᐊᔭᓅᖅᑐᓂᒃ 
ᐊᑐᖔᓕᖅᖢᑎᒃ.  
 
ᐃᓱᓕᑦᑕᖅᕕᖃᓐᖏᑦᑑᒐᓗᐊᑦ ᑭᓯᐊᓂ 
ᐊᑕᐅᓯᐅᓐᖏᑦᑐᒥᒃ ᓱᐴᖅᑐᖃᑦᑕᓂᕐᒧᑦ ᑐᕌᖓᔪᓂᒃ 
ᐱᓕᕆᐊᖃᖅᑐᒍᑦ. ᐱᖁᔭᒃᓴᓂᑦ ᓴᖅᑭᑦᑐᖃᖅᐸᑦ 
ᓲᕐᓗ ᐅᑯᐊ ᒫᓐᓇ ᐊᑐᖅᑕᕗᑦ 
ᐋᖅᑭᒋᐊᖅᑕᐅᓂᐊᖅᑐᑦ ᑕᐹᑮᑦ ᐊᐅᓚᑕᐅᓂᖏᓐᓄᑦ 
ᐊᒻᒪᓗ ᓯᒡᒐᓕᐊᖅᑐᕐᕕᐅᔭᕆᐊᖃᓐᖏᑦᑐᑦ 
ᐱᖁᔭᖅᔪᐊᖓ ᑖᒃᑯᓄᖓ ᐃᓚᒋᔭᐅᖃᑕᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᑖᒃᑯᐊ ᐸᕐᓇᐅᑏᑦ 
ᑕᑯᒋᐊᕐᓗᒋᑦ ᒪᒃᐱᖅᑐᒐᖅ 151, 
ᐅᖁᒪᐃᓐᓂᓂᐊᕐᓂᐅᑉ ᐃᓗᐊᓃᑦᑐᑦ ᑕᖅᑲᒃᑯᐊ 
ᐋᓐᓂᐊᓐᖏᓐᓂᖏᑦ ᐊᑐᖅᑕᐅᓂᖅᓴᐅᖁᓪᓗᒋᑦ 
ᑕᒪᒃᑯᐊ ᐃᓅᓕᓴᐃᓂᕐᒧᑦ ᑐᕌᖓᔪᑦ.  
ᐃᓕᓐᓂᐊᖅᑐᓕᕆᔨᒃᑯᑦ ᐅᑦᑑᑎᒋᓪᓗᒋᑦ 
ᐃᓕᓐᓂᐊᕐᕖᑦ ᐊᑐᖅᑕᐅᓂᖏᑦᑕ ᓈᓴᐅᑎᖏᓐᓂᒃ 
ᑕᒪᒃᑯᓂᖓ ᑭᒡᓕᓯᓂᐊᖅᑕᐅᓯᒪᔪᓂᒃ 
ᐱᒋᐊᖅᑎᑦᑎᓚᐅᖅᓯᒪᒻᒪᑕ. ᑕᖅᑲᒃᑯᐊ ᐃᓄᐃᑦ 
ᐅᕝᕙᓘᓐᓃᑦ ᒪᓕᒐᓕᐅᖅᑏᑦ ᑕᒪᒃᑯᓄᖔᖅᑐᓂᒃ 
ᑐᓴᐅᒪᔾᔪᑎᓂᒃ ᓇᓂᓯᔪᓐᓇᖅᐸᑦ? ᑕᖅᑲᐅᖓ 
ᐊᑐᐃᓐᓇᐅᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓄᓗᐊᖅᑐᐊᓘᒻᒪᑕᐃᒃᑯᐊ 
ᑕᑯᕝᕕᒋᔪᓐᓇᖅᑕᕗᑦ ᓇᓂᕈᓘᔭᕐᒪᑕ ᑲᓇᑕᒥᓗ 
ᑐᕌᖓᔪᓂᒃ ᓈᓴᐅᑏᑦ ᓄᐊᑕᐅᓯᒪᔪᑦ ᐊᕐᕌᒍᑕᒫᑦ 
ᓴᖅᑭᖃᑦᑕᖅᑐᑦ ᓄᓇᕗᒻᒦᑐᓪᓗ. ᑕᐃᒃᑯᐊ 
ᖃᕋᓴᐅᔭᒃᑰᖅᑎᑕᐅᔪᑦ ᐃᓛᒃ ᐃᓚᖏᓪᓗ 
ᓄᑕᐅᓐᖏᓂᖅᓴᐅᓪᓗᑎᒃ ᓄᑕᐅᓂᖅᓴᐅᓪᓗᑎᓪᓗ. 
ᑕᒪᒃᑯᐊ ᐊᑐᖅᑕᓪᓚᕆᐊᓗᒋᖃᑦᑕᖅᑕᕗᑦ 
ᑲᓇᑕᓕᒫᒧᑦ ᑐᕌᖓᔪᑦ ᐅᓄᓐᖏᑦᑐᑯᓘᒐᑦᑕ ᒫᓂ. 
ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᑭᐊᖅᑭᕕᒃᑰᖅᑎᑦᑎᓯᒪᔪᑦ ᑕᒪᒃᑯᓄᖓ 
ᐃᓗᓕᖃᐅᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐃᒃᐸᔅᓴᖅ  
ᑕᒪᓐᓇ ᑕᑯᓚᐅᕋᒃᑯ ᑐᓴᕈᒥᓇᕈᓘᔭᖅᑐᑦ. 151-ᒥ 
ᐅᖃᖅᓯᒪᒻᒥᔪᑦ ᐃᓄᓕᒫᑦ ᐃᓅᓕᓴᐃᓂᕐᒧᑦ 
ᑐᓴᐅᒪᔾᔪᑏᑦ ᐸᐃᑉᐹᒐᓵᕌᓗᐃᑦ ᖃᐅᑕᒫᑦ ᐊᕐᕌᒍᑕᒫᑦ  

ᓴᖅᑭᖃᑦᑕᕐᒪᑕ. ᑐᑭᓯᐅᒪᓂᕋ ᒪᓕᒃᖢᒍ 
ᖃᕋᓴᐅᔭᒃᑰᖅᑎᑕᐅᕙᓪᓕᐊᕐᒪᑕᐃᒃᑯᐊ 
ᐋᓐᓂᐊᕕᓕᐊᕌᒑᖓᑦᑕ ᑎᑎᕋᖅᑕᐅᖃᑦᑕᖅᑐ. 
ᐸᐃᑉᐹᒐᓴᐃᑦ ᐅᓄᖅᓯᕙᓪᓕᐊᑐᐃᓐᓇᖅᐹ 
ᐊᕐᕌᒍᑕᒫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᒥᐊᑎᑎᐊᒃ ᐊᑐᖅᖢᑎᒃᑯᑦ 
ᐃᓚᖏᓂᒃᑯᐊ ᐊᐳᖅᑕᐅᑎᖃᖃᑦᑕᕐᒪᑕ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᓄᑖᓐᖑᕆᐊᖅᑎᑦᑎᔪᖅ 
ᖃᕋᓴᐅᔭᒃᑰᖅᑎᑕᐅᔪᓂᒃ ᓱᓖᓛᒃ ᐃᓚᖏᑦ 
ᐸᐃᑉᐹᖅᑎᒎᑎᑕᐅᓯᒪᓪᓗᑎᑦ. ᒫᓐᓇ 
ᐊᑐᐃᓐᓇᕈᖅᑎᑕᐅᓯᒪᓕᖅᑐᑦ ᓄᓇᓕᓕᒫᒥ 
ᖃᕋᓴᐅᔭᒃᑯᑦ ᑕᒪᒃᑯᐊ ᐊᐅᓚᑕᐅᓕᕐᓂᐊᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᐃᑉᐹᑎᒎᓚᐅᖅᖢᑎᒃ 
ᖃᕋᓴᐅᔭᒃᑰᖅᑎᑦᑎᕙᓪᓕᐊᓕᕐᓗᑕ 38 ᐊᕐᕌᒍᓂ 
ᐸᐃᑉᐹᖁᑎᖃᓕᕐᒪᑕ ᐅᕙᓐᓅᖓᔪᓂᒃ.  
ᑕᐃᒃᑯᐊ ᒫᓐᓇ ᐸᐸᑕᐅᔪᖅ ᖃᕋᓴᐅᔭᕐᓄᑦ 
ᑐᖅᑯᖅᑕᐅᕙᓪᓕᐊᓂᐊᖅᐹᑦ ᐸᐃᑉᐹᓗ ᑕᐃᒃᑯᐊ  
ᐊᑐᕈᕐᓃᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᔾᔪᔪᑲᓪᓚᕈᓘᔪᔅᓴᐅᓕᖅᑐᑦ 
ᐃᓛᑎᒍᑦ. ᑕᐃᒪᓐᓇ 
ᖃᕋᓴᐅᔭᕐᒧᐊᖅᑎᕈᓐᓇᔾᔮᓐᖏᑕᕗᑦ ᒫᓐᓇ 
ᐅᓄᓗᐊᖅᑐᐊᓘᒻᒪᑕ. ᐸᐃᑉᐹᑎᒎᖅᓯᒪᔪᓂᒃ 
ᐱᑕᖃᖦᖤᑉᐳᖅ ᐊᒻᒪᓗ ᑕᕝᕙᓐᖓᑦ ᐃᓱᐊᓂᒃ 
ᐱᒋᐊᕐᓗᒍ ᖃᕋᓴᐅᔭᒧᐊᖅᑎᑕᐅᖅᖤᑉᐳᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔭᕐᓇᓂᖅᐹᖑᓇᔭᖅᑐ ᓘᒃᑖᓂᒃᑯᐊ ᑎᑎᕋᐅᓯᖏᑦ 
ᓴᖑᐃᕕᓕᐅᓯᖏᑦ ᑐᑭᓯᓇᖃᑦᑕᓐᖏᒻᒪᑕ.  
 
>>ᐃᓪᓚᖅᑐᑦ 
 
ᐅᖃᓐᖑᐊᕈᑎᒋᔪᓐᓇᖅᑕᒃᑲ ᓘᑦᑖᑦ ᓲᖃᐃᒻᒪ 
ᓇᔭᑯᓗᒐ ᓘᑦᑖᖑᒻᒪᑦ, ᐅᐱᒍᓲᑎᒋᓪᓗᒍᓗ. 
 
ᐊᓯᐊᓄᑦ. ᐊᒻᒪᓗ ᑲᑎᒪᔨᕋᓛᑦ ᑎᑎᕋᖅᕕᐊᓄᑦ 
ᑎᑎᕋᓚᐅᖅᑕᑎ ᓇᓗᓇᐃᔭᓚᐅᕋᕕᒋᑦ 
ᓄᓇᓕᓐᓄᐊᖅᑕᐅᓯᒪᔪᑦ ᒪᑭᒪᑦᑎᐊᓂᕐᒧᑦ ᑐᕌᖓᔪᑦ 
ᐅᓪᓛᕈᒥᑕᕐᓂᕐᒧᓪᓗ ᑐᕌᖓᔪᑦ ᐊᒻᒪᓗ ᐅᓄᕐᓂᖏᑦ 
ᐅᑯᐊ ᑕᑯᓐᓇᕋᑦᑎᒃᑯ ᓄᓇᓖᑦ ᐃᓐᓄᑦᑕᐅᓯᒪᓂᖏᑦ 
ᐊᔾᔨᒌᓐᖏᑦᑑᓪᓗᑎᒃ. ᓇᓕᒨᒋᓐᖏᓗᐊᕐᒪᑕᐃᒃᑯᐊ 
ᐃᓛᒃ ᓄᓇᓕᖕᓂ ᑳᑦᑐᑯᓗᐃᑦ ᓱᕈᓰᑦ ᐅᓄᕐᓂᖏᑦ 
ᐊᔾᔨᒌᓐᖏᒻᒪᑕ. ᐃᖅᑲᓇᔭᓐᖏᑦᑐᑦ ᐅᓄᕌᖓᑕ ᑳᒃᑐᑦ 
ᐅᓄᕐᓂᖅᓴᐅᖃᑦᑕᖅᑐᑦ 
ᐃᖅᑲᓇᐃᔮᖅᑕᖃᐅᕐᓂᖅᓴᐅᑉᐸᑦ ᑲᖏᓂᖅᓴᐅᔪᑦ 
ᑕᐃᒪᐃᓕᖓᒻᒪᑕ.  
 
ᑕᐃᒪᐃᒻᒪᑦ ᓲᕐᓗᒃ ᓄᓇᓖᑦ ᐊᖏᔫᓂᖓ 
ᑕᑯᓐᓇᕐᓗᒍ ᐃᖅᑲᓇᐃᔭᖅᑐᓪᓗ ᓂᖃᐃᓱᖅᐸᑐᓪᓗ 
ᐅᓄᕐᓂᖏᑦ ᑖᒃᑯᐊ ᑕᑯᓐᓇᕐᓗᑎᒃᑯᑦ  

ᐅᓪᓛᕈᒥᑕᕈᑎᐅᓂᐊᖅᑐᓄᑯᐊ ᐃᒪᓐᓇ 
ᐊᑭᖃᕐᓂᐊᖅᑐᑦ. ᑕᐃᒪᓐᓇᐃᓇᔭᖅᐱᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔭᑦ 
ᑐᓂᐅᖅᑲᖅᑕᐅᖃᑦᑕᕐᓂᖏᓐᓂ ᐄ, ᑕᒪᓐᓇ 
ᐱᓕᕆᐊᕆᕈᓘᔭᓚᐅᖅᓯᒪᒐᑦᑎᒃᑯ 2016-ᒥ ᐊᒻᒪᓗ 
ᑮᓇᐅᔭᑦ ᑐᓐᓂᖅᑯᑕᐅᖃᑦᑕᖅᑐᑦ ᓄᓇᓖᑦ. ᐃᓄᐃᑦ 
ᐅᓄᕐᓂᖏᑦ ᐊᒻᒪᓗ ᓱᕈᓯᖅᓯᐅᑎᑖᕆᔭᐅᖃᑦᑕᖅᑐᑦ. 
 
ᑖᒃᑯᐊ ᐊᑐᖅᖢᑎᒃᑯᑦ ᑮᓇᐅᔭᓂᒃ ᓴᓂᕝᕙᐃᓯᒪᔪᒍᑦ 
ᐅᓪᓛᕈᒥᑕᕐᓄᑦ ᐊᑐᕋᔭᖅᑐᓂᒃ. ᐋᖅᑭᑦᑕᐅᒃᖤᖅᐳᑦ 
ᐃᒪᓐᓇᑎᒋᐅᓂᐊᖅᖢᑎᒃ ᐊᒻᒪᓗ ᒫᓐᓇ ᑕᐃᒪᓐᓇ 
ᐋᖅᑭᓯᒪᑎᓪᓗᒍ ᐱᐅᓐᖏᒻᒪᑦ ᓇᓖᕌᕈᑎᒃᓴᓂᑦ 
ᕿᒥᕐᕈᓇᒃᑲᓐᓂᕈᓐᓇᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱ 
ᐃᓱᒫᓘᑎᓪᓚᕆᓐᓂᒃ ᐱᑕᖃᓐᖏᑦᑐᖓᐅᒐᓗᐊᖅ 
ᓄᓇᑦᑎᓐᓂᓕ ᐃᓘᓐᓇᖏᑦ ᑕᑯᓐᓇᕐᓗᒍᖔᖅ ᑖᓐᓇ   
ᐃᓱᒪᔅᓴᖅᓯᐅᕈᑎᒃᓴᓕᐊᕆᔭᐅᔪᒪᔭᕋ 
ᓄᓇᕗᓕᒫᒧᖓᓗᒍ. 
 
ᑕᕝᕙᓂ ᐃᓯᒻᒥᐅᑎᒃᓴᕐᒥ ᓴᖅᑭᑦᑐᖃᖃᑦᑕᖅᓯᒪᒻᒪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕕᒻᒥ 
ᐅᓪᓗᕈᕐᒥᑕᖅᓯᐅᑎᓂᒃ ᐋᖅᑭᓯᓇᓱᒻᒪᑕ. ᑕᒪᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᓄᓪᓗ ᑲᑐᔾᔭᐅᓗᓂ  

ᐱᓕᕆᐊᕆᔭᐅᔪᖅ. ᐃᒻᒪᖃᓘᓐᓃᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᒋᐊᖅᑎᑦᑎᓗᑎᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐅᖃᓪᓚᖃᑎᒋᖃᑦᑕᖅᓯᒪᔭᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑭᓯᐊᓂ ᐱᒋᐊᓕᓵᓗᐊᕐᒪᑦ 
ᐱᓕᕆᐊᕆᔭᐅᓇᓱᓕᑕᐃᓐᓇᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᕈᒥᓇᖅ ᐱᓕᕆᐊᕆᔭᐅᓇᓱᓕᑕᐃᓐᓇᒪᒡᒎᖅ. 
ᖃᖓ ᖃᔅᓯᓂᓪᓘᓐᓃᑦ ᑮᓇᐅᔭᓂᒃ 
ᐊᑐᐃᓐᓇᕈᖅᑎᑦᑎᓂᐊᖅᐱᓯ ᐅᓪᓗᕐᒥᑕᖅᑎᑦᑎᓂᕐᒧᑦ 
ᐊᑐᖅᑕᐅᔪᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᕿᓚᒥᐅᓗᐊᕐᒪᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᓱᒪᓕᐅᕈᑎᒋᓯᒫᓂᓕᖅᑕᕋᐅᓇ. 
ᐅᓪᓗᕐᒥᑕᖃᑦᑕᕆᐊᓖᑦ ᐃᓕᓴᖅᑏᑦ. ᒐᕙᒪᐅᓪᓗᑕ 
$2 ᐱᓕᐊᓂᒃ ᒫᓂᖅᑭᑎᑦᑎᖃᑦᑕᖅᑐᒍᑦ ᐊᕐᕌᒍᑕᒫᖅ.  

ᓈᒻᒪᖂᖅᑐᑦ ᑖᒃᑯᐊ ᓱᕈᓯᓕᒫᑦ ᓄᓇᕗᒻᒥᐅᑦ 
ᑳᖃᑦᑕᓂᐊᓐᖏᒻᒪᑕ ᐃᓕᓐᓂᐊᖅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᑕᐃᒪᓐᓇᓕ ᐃᓱᒪᖃᖅᑐᖓ ᐊᒻᒪᓗ ᑕᐃᒪᓐᓇ 
ᐃᓱᒪᔪᒃᓴᐅᒋᕗᑎᑦ. ᐊᒃᓱᕉᑎᒋᓗᒍ ᐃᓛᒃ 
ᐃᖅᑲᓇᐃᔭᖃᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᒃᓱᕉᑎᒋᓗᒋᓪᓗ ᐱᓕᕆᐊᕆᔭᐅᓪᓗᓂ.  
 
ᐳᕙᓪᓗᓐᓂᖅ ᐅᕙᓂ ᐸᕐᓇᐅᑎᓂ ᐅᖃᖅᓯᒪᔪᖅᑕᓕᒃ 
ᐊᕐᕌᒍ ᓯᕗᓪᓕᐅ 152-ᒦᑦᑐᖅ ᐳᕙᓪᓗ ᐄ 
ᖃᐅᔨᓴᖅᑕᐅᓂᖏᑦ 2018-ᒥ ᐋᖅᑭᑦᑕᐅᓚᐅᖅᑐᑦ 
ᐊᑐᓕᖅᑎᑕᐅᕙᓪᓕᐊᓕᖅᖢᑎᓪᓗ. ᑕᐃᓐᓇ 
ᖃᐅᔨᓴᕐᓂᐅᓚᐅᖅᑐᖅ ᐱᔾᔪᑎᒋᓪᓗᒍ ᐊᔾᔨᖏᓐᓂᒃ 
ᐱᑎᑕᐅᓂᐊᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓚᐅᓐᖏᓂᓐᓂ 
ᓂᓪᓕᐅᑎᒋᒐᓛᑲᐃᓐᓇᕈᒪᔭᕋ ᑖᔅᓱᒪᑉ 
ᐅᖃᐅᓯᕆᓵᖅᑕᖓ. ᖃᐅᔨᓴᐃᓂᖅ ᓄᓇᕗᓕᒫᒧᑦ 
ᑐᕌᖓᔪᓂᒃ ᓇᓕᐊᑐᐃᓐᓇᖅ ᓄᓇᓕᒃ ᑮᓇᐅᔭᓂᒃ 
ᑐᒃᓯᕋᕈᓐᓇᖅᑐᑦ  
ᐅᓪᓗᕈᕐᒥᑕᕈᑎᒋᔭᐅᖃᑦᑕᓂᐊᖅᑐᓂᒃ. 
ᑕᐃᒪᐃᑦᑐᒪᒍᑎᑦ ᓄᓇᓖᑦ ᐃᓱᒪᖅᓱᖅᐳᑦ.  
 
ᐊᒻᒪᓗ, ᐅᑎᕐᕕᒋᓗᒍ ᐳᕙᓪᓗᓂᕐᒧᑦ ᐅᓂᒃᑳᑦ ᑖᒃᑯᐊ 
ᑐᓐᓂᖁᑕᐅᓚᐅᖅᓯᒪᔪᑦ ᐊᐅᔭᐅᓚᐅᖅᑐᒥ 
ᐃᓱᓕᓕᖅᑎᓪᓗᒍ ᐊᒻᒪᓗ ᐊᑐᓕᖁᔭᐃᑦ ᑕᒪᒃᑯᐊ 
ᐱᓕᕆᐊᕆᕙᓪᓕᐊᔭᕗᑦ. ᐃᓗᓕᑯᓘᔭᖏᑦ 
ᕿᒥᕐᕈᓇᓚᐅᖅᑳᕐᓗᒋᔭᕆᐊᖃᕐᓂᐊᖅᑐᖅ ᖃᓄᕐᓗ 
ᐃᓕᔅᓯᓐᓄᐊᖅᑕᐅᓂᐊᕐᒪᖔᖅ ᐃᓱᒪᓕᐅᕐᓗᑕ.  

ᓱᑯᑦᑎᐊᓃᓕᕐᒪᖔᖅ 
ᖃᐅᔨᓚᐅᕐᓗᖓᔭᕆᐊᖃᕐᓂᐊᖅᑐᖓ ᐊᑐᓕᖁᔭᐃᓪᓗ 
ᓱᑯᑦᑎᐊᓃᓕᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᐳᕙᓪᓗᒻᒪᖔᖅ ᖃᐅᔨᓴᖅᑐᑦ 
ᑮᓇᐅᔭᖃᖅᑎᑕᐅᓪᓗᑎᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᓄᐃᑦ ᑕᐱᕇᒃᑯᑦ ᑕᐱᕇᒃᓴᒃᑯᑦ ᑲᓇᑕᒥ 
ᐊᖅᑯᑕᐅᓪᓗᑎᑦ ᐊᕐᕕᐊᓂ ᐊᒻᒪᓗ ᐃᓄᖃᐅᕐᓂᖓᓂ 
ᐊᑭᑐᔪᐊᓘᓂᐊᖅᑐᒃᓴᐅᒻᒪᑦ ᐊᖏᓂᖅᐹᖑᖃᑕᐅᒐᑦᑕ. 
ᑭᓐᖓᐃᑦ ᐱᔭᕇᖅᑕᐅᑉᐸᑦ ᖃᐅᔨᓴᐃᓂᐊᕆᕕᓰ 
ᐊᓯᖏᓐᓂ ᓄᓇᓕᓐᓂ ᐅᕝᕙᓘᓐᓃᑦ 
ᐃᓱᒪᔅᓴᖅᓯᐅᕈᑎᒋᔭᐅᕙ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓕᓐᓂ ᖃᐅᔨᓴᖅᑕᐅᓃᑦ 
ᑐᑭᓯᕙᓪᓕᐊᑎᐊᖅᑐᒍᑦ ᖃᓄᐃᑉᐸᓕᒻᒪᖔᖅ 
ᓄᓇᓕᓐᓂ. ᑕᒪᓐᓇ ᐊᑐᖅᑎᓪᓗᒍ 
ᐅᑕᖅᑭᒋᐊᑐᓐᖏᑦᑐᑦ ᑕᐃᒃᑯᐊ ᓲᕐᓗᒃ  
ᐋᓐᓂᐊᕕᓕᐊᕈᓐᓇᖅᑐᑦ ᐳᕙᓪᓗᒻᒪᖔᖅ 
ᖃᐅᔨᓴᓐᖔᓚᓗᒋᑦ.  
 
ᑕᐃᒪᐃᓕᐅᖅᑐᒍᑦ ᐃᓄᐃᑦ ᑕᐱᕇᔅᓴᒃᑯᑦ ᑲᓇᑕᒥ 
ᑲᓇᑕᐅᑉ ᒐᕙᒪᒃᑯᖏᓪᓗ ᑮᓇᐅᔭᖅᑖᕐᕕᒋᕙᑦᑕᕗᑦ 
ᑐᒃᓯᕋᐅᑎᑎᒍᑦᑕᐅᖅ ᑭᓯᐊᓂ. ᑕᒫᓂ ᑭᓐᖓᐃᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2122 

ᐱᔭᕇᖅᑲᐅᑎᓪᓗᒍ $5 ᒥᓕᐊᓂᒃ ᐊᑐᖅᓯᒪᓕᖅᑐᒍᑦ 
ᐱᖓᓱᑦ ᓄᓇᓖᑦ. 
 
ᑕᐃᒪᐃᑦᑑᖕᒪᑦ ᐊᑑᑎᖃᑦᑎᐊᒻᒪᖔᖅ 
ᖃᐅᔨᓴᕐᓂᐊᖅᑐᒍᑦ ᐃᓱᒪᒃᓴᖅᓯᐅᕈᑎᒋᓗᑎᒃᑯᓪᓗ 
ᑕᐃᒃᑯᐊ ᑐᑭᓯᔭᕗᑦ. ᓄᓇᓕᖕᓂᓗ ᓄᓇᓖᑦ 
ᐊᓯᖏᓐᓄᑦ ᐅᐸᓐᓂᐊᖅᑕᑦᑎᓐᓂᒃ ᓱᓕ 
ᐱᓯᒪᓐᖏᑦᑐᒍᑦ ᒪᓕᒃᓯᒪᑐᐃᓐᓇᓂᐊᕐᒪᑕ 
ᖃᐅᔨᓵᕆᓚᐅᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 
ᐊᑏ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᑎᑭᕌᕐᔪᐊᒥ ᖃᐅᔨᓴᕐᓂᐅᓚᐅᖅᑐ ᑖᒃᑯᐊ 
ᑭᒡᒐᖅᑐᖅᑕᒃᑲ ᐳᕙᓪᓗᓐᓂᕋᖅᑕᐅᓚᐅᕐᒪᑦ. 
ᐊᑯᓂᐅᓚᐅᖅᑐ ᖃᐅᔨᔭᐅᒻᒪᑦ ᖃᖓ 
ᑲᒪᒋᔭᐅᕙᓪᓕᐊᓕᕐᒪᖔᖅ 
ᐃᖢᐊᖅᓴᐅᑎᑖᖅᑎᑕᐅᑉᓗᓂ. ᐄ,  ᐳᕙᓪᓗᑦᑐᖅ 
ᑕᒪᒃᑯᐊ ᓇᓂᔭᐅᔪᑦ ᐳᕙᓪᓗᓂᖃᖅᑐᐃᑦ ᑎᑭᕌᕐᔪᐊᒥ  
ᑕᒪᕐᒥᒃ ᑕᐃᒃᑯᐊ ᖃᐅᔨᔭᐅᓚᐅᖅᑐᐃᑦ 
ᑲᒪᒋᔭᐅᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᖃᐅᔨᒋᐊᕆᐊᖃᕋᔭᖅᑕᕋ 
ᐋᓐᓂᐊᖃᖅᑐᓕᕆᔨᑉᑕ ᐊᖓᔪᖅᑳᖓᓄᑦ. 
ᓂᕆᐅᒃᑲᓗᐊᖅᑐᖓ ᑭᓇᑐᐃᓐᓇᖅ ᖃᐅᔨᔭᐅᔭᕌᖓᑦ 
ᐃᖢᐊᖅᓴᐅᑎᒃᓴᖓᓂᒃ ᐋᖅᑭᒍᑎᒃᓴᖓᓂᒃ 
ᑲᒪᒋᔭᐅᑦᑎᐊᓕᖃᑦᑕᕋᓱᒋᑉᓗᒋᑦ.  
 
ᑕᒪᓐᓇ ᓲᖃᐃᒻᒪ ᓂᕆᐅᓐᓇᖅᑐᖅ ᖃᐅᔨᔭᕌᖓᑕ 
ᑲᒪᒋᐊᖃᓕᖃᑦᑕᕐᒪᑕ. ᑖᓐᓇᓗ ᐋᓐᓂᐊᖅᑐᖅᑕᐅᖅ  

ᐃᓚᐅᔭᕆᐊᖃᑦᑎᐊᒥᒻᒪᑦ ᒪᓕᒋᐊᖃᒃᖢᑎᑦ 
ᒪᓕᒋᐊᖃᖅᑕᒥᓐᓂᒃ ᐃᔭᒐᑦᑎᐊᖏᓪᓗᑎᑦ 
ᐋᖓᔮᖅᑕᐃᓕᓗᑎ ᑖᓐᓇ ᐳᕙᓪᓗᓐᓂᖓ 
ᑲᒪᒋᓇᓱᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖓᓄᑦ ᐊᒻᒪᓗ 
ᐊᐱᖅᑯᑎᔅᓴᖃᕈᓐᓃᖅᑐᖓ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᔅ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. 
ᐅᓂᒃᑳᖁᓕᖅᖢᑎᑦ ᓅᑦᓯᒋᐊᖅᐳᖓ. ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᒥᑭᓐᖑᐊᖅ. ᓅᑦᓯᒋᐊᕐᒪᑦ ᑖᓐᓇ 
ᐊᐃᕙᔾᔪᑕᐅᔪᓐᓇᓐᖏᒻᒪᑦ. ᓅᑦᑎᒋᐊᖅᑕᐅᔪᒧᑦ  
ᐃᓵᒡᓕᑦ? ᓈᒻᒪᓴᓐᖏᑦᑐᐃᑦ? ᖁᔭᓐᓇᒦᒃ. ᑲᔪᓯᕗᖅ.  
 
ᐃᖅᓱᒃᑏ, ᑖᓐᓇ ᑕᕝᕙᓃᑦᑐᐃᑦ 
ᐊᓂᑦᑎᔪᓐᓇᖅᐸᖏᑦ. ᒫᓐᓇ ᐃᒃᓯᕙᐅᑕᖅ 
ᐅᓂᒃᑳᕐᓂᐊᓕᖅᐳᖅ ᐅᖃᖅᑎᒧᑦ. ᖁᔭᓐᓇᒦᒃ.  
 
ᐅᖃᖅᑎ:  ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑲᑎᒪᔩᑦ ᒪᓕᒐᒃᓴᖅ 15 ᕿᒥᕐᕈᖅᑲᐅᔪᑦ ᑖᓐᓇ  

ᐱᕚᓪᓕᖅᓯᒪᔪ. ᑖᓐᓇᓗ ᑲᑎᒪᔩᑦ ᐊᓂᑎᓪᓗᒋᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 
ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑕ ᖁᐊᓴ.  
 
>>ᐃᓪᓚᖅᑐᑦ 
 
ᐃᓱᒪᓕᐅᖅᐳᖓ, ᒥᔅᑕ ᑯᓱᒐᖅ. 
 
>>ᐃᓪᓚᖅᑐᑦ 
 
ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒥ 
ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  
 
ᑲᔪᓯᓐᖏᓂᑦᑎᓐᓂ ᒫᓐᓇ ᐱᕕᖃᓚᐅᑲᒍᒪᓪᓗᖓ 
ᐅᕙᓂ ᐅᖃᖅᑎᐅᑎᓪᓗᖓ ᑖᒃᑯᐊ ᐱᓇᓱᐊᕈᓯᕐᒥ 
ᑲᑎᒪᑎᓪᓗᑕ ᐃᑲᔪᖅᑎᒋᕋᑖᖅᑕᕗᑦ 
ᖁᔭᓐᓇᒦᖃᑎᒋᔪᒪᓪᓗᓯ ᐃᖅᑲᓇᐃᔭᖅᑎᕗᑦ ᑕᕝᕙᓂ 
ᐃᒡᓘᑉ ᐃᓗᐊᓂ ᑐᓵᔩᑦ, ᐊᓯᓕᒫᖏᓪᓗ, 
ᑕᒪᕐᒥᑦᑎᐊᖅ ᐊᒻᒪᓗ ᑖᒃᑯᐊ ᐱᓗᐊᖅᑐᒥᒃ  
ᐱᓇᓱᐊᕈᓯᕐᒥ ᑕᒫᓂ ᐱᔨᒋᕋᑖᖅᑕᑯᓗᑉᐳᑦ ᐅᑯᐊ ᑭᒻ 
ᖃᕙᕙᐅ, ᔭᐃᑕᓐ ᓈᑕᓇᐃᓐ, ᕋᓱᓪ ᑲᓇᔪᖅ, ᐊᒻᒪᓗ 
ᒫᒃ ᔪᓂᐅ ᐅᐃᓯᓐᑕᐃᓄ. ᑖᒃᑯᐊ ᐱᔨᑯᓗᒋᕋᑖᖅᑕᕗᑦ. 
ᖁᔭᓐᓇᒦᖑᕗᓯ.  
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᔅᓴᑦ. (ᑐᓵᔨᑎᒍᑦ)ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓐᓄᓴ ᐊᐅᓚᑦᑎᔩᑦ ᑲᑎᒪᔨᖏᑦ ᑲᑎᒪᓂᐊᖅᑐᑦ 2-
ᒧᐊᖅᐸᑦ ᑐᑦᑑᑉ ᑲᑎᒪᕕᖓᓂ.  
 
ᑲᑎᒪᔾᔪᑎᔅᓴᐃᑦ ᕖᕗᐊᕆ 25,  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ 
ᐱᓇᓱᐊᕈᓯᐅᑉ ᓄᓐᖑᐊᓂ 
ᖃᓄᐃᓐᖏᑎᐊᕐᓂᐊᖅᐳᓯᑐᖅ ᐃᓚᔅᓯᓐᓃᓪᓗᓯ. 
ᖃᐅᔨᒪᔪᖓᓕ ᐅᕙᖓ ᓇᒻᒥᓂᖅ ᐱᓇᓱᐊᕈᓯᐅᑉ 
ᓄᓐᖑᐊᓂ ᖃᓄᐃᓐᖏᑎᐊᕐᓂᐊᖅᑰᖅᑐᖓ 
ᐱᖃᑎᑯᓗᒐ ᐱᖃᓐᓇᕆᔭᕋ ᐃᕐᖑᑕᕋ ᐃᕐᓂᕙᒻᑯᓗᒐ 
ᐃᕐᖑᑕᕋ ᕗᕋᐃᔭᓐ ᑎᐊᓚ ᐅᕙᓃᒻᒪᑦ ᐃᖃᓗᓐᓂ 
ᑕᑯᔭᖅᑐᖅᓯᒪᒻᒪᖓ.  
 
>>ᐸᑦᑕᑐᖅᑐᑦ 
 
ᖃᐅᔨᒪᔪᖓ ᐱᓇᓱᐊᕈᓯᐅᑉ ᓄᓐᖑᐊᓂ 
ᐊᐃᑉᐸᕆᓂᐊᕋᒃᑯ ᐱᓇᓱᐊᕈᓯᐅᑉ ᓄᓐᖑᐊᓂ 
ᐱᖃᑦᑎᐊᓂᐊᖅᑐᖓ ᑕᐃᒪᐃᓐᓂᐊᕆᕗᓯᑐᖅ.  
 
ᐅᓇ ᑲᑎᒪᓂᕆᔭᕗᑦ ᓄᖅᑲᖔᑲᐃᓐᓇᓂᐊᖅᑐᖅ 
ᑲᑎᒪᒋᐊᕐᓂᐊᕐᒥᔪᒍᑦ ᓇᒡᒐᔾᔭᐅᒥ, ᕖᕗᐊᕆ 25, 
ᐅᓐᓄᓴᒃᑯᑦ 1:30.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 11:54ᒥ



 

 

 


